
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 74 
 

ᐱᖓᑦᓯᖅ, ᒪᐃ 31, 2017 
 

 

ᖁᑉᐱᕐᓂᓖᑦ 4235ᒥᒃ 4271ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 31, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᒥᑭᓐᖑᐊᖅ? 

 

>>ᑐᒃᓯᐊᖅᑐᖅ  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐅᓐᓄᒃᓴᒃᑯᑦ, ᓄᓇᕗᒻᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, (ᑐᓵᔨᑎᒍᑦ) ᓯᕗᓕᖅᑏ 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᑦᑎᐊᕆᑦᑎ.  

 

ᐱᒋᐊᕐᓂᐊᓵᖅᑳᕐᓂᑦᑎᓐᓂᑦ ᐅᖃᓕᒫᕐᓂᐊᕋᒪ 

ᑎᑎᖅᑲᖅᑖᖅᓯᒪᒐᒪ ᓄᓇᕗᑦ ᑲᒥᓴᓇᖓᓐᓂᑦ 

ᐃᒪᐃᓕᖓᔪᖅ:  

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

(ᑐᓵᔨᑎᒍᑦ) ᐅᖃᖅᑏ, ᐅᖃᐅᑎᒋᐊᕈᒪᒐᒃᑭᑦ 

ᐱᖁᔨᕗᖓᓗ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 

ᐅᑯᓇᓐᖓᑦ ᖄᖏᖅᑎᑕᐅᖁᓪᓗᒋᑦ ᐱᖓᔪᐊᓐᓂᑦ 

ᑲᑎᒪᑎᓪᓗᒋᑦ, ᑎᓴᒪᖓᓐᓂᑦ ᒪᓕᒐᓕᐅᖅᑏᑦ: 

 

 ᒪᓕᒐᒃᓴᖅ 46, ᑮᓇᐅᔭᖅᑐᕈᑎᔅᓴᑲᓐᓂᕐᓄᑦ 

(ᐊᑭᑦᑐᔫᑎᓄᑦ) ᒪᓕᒐᖅ, ᓇᓴᐅᑎᖓ 1, 2018-

19 

 

ᑎᑎᕋᖅᑐᖅ ᓇᓕ ᑎ. ᑯᓱᒐᖅ, ᑲᒥᓴᓇ ᓄᓇᕗᒻᒧᑦ.  

 

(ᑐᓵᔨᑎᒎᕈᓐᓃᖅᑐᖅ) 2. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᓯᕗᓕᖅᑎ ᓄᓇᕗᒻᒧᑦ, ᒥᔅᑐ ᑕᑉᑐᓇ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 296 - 4(3): 

ᑎᑎᖅᑲᓂᐊᖅᑎᒃᑯᑦ ᓴᖅᑭᑎᑦᑎᕗᑦ 

ᓄᓇᕗᒻᒧᑦ ᑎᑎᖅᑲᓄᑦ ᖃᖓᑦᑕᐅᑎᒃ 

ᑲᓇᑕᐅ 150−ᒋᔭᖓᓂᒃ 

ᓇᓪᓕᐅᓂᖅᓯᐅᕐᓂᖓᓄᑦ (ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ: ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑳ, ᓄᓇᕗᒻᒥᐅᑦ, 

ᖁᕐᓗᖅᑑᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᑉᐸᒃᓴᖅ 

ᑎᑎᖅᑲᕐᓂᐊᕐᕕᓕᕆᔨᒃᑯᑦ ᓴᖅᑭᑦᑎᓚᐅᕐᒪᑕ 

150−ᖓᓂ ᑲᓇᑕᒥ ᖃᖓᑦᑕᐅᑎᒥᒃ ᑎᑎᖅᑲᓄᑦ.  

 

ᑖᓐᓇ ᓕᐊ ᐃᔾᔭᖏᐊᖅ ᑲᐃᓐᔅ ᐃᒃᐱᐊᕐᔪᖕᒥᐅᑕᖅ 

ᐊᔾᔨᓐᖑᐊᖓ ᐊᔾᔨᓕᐅᖅᑕᐅᔪᕕᓂᖅ ᐅᐃᖓᑕ 

ᑭᓕᐅ ᑲᐃᓐᔅ. ᑕᐃᒪᓕ ᖃᖓᑦᑕᐅᑎᓕᐅᖅᑎᓪᓗᒋᑦ 

ᓄᓇᕗᑦᒥ ᖁᓕᓂᒃ ᐊᑐᖅᓯᒪᔪᓂᒃ ᑲᓇᑕᐅᑉ 

ᓯᕗᓂᖓᓂᑦ.  

 

ᐅᖃᖅᑏ, ᑖᓐᓇ ᖁᕕᐊᓱᒍᑎᖃᕐᒪᑦ ᑲᓇᑕᐅᑉ 

ᐊᑐᖅᓯᒪᔭᖏᓐᓂᒃ ᓄᓇᕗᑦᓗ 

ᐱᓐᖑᖅᑎᑕᐅᓂᖓᓂᑦ. ᐃᓄᖕᓄᑦ ᐃᓅᓯᕐᒧᑦ 

ᐊᓯᔾᔨᕈᑎᒋᓚᐅᖅᑐᖅ ᐊᒻᒪᓗ 

ᐊᔭᐅᖅᑐᖅᑕᐅᒻᒪᕆᓚᐅᖅᑐᓂ ᐊᕐᕌᒍᓂᑦ ᐅᓄᖅᑐᓂᑦ 

ᐊᑎᓕᐅᖅᑕᐅᓚᐅᖅᑎᓐᓇᒍ ᓄᓇᕗᑦᒥ ᓄᓇᑖᓂᕐᒧᑦ 

ᐊᖏᖃᑎᒌᒍᑦ ᐊᐃᐳᕉᓪ 1, 1999-ᒥᑦ.  

 

ᑕᐃᒪ 150 ᐊᕐᕌᒍᓂᑦ ᖁᕕᐊᓱᒍᑎᖃᖅᑎᓪᓗᒍ, 

ᓄᓇᕗᑦ ᖁᕕᐊᓱᒍᑎᖃᖅᐳᖅ 18-ᒋᓕᖅᑕᖓᓂᑦ 

ᐊᕐᕌᒍᓂᑦ ᐃᓄᐃᑦ ᑭᓯᐊᓂ ᐊᑐᖅᓯᒪᖕᒪᒋᑦ ᖃᑦᑎᑦ 

ᑕᐅᓵᓗᖕᓂᒃ ᐊᕐᕌᒍᓂᒃ.  

 

ᑕᐃᒪᓕ ᓇᖕᒥᓂᖅ ᒐᕙᒪᖃᕐᓂᖅ ᐱᒻᒪᕆᐅᖕᒪᑦ  

ᓄᓇᕗᑦᒥᐅᓄᑦ ᐊᒻᒪᓗ 

ᐅᐱᑉᐳᖓ ᑕᒪᐅᖓ ᑎᑭᐅᑎᓯᒪᒐᑦᑕ ᑲᑐᔾᔨᓪᓗᑕ.  
 

ᖁᔭᓐᓇᒦᖅᐸᕋ, ᐅᖃᖅᑏ, ᑲᒥᓯᓇ 

ᑎᑎᖅᑲᕐᓂᐊᕐᕕᓕᕆᔨᒃᑯᑦ ᑐᓐᖓᓱᒃᑎᑕᐅᔪᓪᓗ 

ᐃᑉᐸᒃᓴᖅ ᒪᓕᒐᓕᐅᕐᕕᖕᒥ ᓴᖅᑭᑕᐅᑎᓪᓗᒍ 

ᖁᕕᐊᓱᒍᑎᒋᔭᐅᔪᑦ ᓄᓇᕗᑦ ᐱᓐᖑᖅᑎᑕᐅᓂᖓᓄᑦ. 

ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᐹᓪ 

ᖁᐊᓴ.  
 

ᐊᖓᔪᖅᑳᑉ ᐅᖃᐅᓯᖓ 297 - 4(3): 

ᑐᓵᑦᑎᐊᖏᑦᑐᓕᕆᔾᔪᑎᑦ ᐃᓕᓐᓂᐊᓂᕐᒥ 

ᓄᓇᕘᒥ ᒪᒃᑯᒃᑐᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑭᒃᑯᑐᐃᓐᓇᕐᓄᑦ ᑕᒪᓐᓇ 

ᐃᓕᓐᓂᐊᕐᓂᖅ ᐊᑑᑎᖃᖅᑎᓪᓗᒍ ᐊᒻᒪᓗ ᑕᒪᓐᓇ 

ᐃᓕᓐᓂᐊᕐᓂᖅ ᑐᕌᒐᖃᕐᒪᑦ ᑭᒃᑯᑐᐃᓐᓇᐃᑦ 

ᐃᓕᓐᓂᐊᖅᑐᐃᑦ ᐊᔪᕆᐊᖃᓐᖏᑦᑎᐊᓪᓚᕆᖕᒪᑕ 

ᐊᑐᐃᓐᓇᐅᒋᐊᖃᖅᖢᑎᒡᓗ ᑕᒪᒃᑯᐊ 

ᐃᓕᓐᓂᐊᕈᑕᐅᖃᑦᑕᖅᑐᐃᑦ ᓄᓇᑦᑎᓐᓂ.  
 

ᐅᖃᖅᑎᑦᑎᔩ, ᐊᒥᓱᐃᑦ ᐃᓕᓐᓂᐊᖅᑐᖁᑎᐊᓐᓄᒃᐳᑦ 

ᐃᓚᖏᑦ ᑐᓵᑦᑎᐊᓗᐊᖏᒻᒪᑕ ᓯᐅᑎᖏᒍᑦ ᐊᒻᒪᓗ 

ᑕᒪᓐᓇ ᐱᔾᔪᑎᒋᓪᓗᒍᐃᓛᒃ 

ᓱᒃᑲᐃᒡᓕᕚᓪᓕᕈᑕᐅᖃᑦᑕᕐᒪᑦ 

ᑐᓵᑦᑎᐊᖏᑦᑐᑯᓗᖕᓄᑦ ᐃᓕᓐᓂᐊᖅᑐᓄᑦ, ᐊᒻᒪᓗ 

ᓇᓗᓇᓐᖏᑦᑐᖅ ᑕᒪᓐᓇ ᐊᒃᑑᑎᖃᖃᑦᑕᕐᒥᖕᒪᑦ 

ᐃᓅᓯᕐᒥᓄᑦ. ᑕᐃᒪᓖᓛᒃ ᑕᒪᓐᓇ ᓄᓇᕗᑦᒥ 

ᑐᓴᐅᒪᑎᓪᓗᑕ ᑕᒪᒃᑯᐊ ᓱᕈᓯᖅᐳᑦ 40%-ᒥᒃ 

ᖁᑦᑎᖕᓂᖅᓴᓪᓚᕆᐅᖕᒪᑕ ᑲᓇᑕ ᑕᐅᑐᓕᒫᖅᖢᒍ 

ᑐᓵᑦᑎᐊᓐᖏᑦᑐᓂᒃ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ 

ᐃᓕᓐᓂᐊᕆᐊᓕᓵᖅᑐᐃᑦ ᐅᕝᕙᓘᓐᓃᑦ 

ᐃᓕᓐᓂᐊᓕᓵᖅᑐᑯᓗᐃᑦ ᖃᓄᖅ 

ᑐᓵᑦᑎᐊᖏᓐᓂᖏᓐᓂᑦ ᐱᔾᔪᑎᒋᓪᓗᒋᑦ ᑕᒪᓐᓇ 

ᐊᑑᑎᖃᑦᑎᐊᕐᓂᖓ ᒫᓐᓇ ᑲᒪᒋᔭᐅᑦᑎᐊᕐᒪᑦ.  

 

ᑖᒃᑯᐊᓗ ᐃᓕᓐᓂᐊᖅᑐᓕᕆᔩᑦ ᑕᐃᒪ 

ᐃᑲᔪᖅᑐᑦᑎᐊᖃᑦᑕᕐᒪᑕᐃᓛᒃ ᐃᓕᓐᓂᐊᖅᑐᓂᒃ 

ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖏᑦᑐᓪᓘᓐᓃᑦ 

ᖃᐅᔨᓴᖅᑕᐅᔭᕆᐊᖃᖅᑐᓪᓗ ᑕᕝᕘᓇ 

ᐃᓕᓐᓂᐊᕐᕕᑦᑎᓐᓂ ᑐᓵᔾᔪᑎᓂᒃ ᓴᖅᑭᑎᑦᑎᓯᒪᕗᒍᑦ 

ᑐᓵᑦᑎᐊᕈᑎᓂᒃ.  

 

ᐅᖃᖅᑎᑦᑎᔩ, ᑕᐃᒪᓐᖓᑦ 2015-ᖑᑎᓪᓗᒍ, 

ᑕᐃᔭᐅᓕᖅᑐᐃᑦ ᐃᓕᓐᓂᐊᕐᕖᑦ ᑕᐃᒪᓐᓇᐃᑦᑐᓂᒃ 

ᑐᓵᔾᔪᑎᓂᒃ ᐱᑕᖃᓕᖅᑐᑦ. ᑕᒪᓐᓇ ᐊᑑᑎᖃᕐᒪᑦ 

ᐃᓕᓴᐃᔨᐅᔪᖅ ᑐᓴᖅᑕᐅᑦᑎᐊᖃᑦᑕᕐᓂᐊᕐᒪᑦ 

ᑖᒃᑯᓇᓐᖓᑦ ᐃᓕᓐᓂᐊᖅᑐᓂᒃ ᐊᒻᒪᓗ ᑖᒃᑯᐊ 

ᐋᖅᑭᒃᓱᖅᑕᐅᑎᓪᓗᒋᓂᓛᒃ 

ᐃᓕᓐᓂᐊᖅᑎᖃᑦᑕᕐᒥᔭᕗᑦ ᑕᒪᒃᑯᐊ ᐃᓕᓴᐃᔩᑦ, 

ᓴᓇᔩᓪᓗ ᐃᓕᓐᓂᐊᕐᕕᖕᒥ ᖃᓄᖅ ᑕᒪᓐᓇ 

ᐊᐅᓚᖃᑦᑕᕐᒪᖔᑦ ᐊᒻᒪᓗ ᑖᒃᑯᐊ 

ᐊᖏᔪᖅᑳᕆᔭᐅᔪᐃᑦ ᑐᓴᐅᒪᑎᑦᑎᐊᖃᑦᑕᖅᑕᕗᑦ 

ᑖᒃᑯᓂᖓ. ᑕᐃᒪ ᑖᓐᓇ ᐱᒋᐊᓕᓚᐅᖅᓯᒪᒐᑦᑎᒍ 

ᑖᔅᓱᒥᖓ ᐱᖃᑎᖃᖅᖢᑕ ᑐᓵᔾᔪᑎᓕᕆᓂᕐᒧᑦ 

ᑲᒪᔨᓪᓚᕇᑦ Better hearing in Edducation for 

Northern Youth. ᑖᓐᓇ ᑕᕝᕙ ᓴᓇᖃᑎᒋᓪᓗᑎᒍ 

ᑕᒪᒃᑯᓂᖓ ᓴᖅᑭᑎᑦᑎᖃᑦᑕᕋᑦᑕ ᑕᒫᓂ ᕿᑭᖅᑕᓂ 

ᐃᓕᓐᓂᐊᕐᕖᑦ ᑐᕌᒐᖏᑦ ᑕᒪᒃᑯᐊ ᐱᓗᐊᖅᖢᒋᑦ  

 

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪ 

ᑕᒪᑐᒥᖓ ᑲᔪᓯᕙᓪᓕᐊᖏᓐᓇᓪᓚᕆᖕᓂᐊᕐᒪᑕ, 

ᒫᓐᓇᓵᖅ ᑕᐃᒪ 200−ᓂᒃ ᓄᑖᓂᒃ 

ᑎᑭᓴᐃᓯᒪᓵᖅᑐᒍᑦ ᐃᓕᓐᓂᐊᕐᕕᓕᒫᑦ ᐊᓯᖏᑦ 

ᑖᒃᑯᐊ ᐅᐸᒃᓯᒪᓐᖏᑕᕗᑦ ᓱᓕ ᐃᓕᕝᕕᐅᓂᐊᕐᒪᑕ. 

ᑕᐃᒪ ᑖᓐᓇ ᐃᑲᔫᑎᖃᓪᓚᕆᖕᒪᓂᓛᒃ 

ᐃᓕᓐᓂᐊᖅᑐᓄᑦ ᑐᓵᑦᑎᐊᖏᑦᑐᓄᑦ ᑕᒪᒃᑯᐊ 

ᐃᒃᐱᒋᑦᑎᐊᕋᑦᑎᒍ ᐃᓕᓐᓂᐊᕐᕕᖕᒥ 

ᐃᓕᓐᓂᐊᕈᓐᓇᕐᒪᑕ ᑭᒃᑯᑐᐃᓐᓇᐃᑦ ᓄᑕᖅᑲᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᑮᑦ ᐲᑕᓴᓐ.  

ᐅᔾᔨᖅᓱᖅᑕ ᐱᒋᐊᖅᑎᑕᐅᔪᖅ (ᐲᑕᓴᓐ) 
 

ᐊᖓᔪᖅᑳᖅ ᑮᑦ ᐲᑕᓴᓐ: ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕐᓗᖓ ᐅᔾᔨᕈᓱᓚᐅᖅᑕ, 

ᐅᔾᔨᖅᓱᖅᑕ ᑖᓐᓇ ᐃᒥᐊᓘᑉ 

ᐊᑐᖅᑕᐅᑦᑎᐊᕆᐊᖃᕐᓂᖓᓄᑦ ᑖᓐᓇ 

ᐃᖃᓗᒃᑑᑦᑎᐊᒥ ᒪᑦᓯ 22-ᖑᑎᓪᓗᒍ 

ᓴᖅᑭᑕᐅᓚᐅᖅᑐᖅ ᐊᒻᒪᓗ ᓴᖅᑭᑕᐅᕙᓪᓕᐊᓪᓗᓂ 

ᓄᓇᕗᓕᒪᒥ.  
 

ᐅᔾᔨᖅᓱᖅᑕ ᓴᖅᑭᑕᐅᓚᐅᕐᒪᑦ, ᐋᓐᓂᐊᕐᓇᓐᖏᑦᑐᒥᒃ 

ᑐᓴᐅᒪᑦᑎᐊᕐᓂᕐᒥᓪᓗ ᓂᕈᐊᖃᑦᑕᕈᓐᓇᕐᓕᑦ 

ᐃᒥᐊᓘᑉ ᐋᓐᓂᖅᓯᒪᖃᑦᑕᕐᓂᖓᓄᑦ ᓄᓇᕗᒻᒥ. 

ᑕᒪᓐᓇ ᓴᖅᑭᔮᖅᑎᑕᖓ ᓄᓇᕗᒻᒥ 

ᑕᐅᑐᑦᑎᐊᓕᕈᑕᐅᓂᐊᕐᒪᑦ ᓄᓇᕗᒻᒥ 

ᐅᓂᒃᑲᖑᑦᑎᐊᖅᓯᒪᔪᒥᒃ ᐃᓅᓯᑦᑎᐊᖑᓂᖅᓴᐅᔪᒥᒃ  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᖃᕐᓂᕐᒥᒃ ᑖᒃᑯᐊ ᓈᒻᒪᓐᖏᑦᑐᒃᑯᑦ ᐃᒥᐊᓗᒃ 

ᐊᒃᑐᖅᓯᖃᑦᑕᕐᓂᖓ ᒥᑭᖦᖠᒋᐊᖁᓪᓗᒍ.  

 

ᑖᓐᓇ ᓴᖅᑭᔮᖅᑎᑦᑎᓂᖅ ᐱᔪᓐᓇᖅᑎᑦᑎᓇᓱᖕᒪᑦ 

ᓄᓇᓕᖕᓂ ᐃᓕᓐᓂᐊᖅᑎᑦᑎᓂᒃᑯᑦ 

ᐅᔾᔨᕈᓱᒃᑎᑦᑎᓂᒃᑯᑦ ᐅᖃᓕᒫᒐᐃᑦ 

ᐱᓕᕆᔾᔪᑎᒃᓴᐃᓪᓗ, ᐱᓕᕆᐊᒃᓴᐃᓪᓗ ᐅᖃᐅᓯᓕᒫᑦ 

ᐊᑐᖅᖢᒋᑦ ᒪᑯᓄᖓ ᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓄᑐᐃᓐᓇᕐᓄᑦ ᒪᒃᑯᒃᑐᓄᑦ 

ᐃᓐᓇᕐᓄᓪᓗ ᒪᒃᑯᖕᓂᖅᓴᓄᑦ.  

 

ᐅᖃᖅᑏ, ᓄᓇᕗᒻᒥᐅᑦ ᐊᑑᑎᖃᑦᑎᐊᖅᑐᓂᒃ 

ᑐᓴᐅᒪᔪᓐᓇᕐᒪᑕ ᐱᓪᓚᑦᑖᓂᒃ ᐊᔪᕆᖅᓲᔾᔨᔾᔪᑎᓂᒃ 

ᐱᓕᕆᔾᔪᑎᒃᓴᓂᒡᓗ ᐅᔾᔨᖅᓱᖅᑕ. ᐃᑭᐊᖅᑭᕕᖓ 

ᑕᕝᕙᓂ www.responsiblenunavut.ca 

ᐅᕝᕙᓘᓐᓃᑦ www.ujjiqsuqta.ca. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ. 

ᐃᓕᓐᓂᐊᖅᑎᓄᑦ ᓄᓇᕗᒻᒥ ᐃᑲᔫᑎᒧᑦ 

ᐱᐅᓯᒋᐊᕈᑏᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐱᒋᐊᓚᐅᓐᖏᓂᓐᓂ ᑕᐃᒃᑯᐊ ᓄᓇᖅᑲᑎᒃᑲ 

ᐃᖅᑲᐅᒪᑦᑎᐊᖅᑲᒃᑲ ᓄᓇᒧᑦ ᐃᓕᓯᓂᐊᖅᑎᓪᓗᒋᑦ 

ᐅᓐᓄᓴ.  

 

ᐅᖃᖅᑎᑦᑎᔩ, ᒪᓐᓇ ᖁᕕᐊᓱᑦᑐᖓ 

ᓇᓗᓇᐃᖅᓯᒋᐊᑦᓴᖅ ᑕᕝᕙᓐᖓᑦ ᐱᒋᐊᖅᓯᒪᓪᓗᓂ 

ᐄᑉᐳᕉ 1, 2017 ᐊᓯᔾᔨᕆᐊᕈᑎᑦ ᐋᖅᑭᒋᐊᖅᓯᒪᒻᒪᑕ 

ᑖᒃᑯᓄᖓ ᑮᓇᐅᔭᑦ ᐃᑲᔪᕈᑕᐅᖃᑦᑕᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᑖᓐᓇ ᐱᓕᕆᐊᑦᓴᖅ 

ᐱᕕᖃᑦᑎᐊᑲᓐᓂᖁᓪᓗᒋᑦ. ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᐃᓕᓐᓂᐊᕐᓂᕐᒧᑦ ᑲᔪᓯᒍᒪᔪᑦ ᑕᕝᕙᓐᖓᑦ 

ᐊᑐᐃᓐᓇᐅᕕᐅᒃᑲᓐᓂᖁᓪᓗᒋᑦ ᐃᓕᓐᓂᐊᖅᑎᑦ 

ᑮᓇᐅᔭᑎᒍᑦ ᐃᑲᔫᓯᐊᕆᖃᑦᑕᖅᑕᖏᓐᓂᒃ 

ᑕᒪᒃᑯᓄᖓ ᑐᕌᖓᔪᓄᑦ ᓯᓚᑦᑐᓴᕐᕕᓐᓄᑦ 

ᖁᑦᑎᓂᖅᓴᓄᓪᓗ ᐃᓕᓐᓂᐊᕐᕕᐅᔪᓄᑦ ᐊᒻᒪᓗ 

ᑖᒃᑯᐊ ᐃᓕᓐᓂᐊᕆᐊᖅᐸᑦᑐᐃᑦ ᐃᒻᒥᓂᒃ, ᓇᒻᒥᓂᖅ 

ᑮᓇᐅᔭᒥᓂᒃ ᐊᑐᓐᖏᓂᖅᓴᐅᖁᓪᓗᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓄᓕᕆᔨᒃᑯᑦ ᑮᓇᐅᔭᓂᒃ 

ᐅᓄᖅᓯᒋᐊᖅᑎᑦᓯᒪᒻᒪᑕ ᑮᓇᐅᔭᓂᒃ 

ᐅᑎᖅᑎᑕᐅᖃᑦᑕᕐᓗᓂ ᐃᓐᓇᕐᓄᑦ 

ᐃᓕᓐᓂᐊᖃᑦᑕᖅᑐᓄᑦ ᐱᔭᕇᖅᓯᑦᑎᐊᖅᓯᒪᔪᓄᑦ 

ᖃᕆᓴᐅᔭᒃᑯᑦ ᐃᓕᓐᓂᐊᕈᑎᓂᒃ $250-ᒥ ᑕᕝᕗᖓ 

ᐃᓕᓐᓂᐊᕐᓂᐅᒧᑦ ᐊᑕᐅᓯᕐᒧᑦ ᖄᒃᑲᓐᓂᐊᒍᑦ $200-ᓂᒃ 

ᐅᖃᓕᒫᒐᕐᓄᑦ ᖃᖓᑦᑕᐅᑎᔅᓴᓄᑦ ᐊᒻᒪᓗ $1000 

ᐃᓕᓐᓂᐊᒐᔅᓴᖏᓐᓄᑦ ᐅᖃᓕᒫᒐᖏᓐᓄᑦ 

ᐊᑭᓕᕆᐊᓕᓐᓄᑦ. ᖃᕆᓴᐅᔭᖏᓐᓄᓪᓗ 

ᐊᐅᓚᔅᓯᔾᔪᑎᖏᓐᓄᑦ $10,000-ᒥᒃ ᐃᓅᓯᓕᒫᒧᑦ 

ᐅᑎᖅᑎᑕᐅᒍᓐᓇᖅᑐᑦ ᐃᓄᓯᓕᒪᖓᓂᒃ. 

ᐃᑲᔪᖅᓯᒃᑲᓐᓂᕋᓱᓪᓗᒋᑦ ᖃᕆᓴᐅᔭᒃᑯᑦ 

ᐃᓕᓐᓂᐊᕐᓂᕐᒧᑦ ᐃᓐᓇᕐᓄᑦ 

ᐱᕕᖃᕐᕕᔅᓴᐅᓂᖅᓴᐅᓂᐊᕐᒪᑦ 

ᐊᑐᐃᓐᓇᖃᕐᓂᖅᓴᐅᓕᕐᓗᑎᒃ ᐃᓕᓐᓂᐊᒐᒃᓴᓂᒃ ᐊᒻᒪᓗ 

ᐃᖅᑲᓇᐃᔭᖅᓯᓐᓈᕐᓗᑎᒃ ᐊᖏᕐᕋᒥᓂᓗ ᐱᔭᔅᓴᒥ 

ᖄᖓᒍᑦ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᐅᓄᖅᓯᒋᐊᖅᓯᒪᓕᕐᒥᔪᑦ ᓄᓇᓖᑦ 

ᐃᓕᓐᓂᐊᕆᐊᕐᕕᐅᒍᓐᓇᖅᑐᑦ ᑕᕝᕙᓐᖓᑦ 

ᐱᕚᓪᓕᕈᑕᐅᒃᑲᓐᓂᕐᓂᐊᖅᑐᑎᑦ ᐃᖏᕐᕋᔾᔪᑎᓄᑦ 

ᐃᖏᕐᕋᔾᔪᑎᔅᓴᔭᖏᓐᓄᑦ. (ᑐᓵᔨᑎᒍᑦ) ᑕᕝᕙᓐᖓᑦ 

ᑮᓇᐅᔭᑎᒍᑦ ᐃᑲᔫᑎᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑕᕝᕙᓐᖓᑦ ᑕᐅᖅᓯᕆᐊᖃᓐᖏᑦᑐᔅᓴᔭᓂᒃ. ᐱᓕᕆᕖᑦ 

ᐃᓕᓴᖅᓯᒻᒪᑕ ᐅᓄᖅᓯᕙᓪᓕᐊᔪᑦ ᓄᓇᕗᒻᒥ 

ᖁᑦᑎᓐᓂᖅᓴᓂ ᐃᓕᓐᓂᐊᕆᐊᖃᑦᑕᖅᑐᑎ ᐋᑐᕚ 

ᓯᓚᑖᓂ, ᒪᓐᑐᕆᐊᓪ, ᐃᐊᑦᒪᓐᑕᓐ, ᐊᒻᒪᓗ ᐅᐃᓂᐲᒡ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᒪᓐᓇ 

ᐅᓄᖅᓯᒋᐊᖅᓯᒪᓕᖅᑐᑦ 31-ᓄᑦ ᑕᒫᓂ ᑲᓇᑕᒥ. 

ᑖᓐᓇᓗ ᑖᑦᓱᒥᖓ ᑕᐃᒪ 

ᐊᔪᕐᓇᓐᖏᑦᑎᐹᓪᓕᑎᑦᑎᑲᓐᓂᓐᖑᓱᑦᑐᖅ ᑕᒪᒃᑯᓄᖓ 

ᐃᖏᕐᕋᔾᔪᑕᐅᖃᑦᑕᖅᑐᓄᑦ ᑖᒃᑯᓄᖓ ᐃᓕᓐᓂᐊᖅᑎᓄᑦ 

ᓇᒻᒥᓂᖅ ᐊᑭᓕᕆᐊᖃᖅᐸᓚᐅᖅᑕᒥᓄᑦ.  
 

ᐅᖃᖅᑎᑦᑎᔩ, ᑖᒃᑯᐊ ᐋᖅᑭᒋᐊᕈᑕᐅᔪᑦ ᑕᐃᒪ 

ᑕᕝᕙᓐᖔᖅᓯᒪᕗᑦ ᑖᒃᑯᐊ ᑲᔪᓯᓯᒪᑦᑎᐊᕐᖓᑕ ᐊᒻᒪᓗ 

ᐊᖏᖅᓯᒪᑦᑎᐊᖅᑐᑎᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᑲᐅᓂᖅᐹᒥᒃ ᐱᐅᓂᖅᐹᒥᒃ ᐃᑲᔫᓯᐊᖃᑦᑕᖁᓪᓗᒋᑦ 

ᐃᓕᓐᓂᐊᖅᑏᑦ. ᐊᒻᒪᓗ ᑕᒪᓐᓇ 

ᐱᔾᔪᑎᒋᓗᐊᓐᖑᐊᒃᑲᓐᓂᖅᑐᒍ ᑮᓇᐅᔭᑎᒍᑦ 

ᐊᔪᖅᓴᖏᑦᑎᐊᕐᓗᑎᒃ ᑕᕝᕙᓂ. 

ᐊᔪᖅᓴᖏᑦᑎᐊᕐᓂᖅᓴᐅᒍᑎᒃ ᑮᓇᐅᔭᓂᒃ ᑕᐃᒪ 

ᐊᐳᕈᑎᔅᓴᖏᑦ ᑕᕝᕗᖓ ᐃᓕᓐᓂᐊᕆᐊᕈᑎᔅᓴᒧᑦ, 

ᐃᓕᓐᓂᐊᕆᐊᕐᕕᐅᔪᓐᓇᖅᑐᒧᑦ ᖁᑦᑎᓂᖅᓴᒧᑦ ᑕᐃᒪ 

ᑕᒪᓐᓇ ᑕᐃᒫᒃ ᐊᑲᐅᓈᖅᓯᒪᓂᖅᓴᐅᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᖅᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ ᓴᕕᑲᑖᖅ. 

http://www.responsiblenunavut.ca/

ᐊᖓᔪᖅᑳᑉ ᐅᖃᐅᓯᖓ 300 - 4(3): ᓄᓇᕗᒻᒥ 

ᓄᓇᓕᓐᓂ ᓴᓗᒻᒪᖅᓴᐃᓃᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᑉᐳᖓ 

ᑐᓴᖅᑎᑦᑐᓐᓇᕋᒃᑭᑦ ᒪᓕᒐᓕᐅᖅᑏᑦ ᑕᒫᓂ ᐊᕐᕌᒍᒥ 

ᐊᕙᑎᓕᕆᔨᒃᑯᑦ ᐋᖅᑭᒃᓱᐃᓂᐊᕐᒪᑕ ᓄᓇᓕᖕᓂᑦ 

ᓴᓗᒻᒪᖅᓴᐃᓂᕐᒥᑦ ᓄᓇᕗᒻᒥ ᐅᑭᐅᓂᒃ 

ᖁᓕᐅᓗᐊᖅᑐᓂᒃ. ᑖᓐᓇ ᐊᕐᕌᒍᓕᒫ 

ᐱᓕᕆᓂᐅᖃᑦᑕᖅᑐᖅ ᐱᒻᒪᕆᐅᖕᒪᑦ ᐱᓕᕆᕕᑦᑕ 

ᓱᕈᖅᓯᖅᑕᐃᓕᓂᕐᒧᑦ ᐱᓕᕆᐊᖏᓐᓄᑦ. ᐃᒪᓐᓇ 

ᓴᓂᕐᓂᒃ ᓴᓗᒻᒪᖅᓴᐃᔾᔪᑎᑦ ᐅᑭᐅᒃᑯᑦ 

ᓴᓂᕈᖅᐸᒃᑐᓂᒃ, ᑖᒃᑯᐊ ᓴᓗᒻᒪᖅᓴᐃᓃᑦ 

ᑲᔪᓯᑦᑎᐊᕐᓂᖃᖃᑦᑕᕐᒪᑕ ᐅᐱᒋᔭᖃᕐᓂᕐᒧᑦ.  

 

ᓄᓇᓕᓕᒫᕗᑦ ᓄᓇᕗᒻᒥ ᐃᓚᐅᔪᐃᓐᓇᐅᖕᒪᑕ 

ᐊᒻᒪᓗ ᓄᓇᓕᖕᓂ ᓴᓗᒻᒪᖅᓴᐃᓂᐊᖅᑐᑦ ᔪᓚᐃ 

ᓄᖑᓚᐅᓐᖏᓐᓂᖓᓂ.  

 

ᐅᖃᖅᑏ, ᓄᓇᕗᒻᒥ ᓄᓇᓕᖕᓂ ᑲᒫᒃᓴᓄᑦ 

ᑲᑐᔾᔨᓂᒃᑯᑦ ᐱᓕᕆᐊᖑᖃᑦᑕᕐᒪᑕ 

ᐊᕙᑎᓕᕆᔨᒃᑯᓐᓂᑦ ᐊᒻᒪᓗ ᕼᐋᒻᒪᓚᐅᔪᓂᑦ 

ᓄᓇᕗᒻᒥ. ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᔩᓪᓗ 

ᐱᓕᕆᖃᑕᐅᔪᒻᒪᕆᐅᖃᑦᑕᕐᒪᑕ ᑕᒪᒃᑯᓇᓂ.  

 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᓕᒫᓂᑦ ᓄᓇᓕᖕᓂ 

ᐃᓕᓐᓂᐊᖅᑏᑦ ᓄᓇᓕᓕᒫᓂᑦ ᑐᓐᖓᓱᒃᑎᑕᐅᕗᑦ 

ᐅᕕᓂᕈᕐᓂᑦ ᓴᓇᑎᑕᐅᓪᓗᑎᒃ ᐊᑭᓐᓂᕐᒥᐅᑕᓂᓪᓗ.  

 

ᐅᐱᒋᔪᒪᕙᒃᑲ ᐃᓕᓐᓂᐊᖅᑎᓕᒫᑦ ᐃᓚᐅᓚᐅᖅᑐᑦ 

2016-17 ᓵᓚᒃᓴᕋᓱᒃᑎᓪᓗᒋᑦ. ᓵᓚᒃᓴᓚᐅᖅᑐᑦ 

ᐅᑯᐊ ᔩᓂ ᐅᕙᒡᒑᖅ ᖁᑦᑎᖕᓂᓕᒃ 6, ᕿᑎᖅᖠᖅ 

ᐃᓕᓐᓂᐊᕐᕕᐊᓂ ᐊᕐᕕᐊᓂ. ᑖᓐᓇ ᓵᓚᒃᓴᖅᖢᓂ 

ᐅᕕᓂᕈᓕᐅᓚᐅᖅᑐᖅ ᐊᒻᒪᓗ ᐃᓴᐱᐊᓪ ᑑᒑᖅ 

ᖁᑦᑎᖕᓂᓕᒃ 1−ᒥᑦ, ᑕᐃᒪ ᕋᐃᑦᓱᓪ ᐊᖑᓇᖅ ᒪᒃᑕᖅ 

ᐃᓕᓐᓂᐊᕐᕕᖕᒥᑦ ᓵᓚᒃᓴᓚᐅᖅᑐᖅ ᐊᑭᓐᓇᕐᒥᐅᑕᕐᒧᑦ. 

ᐅᐱᒋᕚᒃᑲᒃ ᔭᓂᕗᒃᑯᒃ ᕋᐃᑦᓱᓪᑯᒃ!  

 

ᐅᖃᖅᑏ, ᐊᔭᐅᖅᑐᖅᐸᒃᑲ ᓄᓇᕗᒻᒥᐅᓕᒫᑦ 

ᐃᓚᐅᔪᓐᓇᖁᓪᓗᒋᑦ ᓴᓗᒻᒪᖅᓴᐃᓂᕐᒥᑦ,  

ᐅᐱᒍᓱᖕᓂᑦᑎᓐᓂᓗ ᓄᓇᒥᑦ 

ᐊᖏᕐᕋᕆᓂᕋᖅᑕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᑉ ᐅᖃᐅᓯᖓ 301 - 4(3): 

ᓈᓴᐅᓯᕆᓂᕐᒧᑦ ᑭᓪᓕᓯᓂᐊᕐᓂᕐᒧᓪᓗ 

ᐃᓕᓴᕆᔭᐅᔾᔪᑏᑦ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓈᓴᐅᓯᕆᓂᖅ, 

ᖃᐅᔨᓴᕐᓂᓕᕆᓂᕐᓗ ᐱᒻᒪᕆᐊᓘᔪᖅ 

ᑐᓐᖓᕕᐅᓪᓗᑎᒃ ᐃᖅᑲᓇᐃᔮᓄᑦ ᐊᒥᓱᐊᓗᓐᓄᑦ 

ᑕᒪᒃᑯᓄᖓᓗ ᐅᔭᕋᓐᓂᐊᖅᑎᐅᔪᓄᑦ ᐊᒻᒪᓗ ᐊᓪᓛᒃ 

ᐊᖁᑎᓄᑦ ᖃᖓᑕᓲᓄᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐃᓕᓴᖅᓯᓯᒪᒻᒪᑕ 

ᐃᓕᓐᓂᐊᖅᑎᓂᑦ 8-10 ᐊᒻᒪᓗ 12−ᓃᑦᑐᓂᒃ 

ᓈᓴᐅᓯᕆᓂᕐᒧᑦ ᖃᐅᔨᓴᕐᓂᓕᕆᓂᕐᒧᓪᓗ 

ᐱᔾᔪᓯᐊᖅᓯᒪᔪᓂᒃ, ᐊᔪᓐᖏᓐᓂᖏᓐᓂᑦ ᑕᕝᕙᓂ 

ᐃᓕᓐᓂᐊᕐᕕᖏᓐᓂᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ 

ᓂᑯᕕᖃᑦᑕᓲᖑᒐᑦᑕ ᐱᔭᕇᑦᑎᐊᖅᓯᒪᔪᑯᓗᓐᓂᑦ 

ᖁᑦᑎᓂᖅᓴᒥᑦ ᐃᓕᓐᓂᐊᖅᑐᓂᒃ ᓯᓚᑦᑐᖅᓴᕐᕕᒻᒥᓗ 

ᐱᔭᕇᖅᑐᓂᒃ ᐅᖃᐅᓯᖃᖅᑐᑕ. ᒫᓐᓇ ᑖᒃᑯᐊ 

ᒪᒃᑯᓂᖅᓴᒻᒪᕇᑦ ᓄᓇᕗᒻᒥ ᒍᕋᐃ 8−ᒥᐅᑕᐃᑦ 

ᓈᓴᐅᓯᕆᓂᕐᒧᑦ ᖃᐅᔨᓴᕐᓂᓕᕆᓂᕐᒧᓪᓗ 

ᐱᔾᔪᓯᐊᖅᑐᒥᓃᑦ ᑕᕝᕙᓂ ᐊᕐᕌᒍᑦᑎᓐᓂᑦ. ᒍᕋᐃᑦ 

8−ᒥᑦ ᐱᔪᒥᓃᑦ;  

 

− ᑭᓕᐊ ᑐᑲᓈᑦᓯᐊᖅ ᖃᒪᓂᑦᑐᐊᕐᒥ 

 

− ᒪᐃᒃ ᓯᒥᒃ ᐃᓪᓗᓕᒑᕐᔪᒻᒥ 

 

− ᑯᕆᔅᑏᓐ ᐃᑦᑐᖅ ᓴᓪᓕᕐᒥᑦ 

 

− ᐹᑯ ᕚᒃᓄ ᐊᒻᒪᓗ ᓅᓚᓐ ᑕᑉᑐᐃᓂᖅ 

ᑲᖏᖅᖠᓂᕐᒥ 

 

− ᒪᒃᓚᐅᑦ ᐊᕐᓇᑦᓯᐊᖅ ᓇᐅᔮᕐᒥᑦ 

− ᕙᐃᕋᓐ ᕉᑖᕝ ᐅᖅᓱᖅᑑᕐᒥᑦ 

 

− ᓗᕋᓐᓴ ᓇᓴᓕᒃ ᐊᒻᒪᓗ ᒪᐃᑯ ᐃᕼᐊᒃᑲᒃ 

ᑰᒑᕐᔪᒻᒥ 

 

− ᒪᑲᓐᓯ ᑕᒧᕋᐃ ᖁᕐᓗᖅᑑᕐᒥ 

 

− ᓚᓖᓇ ᐅᑦᑕᖅ ᑕᓗᕐᔪᐊᕐᒥ 

 

− ᓗᐃᑦ ᐅᐃᓕ ᐊᒻᒪᓗ ᐃᓵᑦ ᐊᐅᓪᓚ 

ᐃᑉᐱᐊᕐᔪᒻᒥᑦ 

 

− ᔨᓃᓐ ᑲᐅᑦᑐᖅ ᑲᖏᖅᑐᒑᐱᒻᒥᑦ 

 

− ᕕᐊᓐᑲᓐ ᐊᒫᖅ ᐃᓪᓗᓕᒻᒥᑦ 

 

− ᒫᒃᔅ ᔪᐃ ᐊᒻᒪᓗ ᓇᐃᑕᓐ ᕼᐊᓐᑦ ᐃᖃᓗᓐᓂ 

 

− ᔨᐊᓯ ᐃᖃᓗᒃ ᖃᐅᓱᐃᑦᑐᒥᑦ, ᐊᒻᒪᓗ 

 

− ᓘᒃ ᖃᕝᕕᒃ ᓴᓂᑭᓗᐊᕐᒥᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᒃᑲ ᑖᒃᑯᓂᖓ ᐃᓕᓐᓂᐊᖅᑎᓂᑦ 

ᐱᔭᕇᕈᓐᓇᖅᑕᒥᓂᖏᓐᓄᑦ, 

ᐱᔪᓐᓇᖅᑕᒥᓂᖏᓐᓄᓪᓗ ᐃᖅᑲᓇᐃᔮᑦᑎᐊᕚᓗᓐᓄᑦ 

ᑐᕌᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 

ᐊᐃᓴᒃ ᓲᔪᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᖃᓪᓕᐊᖃᑦᑕᐅᑎᓕᓵᓚᐅᖅᑐᐃᑦ 

ᐃᒃᐱᐊᕐᔪᒻᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓪᓗᒃᑯᑦ 

ᖃᐅᓱᐃᑦᑐᒥᐅᑦ, 

ᓄᓇᖅᑲᑎᒃᑲ ᐊᒻᒪ ᑕᐅᑐᒃᑐᑦ.  

ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ ᐃᓗᐊᓂ.  

 

ᓇᖏᖅᓯᔾᔪᑎᖃᖅᑐᖓ, ᐅᖃᖅᑎᑦᑎᔩ, 

ᐱᒃᑯᒍᓱᑦᑎᐊᕋᒪ ᐅᐱᒍᓱᒃᑲᒪ ᓄᓇᖅᑲᑎᓐᓂᒃ. 

ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᑕᐃᒪ 

ᐃᖃᓗᒐᓱᕐᔪᐊᕐᓂᖅ ᐊᕐᕌᒍᑕᒫᑦ ᓄᓇᑦᑎᓐᓂ 

ᐊᑐᖃᑦᑕᕋᑦᑎᒍ ᓵᓚᒃᓴᕋᓱᒃᖢᑕ. 

ᐊᖏᓛᖑᓇᓱᒃᖢᑎᒃ ᒥᑭᓛᓂᓪᓗ ᐱᓇᓱᒃᖢᑎᒃ. 

ᑕᒪᓐᓇ ᐊᑐᖅᑕᐅᑦᑎᐊᕋᑖᕐᒪᑦ, ᐱᒃᑯᓇᑦᑎᐊᕐᒪᑦ.  

 

ᑕᐃᒪ ᐃᒪᓐᓇ ᐋᖅᑭᒃᓯᓚᐅᕐᒪᑕ 

ᓯᕗᓪᓕᖅᐹᑦᑎᐊᖑᓪᓗᓂᓗ ᑖᓐᓇ ᓄᓇᑦᑎᓐᓂᒃ 

2017. ᑕᐃᓐᓇ ᐊᖏᓂᖅᐹᒥ ᐃᖃᓗᒃᑐᖅ 

ᓯᑭᑑᖅᑖᕐᓂᐊᖅᖢᓂ, ᑐᒡᓕᐊ ᐊᖏᔪᒥᒃᑕᐅᖅ 

ᑐᒡᓕᕆᔭᖓ $5,000-ᓂᒃ ᑮᓇᐅᔭᖅᑖᕐᓂᐊᖅᖢᓂ. 

ᐊᒻᒪ ᐋᖅᑭᒃᓯᒋᓪᓗᑎᒃ ᑕᐃᒃᑯᐊ 

ᐃᖏᕐᕋᔾᔪᑎᖃᓐᖏᑦᑐᑦ ᑕᒫᓂ ᑕᕆᐅᕐᒥ ᑲᓇᔪᕐᒥᒃ 

ᐊᒃᑑᓛᒥᒃ ᐱᓇᓱᒃᖢᑎᒃ. ᑕᐃᒪ ᑕᐃᓐᓇ 

ᓵᓚᒃᓴᖅᑐᖃᓚᐅᕐᒥᖕᒪᑦ ᑲᓇᔪᑯᓗᖕᒧᑦ, 

ᐊᖏᓛᖑᔪᒧᑦ $5,000-ᓂᒃ. ᑕᐃᒪᓐᓇ 

ᐅᐱᓐᓇᒻᒪᕆᖕᒪᑦ ᐱᒃᑯᒍᓱᒃᑐᖓ.  

 

ᐅᖃᖅᑎᑦᑎᔩ, ᐆᒥᖓ ᑕᐃᒃᑯᐊ ᐊᔾᔨᒌᑦᑎᐊᕐᓂᕐᒪᑎᒃ 

ᐃᖃᓗᒃᑑᒃ ᐆᒃᑐᕋᖅᑕᐅᕙᒃᑲᓗᐊᖅᖢᑎᒃ, ᓇᓕᐊᒃ 

ᑕᑭᓂᖅᓴᐅᖕᒪᖔᑦ. ᐊᔪᕐᓇᕐᒪᑦ ᐊᑎᒃᑯᑦ 

ᐊᒧᔭᐅᔪᖃᓚᐅᕐᒪᑦ. ᑕᐃᓐᓇ ᐊᐃᒐ, ᐊᑎᖓ 

ᐊᒧᔭᐅᓐᓂᕐᒪᑦ ᑕᐃᒪ ᓵᓚᒃᓴᓚᐅᕐᒪᑦ. ᑕᐃᒪ 

ᓯᑭᑑᖃᓕᖅᐳᖅ ᓇᖕᒥᓂᖅ 

ᐊᑭᓖᒻᒪᕆᐅᔭᓐᖏᒃᑲᓗᐊᖅᖢᓂ.  

 

ᑕᒪᓐᓇ ᐃᑲᔫᑎᖃᓪᓚᑦᑖᕐᒪᑦ ᐱᒃᑯᒍᓱᑦᑎᐊᕋᒪ. 

ᐱᒃᑯᒍᓱᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᑕᐅᑐᒃᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕙᑦ 

ᔪᐊᓇᓯ.  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒥᓴᓇᐅᑉ ᐃᓕᓴᖅᓯᔾᔪᑎᖃᕐᓂᖓ ᑭᒻᒥᕈᒻᒥ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ, ᑭᓐᖓᕐᒥᐅᑦ, ᑭᒻᒥᕈᕐᒥᐅᑦ 

ᐊᒻᒪᓗ ᓈᓚᒃᑐᑦ.  

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᐳᖓ 

ᐃᓕᑕᖅᓯᒍᒪᓪᓗᑕ ᐊᒥᓱᒐᓛᓂᑦ ᑭᒻᒥᕈᕐᒥᐅᑕᓂᒃ 

ᐃᓕᓴᕆᔭᐅᔾᔪᑎᑖᓚᐅᖅᑐᓂᒃ ᑲᒥᓯᓇ 

ᐃᓕᓴᕆᔭᐅᔾᔪᑎᒋᖃᑦᑕᖅᑕᖏᓐᓂᒃ.  

 

ᐅᖃᖅᑏ, ᐃᑉᐸᑦᓴᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ 

ᐅᖃᐅᓯᖃᓚᐅᕋᒪ ᑐᓐᖓᓱᒃᑎᑦᑎᒍᓐᓇᖃᑕᐅᓚᐅᕋᒪ 

ᑲᒥᓯᓇᑦᑎᓐᓂᒃ ᓇᓕ ᑯᓱᒐᕐᒥᒃ. ᑭᒻᒥᕈᕐᒧᑦ ᒫᑦᓯ 

ᑕᖅᑭᖓᑕ ᓄᓐᖑᐊᓂ ᐊᒻᒪᓗ ᑕᐅᕙᓂ 

ᓂᐅᕐᕈᓯᒪᑎᓪᓗᒍ ᓈᒻᒪᓈᖅᓯᒪᒍᓐᓇᓪᓗᐊᓚᐅᕐᒪᑦ 

ᑭᒻᒥᕈᑦ ᖃᓄᐃᓐᖏᑦᑎᐊᓂᕐᒧᑦ ᑐᖅᑲᖅᑕᕐᕕᒻᒥᑦ 

ᒪᑐᐃᖅᓯᓂᖃᖅᑎᓪᓗᒍ. ᑭᓯᐊᓂᑦᑕᐅᖅ ᐊᓯᖓᓂᑦ 

ᐃᓕᓴᕆᔭᐅᔾᔪᑎᓂᒃ 

ᑐᓂᐅᖅᑲᐃᒍᓐᓇᖅᓯᓚᐅᕐᒥᒻᒪᑦᑕᐅᖅ 

ᐊᔾᔨᒌᓐᖏᑦᑐᓄᑦ ᐱᔭᕆᐊᖃᖅᑐᓄᐃᓛᒃ.  

 

ᐅᖃᖅᑏ, ᑖᒃᑯᐊ ᑲᒥᓯᓇᐅᑉ 

ᐊᓐᓂᕐᓇᑐᕆᔾᔪᓯᐊᕈᓯᖏᓐᓂᒃ 

ᐃᓕᓴᕆᔭᐅᔾᔪᑎᑖᓚᐅᖅᑑᒃ ᒪᕐᕉᒃ. ᓯᒥᐅᓂ ᐊᖅᐱᒃ 

ᐊᒻᒪᓗ ᒎᑎᓕᐊ ᔫᑎᐊᖑᓚᐅᖅᑐᖅ. ᑖᓐᓇ ᒎᑎᓕᐊ 

ᐃᓅᒍᓐᓃᕋᓗᐊᖅᑎᓪᓗᒍ ᑭᒡᒐᖅᑐᖅᑕᐅᒍᓐᓇᓚᐅᕐᒪᑦ 

ᓄᓕᐊᖓᓄᑦ, ᐋᑯᓗᔾᔪᒃ ᔫᑎᐊ. ᐊᑲᐅᓈᓚᐅᕐᒥᔪᖅ.  

 

ᐊᒻᒪᑦᑕᐅᖅ ᐅᖃᖅᑏ, ᓯᑕᒪᐅᒻᒥᔪᑦ ᑭᒻᒥᕈᕐᒥᐅᑦ 

ᐃᓕᓴᕆᔭᐅᓚᐅᕐᒥᒻᒪᑕ ᐃᓅᖃᑎᒥᓂᒃ 

ᐱᐅᓕᑦᓯᖃᑕᐅᓚᐅᕐᒪᑕ, ᐃᓛᒃ ᐃᑲᔪᕈᒪᓂᕐᒥᓂᒃ 

ᓴᖅᑭᔮᖅᑎᑦᑎᓪᓗᑎᒃ. ᑖᒃᑯᐊᖑᓪᓗᑎᒃ: ᐱᑦᓯᐊᓛᖅ 

ᕿᒥᒃᐱᒃ, ᔭᐃᔭᐃ ᐋᑲᕙᒃ, ᑖᓂ ᑯᓗᓛᖅ ᐊᒻᒪᓗ ᑰᑑ 

ᐃᑭᓪᓗᐊᖅ. ᐱᐅᓕᒃᓯᖃᑕᐅᓚᕐᒪᑕ ᔮᓕ ᐋᑲᕚᒻᒥᒃ. 

ᑖᓐᓇ ᖁᕕᐊᒋᔭᐅᓚᐅᖅᑐᑎᒃ ᑖᒃᑯᐊ.  

 

ᐊᒻᒪᓗ ᐅᖃᖅᑏ, ᑭᖑᓪᓕᖅᐹᖓᓂᑦ ᑖᒃᑯᐊ 

ᐃᓕᓴᕆᔭᐅᔾᔪᑎᑖᓚᐅᕐᒥᔪᐃᑦ ᑐᓂᓯᒪᓂᕐᒥᓂᒃ 

ᐊᒻᒪᓗ ᑮᓇᐅᔾᔭᑦᓴᒐᑎᒃ ᐱᓕᕆᕙᒻᒪᑕ. ᑖᒃᑯᐊ 

ᖁᔭᒋᒍᒪᓪᓗᑎᒍ ᑭᒻᒥᕈᕐᒥᑦ ᖃᑦᑎᕆᔩᑦ ᐊᒻᒪᑦᑕᐅᖅ  

ᕿᓂᖅᑎᒋᔭᐅᔪᑦ ᐊᒻᒪᓗ 

ᐅᓇᓕᒃᓴᔭᐃᑦ. ᑖᒃᑯᐊ ᐃᓘᓐᓇᑎᒃ 

ᑕᐃᓐᖏᒃᑲᓗᐊᕐᓗᒋᑦ ᐅᑯᐊ ᐃᓕᓴᕆᔭᐅᓂᕐᒥᒃ 

ᐃᓚᐅᖃᑕᐅᓚᐅᕐᒪᑕ ᑕᐃᒍᒪᓗᐊᖅᑲᒃᑲ, ᖂᔪ 

ᐸᓪᓗᖅ, ᔮᓂᓕ ᔫᑎᐊ, ᐱᑦᓯᐊᓛ ᒪᐃᑯᓪ, ᐋᐸ 

ᐳᓪᓚᑦ, ᒪᓕᒃᑐᖅ ᓚᐃᑕ, ᓱᐊᑎ ᒪᐃᑯᓪ, 

ᐊᐃᑦᓴᐃᓐᓇᖅ ᐃᔨᕙᓪᓗᖅ, ᖃᕐᕚᐱᒃ ᐊᓐᓂᕐᒥᐅᖅ, 

ᑖᒥ ᐋᑲᕙᒃ, ᐋᐸ ᔫᓯᐱ, ᔫᓯᐱ ᐸᓪᓗᖅ ᐊᒻᒪᓗ ᒪᑐ 

ᒪᐃᑯᓪ.  

 

ᖁᔭᒋᒍᒪᕙᑦᓯ ᐊᒻᒪᓗ ᑖᒃᑯᐊ ᖁᔭᒋᑦᓯᐊᖅᐸᕗᑦ 

ᐃᓕᓴᕆᔭᐅᔾᔪᑎᑖᓚᐅᖅᑐᐃᓐᓇᐃᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

ᐃᓕᓴᖅᓯᓂᖅ ᒥᑭᓐᓂᖅᓴᐃᑦ ᓄᓇᓖᑦ 

ᐱᔭᕆᐊᓕᖏᓐᓂᒃ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᐃᒡᓗᓕᒑᕐᔪᖕᒥᐅᑦ, ᑲᖏᖅᖠᓂᕐᒥᐅᑦ; 

ᑲᖏᖅᖠᓂᕐᒥᐅᑦ ᒫᓐᓇ ᐅᓪᓗᒥ ᐃᓱᒪᒋᓗᐊᖅᐸᑉᓯ. 

ᐃᓚᐃᓵᕐᒥᒐᑦᑕ ᐊᒻᒪᓗ ᓄᓇᕗᑦᒥᐅᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔪᖓ 

ᑖᒃᑯᐊ ᑕᐅᕙᓂ ᐊᑭᑦᑎᓐᓃᑦᑐᑦ ᒥᓂᔅᑕᑦ 

ᐊᐱᕆᔪᒪᑉᓗᒋᑦ ᐅᑉᓚᕈᓐᓇᕋᔭᕐᒪᖔᑕ 

ᐃᒡᓗᓕᒑᕐᔪᖕᒧᑦ ᑕᕝᕙᓂ ᐅᐱᕐᖔᒥ 

ᑲᑎᒫᓂᒃᓯᒪᓕᕈᑦᑕ?  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᖃᐅᔨᒪᒐᕕᑦ 

ᐅᐱᒍᓱᒻᒪᕆᑦᑐᖓᐃᓛᒃ ᑭᒡᒐᖅᑐᐃᒐᒪ ᓄᓇᕗᑦ 

ᓄᓇᓕᑦᑎᐊᕙᐅᓂᖅᐹᕆᔭᖏᓐᓂᒃ ᒪᕐᕉᓐᓂᒃ. . . 

 

>>ᐃᓪᓚᖅᑐᑦ 

. . . ᑲᖏᖅᖠᓂᕐᒥᑦ ᐊᒻᒪ ᐃᒡᓗᓕᒑᕐᔪᒻᒥ. 

ᑲᖏᖅᖠᓂᕐᒥᑦ ᓄᓇᖃᕋᓗᐊᖅᑐᖓ ᑭᓯᐊᓂᓕ 

ᐃᓚᒃᑲ ᑐᓐᖓᕕᖃᓪᓚᕆᒻᒥᒻᒪᑕ ᐃᒡᓗᓕᒑᕐᔪᒻᒥ.  

 

ᐅᖃᖅᑏ, ᑐᑦᑕᕐᕕᐅᓪᓗᓂ ᑖᓐᓇ ᑲᖏᖅᖠᓂᖅ 

ᒐᕙᒪᒃᑯᓐᓂᑦ ᓴᖅᑭᔮᖃᑕᐅᖏᓐᓇᕐᖓᑦ, 

ᑕᐃᒪᐃᒃᑲᓗᐊᖅᑎᓪᓗᒍᓕ ᐃᒡᓗᓕᒑᕐᔪᒃ 

ᓄᓇᓕᕋᓛᖑᓂᖅᓴᐅᓪᓗᓂ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᓯᐊᒻᒪᕐᕕᐅᓯᒪᒐᓂ 

ᐳᐃᒍᖅᑕᐅᔫᔮᖃᑦᑕᕐᖓᑦ. ᑕᐃᒫᓪᓗ ᑐᓴᖃᑦᑕᕋᒪ 

ᐃᒡᓗᓕᒑᕐᔪᒻᒥᐅᓄᑦ ᑐᓵᔭᐅᔫᔮᖅᐸᖏᒻᒪᑕᒎᖅ.  

 

ᖃᐅᔨᒪᓪᓚᕆᑦᑐᖓ ᐅᓪᓗᐃᓐᓇᖅ, ᐅᕝᕙᓘᓐᓃᑦ 

ᐅᓪᓘᓐᓂᒃ ᒪᕐᕉᓐᓂᒃ ᐳᓛᕆᐊᑐᐃᓐᓇᕈᔅᓯ 

ᐋᖅᑮᒐᔭᖏᒻᒥᔫᒐᓗᐊᖅ ᑭᓱᓕᒫᕌᓗᓐᓂᑦ ᑭᓯᐊᓂᓕ 

ᐱᒻᒪᕆᐊᓘᔪᖅ. ᒐᕙᒪᒃᑯᑦ ᓯᕗᓕᖅᑎᓪᓚᕆᖏᑦ 

ᓇᒻᒥᓂᖅ ᐃᔨᒥᑎᒍᑦ ᑕᑯᑉᐸᑕ 

ᓄᓇᓕᕋᓛᖁᑎᑦᑎᓐᓂᒃ ᒥᑭᔫᑕᐅᓂᖅᓴᓂᒃ ᐊᒻᒪ 

ᓄᓇᖃᖅᑐᓂᑦ ᑕᐃᒪᐃᑦᑐᓂᒃ 

ᑲᑎᖃᑎᖃᑦᑎᐊᒻᒪᕆᓪᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᓂᕆᐅᖕᓂᐊᖅᐳᖓ ᑖᓐᓇ ᖃᐃᖁᔨᓯᒪᔭᕋ 

ᑭᐅᔭᐃᑦᑎᐊᓂᐊᕐᒪᑦ, ᐊᒻᒪᓗ (ᑐᓵᔨᑎᒍᑦ) ᑖᒃᑯᐊ 

ᐊᑭᑦᑎᓐᓃᑦᑐᑦ ᑐᓐᖓᓱᒃᑎᒍᒪᓛᖅᐸᒃᑲ 

ᐃᒡᓗᓕᒑᕐᔪᒻᒧᑦ ᒫᓐᓇ ᐊᐅᔭᐅᓕᖅᑲᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ.  

ᖁᑦᑎᓂᖅᓴᓂ ᐃᓕᓐᓂᐊᓂᕐᒥ ᐃᓱᓕᒃᓯᔪᐃᑦ 

ᕿᑭᖅᑕᕐᔪᐊᕐᒥᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᕿᑭᖅᑕᔪᐊᕐᒥᐅᑦ ᐊᒻᒪᓗ ᑲᖏᖅᑐᒑᐱᒻᒥᐅᑦ 

ᐅᓪᓗᒃᑰᖅᐸᒃᑲ, ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ.  

 

ᐅᖃᖅᑎᑦᑎᔩ, ᓯᕗᓪᓕᕐᒥ ᐅᖃᐅᓯᕆᓂᐊᖅᑕᓐᓂᒃ  

ᐅᖃᕆᐊᖅᑳᓚᐅᓐᖏᓂᓐᓂᒃ 

ᖁᔭᓐᓇᒦᕈᒪᓪᓗᒍᑦᑕᐅᖅ ᑖᓐᓇ ᖃᐅᒪᓕᕆᔨᒃᑯᓐᓄᑦ 

ᒥᓂᔅᑑᔪᖅ ᑎᑭᓯᒪᓚᐅᖅᓯᒪᒻᒪᑦ ᓄᓇᑦᑎᓐᓄᑦ 

ᐅᐱᒋᑦᑎᐊᖅᑲᕗᑦ, ᐊᒻᒪᓗ ᑲᔾᔮᓇᖅᑐᐊᓗᒻᒥᒃ 

ᓄᓇᒦᑲᐃᓐᓇᓚᐅᕆᕗᖅ ᓄᓇᒋᔭᖓᓂᑦ ᐅᕙᖓ 

ᕿᑭᖅᑕᕐᔪᐊᒥᒃ.  

 

ᐅᖃᖅᑎᑦᑎᔩ, ᐅᐱᒍᓱᒍᒪᓪᓗᖓ ᑖᒃᑯᓂᖓ 

ᐱᔭᕇᓚᐅᖅᑐᑯᓗᓐᓂᒃ ᓄᓇᑦᑎᓐᓂ 

ᐱᔭᕇᖅᑐᖃᑖᑦᑎᐊᓚᐅᕐᖓᑦ ᐃᓕᓐᓂᐊᕕᒻᒥ ᑖᒃᑯᐊ 

ᐅᐱᒋᔪᒪᓪᓗᒋᑦ ᐊᒻᒪᓗ ᖁᕕᐊᒋᔪᒪᓪᓗᒋᑦ, 

ᖁᕕᐊᓱᖃᑎᒋᔪᒪᓪᓗᒋᓪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ ᐱᔭᕇᕋᐃᒻᒪᑕ 

ᐃᓕᓐᓂᐊᖅᑐᑯᓗᐃᑦ ᖁᑦᑎᓐᓂᓕᒃ 12 

ᐱᔭᕇᕋᐃᒻᒪᑕ ᐃᓱᒪᖅᓱᕈᓐᓇᖅᓯᖃᑦᑕᕐᒪᑕ ᓇᒧᑦ, 

ᖃᓄᐃᑦᑐᒥᒃ ᐃᓕᓐᓂᐊᕈᒪᒐᔭᓕᖅᑕᒥᓄᑦ. ᑕᒪᓐᓇ 

ᐊᔅᓱᐊᓗᒃ ᐊᔭᐅᖅᑐᐃᓇᖃᑦᑕᕐᖓᑦ ᑕᒪᒃᑯᓂᖓ 

ᐃᓕᓐᓂᐊᕇᖅᑐᑯᓗᓐᓂᒃ. ᓄᓇᑦᑎᓐᓂᒃ ᐊᒥᓱᓂᒃ 

ᐃᓕᓐᓂᐊᕇᖅᑐᖃᒐᓚᖃᑦᑕᖅᓯᒪᓐᖏᒻᒪᑦ ᑭᓯᐊᓂ 

ᐊᑕᐅᓯᕐᒥᑦ ᓯᕗᓂᖓᓂᑦ, ᐊᕐᕌᒍ ᑭᖑᓂᑦᑎᐊᑎᓐᓂ 

ᐃᓕᓐᓂᐊᕇᖅᑐᖃᓚᐅᖅᓯᒪᔫᒐᓗᐊᖅ. ᒫᓐᓇ ᑕᒫᓂ 

ᐊᕐᕌᒍᔪᒥ ᐱᖓᓱᓂᒃ ᐃᓕᓐᓂᐊᕇᖅᑐᖃᓚᐅᕐᖓᑦ. 

ᑖᒃᑯᐊ ᐅᐱᒋᑦᑎᐊᕈᒪᒐᑦᑎᒍ ᐊᒻᒪᓗ 

ᐃᑲᔪᖅᑐᑦᑎᐊᖅᑐᒋᑦ ᓇᒧᑦ ᐃᓕᓐᓂᐊᕆᐊᕈᒪᓕᕈᑎᒃ 

ᐃᓱᒪᖅᓱᕐᓂᐊᓕᕐᒥᒻᒪᑕ.  

 

ᐊᑎᖏᑦ ᑕᐃᓗᒋᑦ ᐅᑯᐊᖑᔪᑦ ᐱᖓᓱᑦ 

ᐱᔭᕇᓚᐅᖅᑐᑦ ᑕᕝᕙᓂ ᖁᑦᑎᓐᓂᓕᒃ 12 

ᕿᑭᖅᑕᕐᔪᐊᒥ, ᓰᒥ ᐱᑦᑎᐅᓛᖅ, ᐋᔨᓚ ᑰᓂᓘᓯ 

ᐊᒻᒪᓗ ᑲᐃᔪᓪ [ᒨᓯᓯ]. ᑖᒃᑯᐊ ᐅᐱᒋᑦᑎᐊᖅᑲᕗᑦ 

ᐃᓕᓐᓂᐊᕇᖅᑕᒥᓂᒃ ᐱᔭᕇᖅᑐᑯᓘᓚᐅᕐᖓᑕ ᑕᒫᓂ 

ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4242 

ᐃᖃᓪᓕᐊᖃᑦᑕᐅᑎᔪᓂ ᓵᓚᒃᓴᖅᑐᐃᑦ 

ᐸᓐᓂᖅᑑᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᑕᐃᒪ  

ᓄᓇᑦᑎᐊᕙᓕᕆᔪᔅᓴᐅᒐᑦᑕ ᐅᓪᓗᒥ 

ᓄᓇᑦᑎᐊᕙᖃᕐᒥᒐᒪᑦᑕᐅᖅ ᐸᓐᓂᖅᑑᒥ ᑕᐃᒪ 

ᓇᑭᑐᐃᓐᓇᖅ ᐅᐸᒃᑕᐅᓲᖑᒻᒥᒻᒪᑦ ᑕᐃᒃᑯᐊ 

ᓯᓚᕐᔪᐊᒥᐅᑉ ᒐᕙᒪᖏᑦ ᑕᑉᐸᐅᖓ 

ᐸᓐᓂᖅᑑᓕᐊᖃᑦᑕᕐᓂᑯᐃᑦ ᐅᓪᓗᒃᑯᑦᑎᐊᖃᒃᑲ. 

ᓄᓇᕗᒻᒥᐅᑕᓪᓗ ᑭᒃᑯᑐᐃᓐᓇᐃᑦ. ᑖᓐᓇ 

ᐱᒋᐊᓐᖓᐅᑎᒋᑲᐃᓐᓇᖅᑕᕋ.  

 

ᑕᐃᓐᓇ ᐃᓐᓇᕆᔭᕗᑦ ᒪᓕᒐᓕᐅᖅᑎᐅᖃᑎᒐ 

ᐅᖃᖅᑲᐅᒻᒪᑦ ᐃᖃᓗᒐᓱᒃᑐᓂᓪᓗ ᑲᓇᔪᕋᓱᒃᑐᓂᓪᓗ 

ᑕᕝᕙᓂᑦᑕᐅᖅ ᐸᓐᓂᖅᑑᒥ ᑖᒃᑯᐊ ᐸᓐᓂᖅᑑᒥ 

ᐱᓐᖑᐊᖅᑐᓕᕆᔨᖏᑦ ᒪᐃ 20-ᖑᑎᓪᓗᒍ 2017, 

ᐃᖃᓗᓕᐅᑎᑦᑎᓚᐅᕐᖓᑕ ᐊᒻᒪᓗ 

ᑲᓇᔪᓕᐅᑎᑎᑦᑎᓪᓗᑎᒃ ᐃᖃᓗᒐᓱᐊᖅᑐᑎᒃ 

ᐊᒥᑦᑑᓂᕋᖅᑕᒥ ᑕᓯᕐᒥ ᐊᒻᒪᓗ ᑕᕝᕙᓂ ᓄᓇᓕᓐᓂ 

ᐸᓐᓂᖅᑑ ᓵᑦᑎᐊᖓᓂ ᑲᓇᔪᕋᓱᓚᐅᕆᓪᓗᑎᒃ.  

 

ᑕᐃᒪ ᐅᖃᕈᒪᑐᐃᓐᓇᖅᑐᖓ ᑖᒃᑯᓂᖓ 

ᓵᓚᖃᓚᐅᖅᑐᓂᒃ ᐃᖃᓗᓕᐅᑎᑎᓪᓗᒋᑦ ᐃᓐᓇᐃᑦ. 

ᓵᓚᖃᓚᐅᖅᑐᖅ ᑖᓐᓇ, ᐅᐃᓕ ᐊᑕᒍᔪᒃ, 

ᑐᖏᓕᕆᔭᐅᓪᓗᓂ ᐊᓂ ᓇᑲᓱᒃ, ᐱᖓᔪᒋᔭᐅᓪᓗᓂ 

ᐋᓚᒃᔅ ᐊᓕᕙᒻᑕᖅ, ᑎᓴᒪᒋᔭᐅᓪᓗᓂ ᐲᑕ ᑲᓇᔪᖅ. 

ᓱᕈᓯᕐᓂ, ᔭᐃᓚᓐ ᓄᕙᖅᑭᖅ, ᑲᐃᓕ ᕿᓚᕝᕙᖅ, 

ᕙᓐᔭᒪᓐ ᐊᓕᕙᒻᑕᖅ. ᑖᒃᑯᐊ ᐱᓚᐅᕆᓪᓗᑎᒃ.  

ᑲᓇᔪᓕᐅᑎᔪᓂᒃ, ᑖᒥ ᐊᕐᓇᒃᑲᖅ, 

ᓯᕗᓪᓕᖅᐹᖑᓪᓗᓂ, ᑐᖏᓕᕆᔭᐅᓪᓗᓂ ᔭᐃᒥ 

ᖃᖅᑲᓯᖅ, ᐱᖓᔪᒋᔭᐅᓪᓗᓂ ᓖᓇ ᑲᒃᑭᒃ, 

ᑎᓴᒪᒋᔭᐅᓪᓗᑎᒃ ᑖᒃᑯᐊ ᒪᕐᕉᒃ ᒥᐅᕆ ᖄᐱᒃ ᐊᒻᒪ 

ᐊᓗᑭ ᒥᑦᑐᖅ. ᐊᒻᒪᑦᑕᐅᖅ ᓱᕈᓰᑦ 

ᑲᓇᔪᓕᐅᑎᑎᓪᓗᒋᑦ ᑮᑕᓐ ᐃᑦᑐᐊᖓᑦ, 

ᓯᕗᓪᓕᖅᐸᐅᓪᓗᓂ, ᑕᐃᓇ ᔫᐋᓐ ᓇᑲᓱᒃ 

ᑐᖏᓕᕆᔭᐅᓪᓗᓂ,  

ᐱᖓᔪᒋᔭᐅᓪᓗᓂ ᑮᑕᓐ ᐃᑦᑐᐊᖓᑦ.  

 

ᑖᒃᑯᐊ ᑮᓇᐅᔭᓂᒃ ᑲᑎᑦᑐᒋᑦ ᑖᒃᑯᐊ 

ᐆᒪᔪᕐᓂᐊᖅᑎᒃᑯᑦ ᐱᓐᖑᐊᖅᑐᓕᕆᔨᒃᑯᓪᓗ 

ᑲᑎᖅᓱᐃᓯᒪᔪᒥᓃᑦ $20,000-ᓂᒃ ᑮᓇᐅᔭᓂᒃ 

ᑖᒃᑯᓄᖓ ᑐᕌᖓᔪᓂᒃ. ᑖᒃᑯᐊ ᐊᕐᕌᒍᑕᒫᖅᑕᒥᒻᒪᑕ 

ᑕᐃᒪ ᒪᓐᓇ ᓇᓗᓇᐃᑲᐃᓐᓇᖅᑕᒃᑲ ᐸᓐᓂᖅᑑᒥ 

ᐃᖃᓪᓕᐊᓂᕐᒧᓪᓗ ᐃᖃᓗᓕᐅᑎᓂᕐᒧᓪᓗ 

ᑲᓇᔪᓕᐅᑎᓂᕐᒧᓪᓗ ᐱᕙᓪᓕᐊᓯᒪᔪᑦ. ᖁᔭᓐᓇᒦᒃ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᓯᖏᑦ. 

ᒪᓕᒐᓕᐅᖅᑎᓂᒃ ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑎᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ ᐊᕐᓇᒃᑲᕐᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 722 - 4(3): ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᕐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓐᓄᓴᒃᑯᑦ ᐃᓘᓐᓇᓯ.  

 

ᐅᖃᖅᑎ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗᑦᑕᐅᖅ 

ᐱᔾᔪᑎᖃᖅᑐᖅ ᓄᓇᕗᒻᒥ ᐃᒡᓗᓕᕆᓂᕐᒧᑦ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂ 

ᐃᒡᓗᑖᕋᓱᐊᕐᓂᒧᑦ.  

 

ᐊᐅᓚᔾᔭᐃᒋᐊᕈᑎ 22 ᐊᑐᓕᖁᔭᓕᐊᕆᔭᐅᓯᒪᔪᖅ 

ᑕᐃᑲᓂ ᐸᕐᓇᐅᑎᖏᓐᓂ ᑐᖑᔪᖅᑕᓂ 

ᐅᖃᖅᓯᒪᖕᒪᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᕐᓂᐊᕐᒪᑕ ᐱᓕᕆᕕᖓᓐᓂᒃ 

ᑮᓇᐅᔭᓕᕆᔨᒃᑯᑦ ᐃᒪᓐᓇᒎᖅ, ᖃᐅᔨᓴᐃᓗᑎᒃ 

ᕿᒥᕐᕈᓇᒡᓗᑎᒃ ᒪᓐᓇᐅᔪᖅ ᐃᖅᑲᓇᐃᔭᖅᑏᑦ 

ᐃᒡᓗᖃᑎᖏᑦᑕ ᐊᑐᖅᑐᐊᕈᓐᖏᖏᓐᓂᒃ 

ᐃᑲᔫᓯᐊᖏᓐᓂᒡᓗ, ᖃᐅᔨᒋᐊᕐᓂᐊᕐᒪᑕ ᖃᑦᓯᑖᓚᒥᒃ 

ᐃᑲᔫᓯᐊᖃᑦᑕᕈᑎᒃ ᑎᓕᐅᕆᔪᓐᓇᕐᒪᖔᑕ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ ᐊᓂᒍᓐᓇᕐᓂᐊᕐᒪᑕ 

ᓇᖕᒥᓂᕆᔭᐅᔪᒧᑦ ᐊᑐᖅᑐᐊᕐᓂᐊᕐᒪᑕ ᐅᕝᕙᓘᓐᓃᑦ 

ᓇᖕᒥᓂᖅᑖᖔᕐᓗᑎᒃ.  

 

ᒥᓂᔅᑕ ᐊᐱᕆᒐᒃᑯ ᖃᓄᐃᓕᖓᓕᕐᒪᖔᑦ ᑖᓐᓇ 

ᒪᑦᓯᐅᑎᓪᓗᒍ ᐸᖁᓇᐅᑎᒋᓚᐅᖅᓯᒪᒐᒃᑯ 

ᐅᖃᓚᐅᕐᒪᑦ ᑐᓴᖅᑎᑕᐅᓚᐅᓐᖏᒻᒪᑦ ᓱᓕᒎᖅ 

ᐃᖅᑲᓇᐃᔭᖅᑎᖏᓐᓂᒃ ᑕᒪᑐᒪ ᒥᒃᓵᓄᑦ. 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ ᐊᐱᖅᑯᑎᒋᓂᐊᓕᖅᑕᕋ ᒥᓂᔅᑕ, ᒫᓐᓇ 

ᐅᖃᕈᓐᓇᖅᓯᕚ ᖃᓄᐃᓕᐅᕐᒪᖔᑕ ᒐᕙᒪᒃᑯᑦ 

ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ  

ᐃᒡᓗᓕᕆᔨᕐᔪᐊᒃᑯᓐᓂᒃ ᓄᓇᕗᒻᒥ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. ᐊᒻᒪᓗ 

ᒪ’ᓈᖅᖢᒍ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᓯᐊᕙᖕᒥᒃ ᐊᐱᕆᖕᒪᑦ. ᐅᖃᖅᑎᑦᓯᔩ 

ᐊᐅᓚᔨᑦᓯᐊᕋᒃᑯ ᑕᐃᓐᓇ ᐊᐱᖅᑯᑎᒋᓚᐅᖅᓯᒪᔭᖓ 

ᐊᒻᒪᓗ ᒫᓐᓇᒧᑦ ᑕᒪᒃᑯᐊ ᐃᒡᓗᖃᖅᑎᑦᑎᓂᖅ, 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑐᑦ ᐱᔾᔪᑎᒋᓪᓗᒍ 

ᕿᒥᕐᕈᔭᐅᕼᐃᒪᓂᐊᕐᓂᕋᓚᐅᖅᕼᐃᒪᒐᑦᑎᒍ. ᑖᓐᓇ 

ᒫᓐᓇ ᕼᐅᓕ ᐱᓕᕆᐊᕆᔭᐅᖕᒪᑦ ᐅᓪᓗᒥᒧᑦ. 

ᓇᓗᓇᐃᖅᕼᐃᒪᑦᑎᐊᖅᑐᒥᒃ, ᐃᓂᓪᓚᑦᓯᐊᖅᑐᒥᑦ 

ᑭᐅᒍᓐᓇᓐᖏᓐᓇᒃᑯ ᒪᒥᐊᓇᐅᒐᓗᐊᖅ, ᑕᒪᓐᓇ 

ᑲᒪᒋᔭᐅᖕᒪᑦ ᒫᓐᓇᐅᔪᖅ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒻᒪᖃ ᒥᓂᔅᑕ ᒥᓂᔅᑕᐅᑉ ᐅᖃᐅᓯᖏᑎᒍᑦ 

ᓴᖅᑭᑦᑎᔪᓐᓇᕐᓂᐊᖅᐸ ᖃᖓᒃᑯᑦ ᑖᓐᓇ 

ᐱᔭᕇᖅᑕᐅᔪᓐᓇᕐᓂᐊᕐᒪᖔᑦ.  

 

ᑲᔪᓯᔪᒃᑯᑦ ᐃᓱᒫᓘᑎᖃᐃᓐᓇᓕᕋᑦᑕ ᐱᓗᐊᖅᑐᒥ 

ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂᑦ ᐃᖅᑲᓇᐃᔭᖅᑏᑦ 

ᐃᒡᓗᑭᒃᓴᕐᒪᑕ ᐃᓕᓴᐃᔩᑦ, ᐋᓐᓂᐊᓯᐅᖅᑏᓪᓗ. 

ᐃᒡᓗᑭᒃᓴᕐᓂᖅ ᐊᒃᓱᐊᓗᒃ ᐊᒃᑐᐃᓂᖃᕐᒪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᑎᓪᓗᒋᑦ 

ᐃᓐᓄᒍᓐᓇᐃᓪᓕᖃᑦᑕᕐᒪᑕ.  

 

ᐊᑐᓕᖁᔭᓕᐊᕆᔭᐅᔪᖅ 41 ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂᑦ ᑐᖑᔪᖅᑕᓂᑦ 

ᐃᒡᓗᑖᕋᓱᐊᕐᓂᕐᒧᑦ ᐊᐅᓚᔾᔭᐃᑦᑎᒋᐊᕈᑏᑦ 

ᐃᒡᓗᓕᕆᔨᕐᔪᐊᒃᑯᒡᒎᖅ ᓄᓇᕗᒻᒥ 

ᐃᒻᒪᓐᓇᐃᓐᓂᐊᕐᒪᑕ, ᐅᖃᖅᓯᒪᔪᖅ ᐃᒪᓐᓇ, 

“ᖃᐅᔨᓴᐃᒍᑎᒃ ᐊᒃᑐᐃᓂᕆᔭᖏᓐᓂᑦ ᐊᔾᔨᒌᓐᖏᑦᑐᑦ 

ᐱᐅᓯᐅᔪᑦ ᐃᓅᓯᕐᒧᑦ ᐊᒻᒪᓗ ᐃᒡᓗᖃᖅᑎᑕᐅᔪᑦ,  

ᐃᖅᑲᓇᐃᔭᖅᑏᓪᓗ ᐃᒡᓗᖃᖅᑎᑕᐅᓂᖏᑦ 

ᐱᔨᑦᓯᖅᑕᐅᓂᖏᑦ...” ᐊᒻᒪᓗ, “ᐊᑐᖅᑐᐊᕐᓇᕐᓂᕐᒧᑦ 

ᑕᒪᒃᑯᓄᖓ ᓄᓇᓕᖕᓂ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 

ᐊᑐᖅᑐᐊᖅᑎᑦᑎᖃᖅᑕᖅᑎᓪᓗᒋᑦ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓄᑦ ᓇᖕᒥᓂᕆᔭᐅᔪᓂᑦ 

ᐊᑐᖅᑐᐊᖅᑎᑦᑎᔪᑦ.”  

 

ᑖᒃᑯᐊ ᐸᕐᓇᐅᑏᑦ ᑐᖑᔪᖅᑕᐃᑦ ᐃᒡᓗᓕᕆᓂᕐᒧᑦ 

ᐅᖃᖅᓯᒪᖕᒪᑕ ᓄᓇᕗᒻᒥᒎᖅ ᐃᒡᓗᓕᕆᔨᕐᔪᐊᒃᑯᑦ 

ᖃᐅᔨᓴᐃᓗᑎᒃ, ᐆᒃᑐᕋᐃᓗᑎᒃ ᐱᓕᕆᐊᖃᕐᓂᐊᕐᒪᑕ 

ᑕᒪᑐᒥᖓ. ᒥᓂᔅᑕ ᐅᖃᐅᔾᔨᔪᓐᓇᖅᓯᕚ ᐅᓪᓗᒥ 

ᖃᖓ, ᓇᓂᓗ ᑖᒃᑯᐊ ᖃᐅᔨᓴᐃᔾᔪᑏᑦ 

ᐱᓕᕆᐊᕆᔭᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᑦᑕᐅᖅ ᒪ’ᓈᒃᑲᓐᓂᕆᕙᕋ. 

ᐅᖃᖅᑎᑦᓯᔩ, ᑕᐃᒪ ᐅᕙᑦᓯᐊᖅ ᑭᐅᓚᐅᕋᒪ ᑕᒪᒃᑯᐊ 

ᑲᒪᒋᔭᐅᕙᓪᓕᐊᖁᑎᓪᓗᒋᑦ ᑖᓐᓇᑦᑕᐅᖅ 

ᐊᑐᓕᖁᔭᓕᐊᕆᔭᐅᔪᖅ 41 ᐅᖃᐅᕼᐃᕆᔭᖓ 

ᑕᕝᕙᓂ ᕿᒥᕐᕈᔭᐅᔪᒥ ᐃᓚᐅᖕᒪᑦ ᓇᓕᐊᖕᓄᑦ, 

ᓇᓕᐊᖕᓂᑦ ᓄᓇᓕᖕᓂᑦ ᐅᕝᕙᓘᓐᓃᑦ ᐊᐱᖅᑯᑎᖓ 

ᐱᔾᔪᑎᒋᓪᓗᒍ ᑭᐅᔪᓐᓇᓐᖏᑕᕋ ᒫᓐᓇ. ᑖᒃᑯᓇᓂ 

ᐃᓚᐅᖕᒪᑦ ᕿᒥᕐᕈᔭᐅᔪᓂᑦ ᑖᓐᓇ 

ᐊᑐᓕᖁᔭᓕᐊᕆᔭᐅᔪᖅ 41. blueprint for 

action−ᖑᑎᕋᖅᑕᑦᑕ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓱᐃᓪᓛᒃᑲᓐᓂᖅ ᐊᐱᕆᔪᒪᔭᕋ ᒥᓂᔅᑕ, ᐃᒻᒪᖃ 

ᑐᓴᖅᑎᑦᑎᔪᓐᓇᕐᒪᖔᑦ ᒪᓕᒐᓕᐅᕐᕕᖕᒧᑦ ᖃᖓᒃᑯᑦ 

ᐱᔭᕇᖅᑕᐅᓂᐊᕐᒪᖔᑕ ᕿᒥᕐᕈᓂᖅ ᑕᒪᓐᓇ?  

 

ᐅᖃᖅᑏ, ᐊᑐᓕᖁᔭᓕᐊᖅ 21 ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂᑦ ᑐᖑᔪᖅᑐᓂᑦ 

ᐃᒡᓗᓕᕆᓂᕐᒧᑦ ᐅᖃᖅᓯᒪᖕᒪᑕ ᓄᓇᕗᒻᒥᒎᖅ 

ᐃᒡᓗᓕᕆᔨᕐᔪᐊᒃᑯᑦ 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ 

ᐃᒪᐃᓕᐅᓚᐅᕐᒪᑕ, “ᕿᒥᕐᕈᓇᒡᓗᑎᒃ, 

ᐋᖅᑭᒋᐊᕆᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᑎᖏᑕ ᐃᒡᓗᖃᖅᑎᑕᐅᓂᖏᓐᓄᑦ 

ᐊᑐᐊᒐᖓᓂᑦ.” ᒥᓂᔅᑕ ᐅᖃᐅᔾᔨᔪᓐᓇᖅᐹ ᓄᑖᓂᒃ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ ᐊᑐᐊᒐᖅ 

ᐃᖅᑲᓇᐃᖅᑕᐅᓂᐊᖅᐹ ᑖᒃᑯᐊ ᒪᓕᒐᓕᐅᖅᑏᑦ 

ᒪᓕᒐᓕᐅᖅᑎᐅᓂᖓᑕ, ᑲᑎᒪᔨᐅᓂᖓ 

ᐃᓱᓕᓚᐅᖅᑳᓐᖏᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑕ ᔪᐊᔾ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᓂᕆᐅᒋᔭᕗᑦ, 

ᐃᓛᒃ ᑕᐅᑐᒐᕆᔭᕗᑦ ᑕᕝᕙᓂ ᑖᒃᕼᐅᒪ ᒐᕙᒪᐅᔪᖅ 

ᑖᓐᓇ, ᐃᓛᒃ ᒪᓕᒐᓕᐅᖅᑎᕝᕕᒋᔮᑦᑕ ᐆᒪᓂᖓᑕ 

ᐃᓗᐊᓂ. ᑭᕼᐃᐊᓂ ᐅᕙᓂ ᐅᐱᕐᖔᒥᑦ ᑕᒪᑦᓱᒥᖓ 

ᓂᕆᐅᓐᖏᓐᓇᒪ ᐅᕙᓂ ᐃᑦᓯᕙᓂᑦᑎᓐᓂᑦ, 

ᓂᕆᐅᓇᖅᑐᖃᕋᔭᕐᓂᖅᐸᑦ ᑕᐃᑲᓂ 

ᐅᑭᐊᒃᕼᐋᖅᕼᐃᐅᑎᑦᑎᓐᓂᑦ ᑕᒪᓐᓇ 

ᐅᖃᐅᕼᐃᕆᔪᓐᓇᕈᒫᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ. 

 

ᐊᐱᖅᑯᑦ 723 - 4(3): ᑭᕙᓪᓕᕐᒥ ᐳᓚᕋᖅᑎᓄᑦ 

ᑐᑦᑕᕐᕕᒃ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ.  

 

ᒫᓐᓇᕋᑖᖑᓚᐅᖅᑐᖅ ᐱᓇᓱᐊᕈᓯᕐᓂ ᐱᖓᓱᓂ 

ᐊᔾᔨᒌᓐᖏᑦᑐᓂᒃ ᑎᑎᕋᐅᓯᐅᓚᐅᖅᑐᖓ ᒥᓂᔅᑕᒧᑦ 

ᐊᑎᓕᐅᖅᑕᐅᓯᒪᓪᓗᑎᒃ ᐱᔾᔪᑎᖃᖅᑐᖅ ᑭᕙᓪᓕᕐᒥ 

ᐳᓚᕋᑎᓂᒃ ᐅᐸᑦᑕᐅᖃᑦᑕᖅᑐᖅ ᒪᓐᓇ 

ᐱᕙᓪᓕᐊᑎᑕᐅᓕᖅᑐᖅ ᑲᖏᖅᖠᓂᕐᒥ.  

 

ᐃᓚᖓᑦ ᑎᑎᖅᑲᖅ ᐅᖃᖅᓯᒪᓚᐅᕐᒪᑦ ᐱᓕᕆᐊᕉᖅ 

ᑖᓐᓇ ᓴᖅᑭᑕᐅᓂᐊᖅᑐᖅ ᐊᕐᕌᒍᔭᑦᑎᓐᓂ 

ᒥᒃᓴᐅᓴᒃᓯᓯᒪᓪᓗᑎᒃ ᑮᓇᐅᔭᖅᑐᕈᑎᒃᓴᖏᑦ 

ᐊᒥᐊᒃᑯᖃᕐᓂᐊᕐᓗᑎᒃ $1.5 ᒥᓕᐊᓂᒃ. 

ᑕᐃᒧᖔᕆᐅᖅᐸᕋ ᐊᒻᒪᓗᑦᑕᐅᖅ ᑎᑎᕋᖅᑕᐃᑦ 

ᑕᐃᓐᓇ ᐊᓯᐊ ᐅᖃᖅᓯᒪᓚᐅᕐᒪᑦ 

$535,000-ᓂᒃ ᐊᒥᐊᒃᑯᖃᕐᓂᐊᕐᓂᕋᐃᓪᓗᓂ. 

ᐱᖓᔪᖓᑦ ᑎᑎᖅᑲᑦ ᐅᖃᓚᐅᕐᒥᔪᖅ 

ᐊᒥᐊᒃᑯᖃᕐᓂᐊᕐᓂᕋᐃᓪᓗᓂ $500,000-ᓂᒃ.  

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᓇᓗᓇᐃᖅᓯᔪᓐᓇᖅᐸᑦ 

ᐊᑐᕈᒪᖅᑐᑦ ᐊᒥᐊᒃᑯᖓ ᖃᑦᓯᐅᒻᒪᖔᑕ ᑭᕙᓪᓕᕐᒥ 

ᐳᓚᕋᑦᑐᓕᕆᓂᕐᒧᑦ ᑐᖅᑲᖅᑕᕐᕕᖓᑦ 

ᖃᑦᓯᑖᓚᐅᒻᒪᖔᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨ 

ᐊᐱᕆᒻᒪᑦ ᑖᓱᒪᓐᖓᑦ ᐱᓕᕆᐊᖑᔪᖅ 

ᐊᖑᒻᒪᑎᑦᑎᐊᖅᑐᖅ. ᐸᕐᓇᐅᑎᓄᑦ ᐊᒻᒪᓗᑦᑕᐅᑦ 

ᐊᒥᐊᒃᑯᖏᑦ ᑕᒪᒃᑯᐊ ᑮᓇᐅᔭᐃᑦ 

ᐱᔭᕇᖅᑕᐅᓂᐊᖅᑐᑦ ᐊᑐᖅᑕᐅᓗᑎᒃ ᐱᓕᕆᐊᑦᓴᖅ 

ᐃᖅᑲᓇᐃᖅᑕᐅᒐᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐊᓚᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᑦᓯᐊᕈᓐᓇᖅᐹ ᑭᓱᑯᑦᑎᖓᓂᒃ 

ᑭᕙᓪᓕᕐᒥ ᐳᓚᕋᑦᑎᓄᑦ ᐅᐸᒃᑕᐅᖃᑦᑕᖅᑐᖅ 

ᐱᓕᕆᐊᖑᔪᖅ ᑮᓇᐅᔭᓂᒃ ᐊᑐᓐᖏᓗᐊᕐᓂᖅᐸ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋᓗ ᑲᑎᒪᔨ 

ᐊᐱᕆᒻᒪᑦ. ᐅᐊᑦᑎᐊᖅ ᐅᖃᕈᒪᖅᑲᐅᔪᖓᐅᒐᓗᐊᖅ 

ᑖᒃᑯᐊ ᐱᓕᕆᐊᖑᔪᑦ ᑮᓇᐅᔭᖏᑦ ᓈᒻᒪᒃᑐᑦ. ᒪᓐᓇ 

ᑕᐃᒪᓐᓇ ᓇᓗᓇᐃᖅᑎᒋᓯᒪᔪᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ ᑭᐅᔪᓐᓇᓐᖏᑦᑕᕋ ᒫᓐᓇ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓚᒃᓵᓐᑐ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒻᒪᖄ ᒥᓂᔅᑕ ᑐᓂᓯᔪᓐᓇᕐᓂᐊᖅᑐᕐᖓᐃᑦ 

ᑐᓴᒐᒃᓴᓂᒃ ᒪᓐᓇᐅᓐᖏᑦᑑᒐᓗᐊᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸᑦ ᐅᓪᓗᖓᓂᒃ ᑖᓐᓇ 

ᓄᑖᖅ ᑭᕙᓪᓕᕐᒥ ᐳᓚᕋᑦᑎᓄᑦ ᐅᐸᒃᑕᐅᖃᑦᑕᖅᑐᖅ 

ᒪᑐᐃᖅᑕᐅᓂᐊᕐᒪᖔᑦ ᐊᑐᖅᑕᐅᔪᓐᓇᖅᓯᓗᓂ 

ᑕᖅᑲᒃᑯᓄᖓ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᑲᑎᒪᔨ 

ᐊᐱᕆᒻᒪᑦ ᑖᑦᓱᒧᖓ ᐱᓕᕆᐊᖑᔪᖅ 

ᓯᕗᒧᐊᑦᓯᐊᐸᓪᓕᐊᔪᖅ ᐸᕐᓇᐅᑎᑦ ᒪᓕᓪᓗᒋᑦ 

ᑲᑎᒪᑐᐃᓐᓇᖅᑎᓪᓗᑕ ᑖᓐᓇ ᐅᖃᐅᓯᐅᓂᐊᖅᓱᓂ 

ᑮᓇᐅᔭᖅᑐᕈᑎᑦᓴᖏᑦ ᑖᒃᓱᒧᖓ ᐱᓕᕆᐊᒃᓴᒧᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 724 - 4(3): ᑲᖏᖅᖠᓂᐅᑉ 

ᐃᒥᖅᑕᕐᕕᖓ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᒃᓯᖅᑎᒃᑯᓐᓄᓪᓗ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ.  

 

ᐅᖃᖅᑏ, ᐅᓄᑲᓪᓚᒃᑐᓂᒃ ᐅᓂᒃᑳᓕᐅᖅᓯᒪᖕᒪᑕ 

ᐱᕙᓪᓕᐊᔪᑎᒍᑦ ᓴᖅᑭᑕᐅᖃᑦᑕᓚᐅᖅᑐᑦ 

ᐃᓱᒪᓘᑎᒋᔭᐅᔪᑦ ᓄᓇᕗᒻᒥ 

ᐃᒥᖅᑕᕐᕕᖃᑦᑎᐊᕆᐊᖃᕐᓂᖏᑦ ᐱᐅᔪᒥᒃ. 

ᐃᒥᖃᑦᑎᐊᕆᐊᖃᕐᓂᖓ.  

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐅᑭᐊᒃᓵᖓᓂᒃ 2016 

ᐊᐱᕆᓚᐅᖅᓯᒪᒐᒪ ᐅᓄᑲᓪᓚᒃᑐᓂᒃ ᐊᐱᖅᑯᑎᓂᒃ 

ᐱᔾᔪᑎᒋᓪᓗᒋᑦ ᑲᖏᖅᖠᓂᕐᒥ ᐃᒥᖅᑕᕐᕕᒃᓴᖓᓂᒃ 

ᓂᐱᓴᐅ ᑕᓯᐊᓂ. ᑖᒃᑯᐊ ᑭᐅᓚᐅᖅᓯᒪᖕᒪᑦ 

ᐱᓕᕆᕕᖓᒎᖅ ᑕᒪᒃᑯᐊ ᐃᖅᑲᓇᐃᔭᖅᑕᐅᓕᕐᒪᑕ 

ᐃᒥᕐᒧᑦ ᓚᐃᓴᓐᔅᓂᒃ ᐱᔪᒪᖕᒪᑕ ᑕᐃᑲᓐᖓᑦ 

ᓯᕗᓕᕐᒥᒃ ᑕᐃᑲᓐᖓᑦ ᑕᓯᖅ Landing 

Lake−ᖑᓂᕋᖅᑕᐅᔪᒥᒃ ᐅᖃᖅᖢᓂᓗ ᐱᓕᕆᕕᐅᔪᖅ  

ᑖᒃᑯᐊ ᓚᐃᓴᓐᔅᓯᑖᕐᓂᐊᕐᒪᑕᒎᖅ “ᐊᐅᔭᖓᓂ 2017 

ᐱᒋᐊᓕᓵᖅᐸᑦ.” 

 

ᒥᓂᔅᑕ ᑐᓂᓯᔪᓐᓇᖅᐹ ᖃᓄᐃᓕᖓᓕᕐᒪᖔᖅ 

ᑕᒪᑐᒧᖓ ᐱᓕᕆᔭᐅᖃᑦᑕᖅᓯᒪᔪᖅ 

ᓚᐃᓴᓐᔅᑖᕈᑕᐅᓂᐊᕐᓂᐊᓚᐅᖅᑐᖅ 

ᐃᒥᖅᑕᕈᑕᐅᖃᑦᑕᓂᐊᖅᑐᒧᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐃᖅᑲᐅᒪᑦᑎᐊᖅᑕᕋ ᑖᓐᓇ 

ᐊᐱᖅᑯᑎᖃᕐᒪᑦ ᑖᔅᓱᒥᖓ. ᒫᓐᓇ ᓱᓕ 

ᐱᔪᓐᓇᐅᑎᓂᒃ ᓱᓕ ᐱᓕᕆᐊᖃᕋᑦᑕ, 

ᐱᔪᓐᓇᐅᑎᑖᕋᓱᒃᑐᑕ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑎᒍᑦ. ᑭᓯᐊᓂᓕ ᐅᑉᐱᕈᓱᒃᑐᖓ ᑕᐃᒃᑯᐊ 

ᐱᔪᓐᓇᐅᑏᑦ ᑕᒪᒃᑯᐊ ᐱᔭᕇᖅᑕᐅᓂᐊᖅᑐᑦ 

ᐊᐅᔭᐅᓂᖓᓂᑦ, ᑕᒪᒃᑯᐊᓗ ᒥᓪᓗᖅᓯᒋᐊᕐᓂᐊᖅᑐᖅ 

ᐃᒥᕐᒥᒃ ᑕᐃᑲᓐᖓ ᑕᓯᕐᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᑦᑐᓂᒃ 

ᓇᐅᑦᑎᐅᒪᔪᓂᒃ ᐸᕐᓇᐅᑎᖃᕐᒪᖔᑕ ᒫᓐᓇ 

ᓇᐅᑦᑎᐅᒪᑎᑦᑎᒻᒪᖔᑕ ᓄᓇᓕᓐᓂ 

ᐃᒪᐃᕈᓐᓇᖅᐸᑕ, ᐅᕝᕙᓘᓐᓃᑦ 

ᐅᐸᒃᑕᐅᔪᓐᓇᓐᖏᑳᓪᓚᑉᐸᑦ ᐃᒥᖅᑕᕐᕕᔅᓴᐅᑉ ᐱᖃᑖ 

ᑕᐃᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᓂᐱᓴᒧᑦ ᑕᓯᖓᓄᑦ 

ᐃᒻᒥᖅᐸᓪᓕᐊᓂᕆᖃᑦᑕᖅᑕᖓ ᓱᒃᑲᐃᓐᓂᖅᓴᐅᒻᒪᑦ, 

ᐃᒥᖅᑕᐅᕙᓪᓕᐊᔪᑦ ᓱᒃᑲᓂᖓᑐᑦ. ᑕᐃᒪ ᐃᒥᖅ 

ᐊᕐᕌᒍᓄᑦ ᖃᑦᓯᓄᑦ ᓱᓕ ᐊᑐᖅᑕᐅᔪᓐᓇᕐᒪᑦ, 

ᐅᓄᓗᐊᓐᖏᑦᑐᓅᒐᓗᐊᖅ. ᐅᑉᐱᕈᓱᒃᑎᐊᖅᑐᒍᑦ  

ᓇᓗᖅᑯᑎᓐᖏᑦᑐᒍᓂᓛᒃ ᐊᑐᖅᑕᐅᑦᑎᐊᕈᓐᓇᕐᒪᑦ 

ᑭᓯᐊᓂ ᑕᐃᑲᓐᖓᑦ Char Lake-ᒥᑦ ᑰᖓᓂᑦ 

ᐱᔪᓐᓇᖅᑐᒎᒐᓗᐊᖅ, ᑭᓯᐊᓂ ᑰᒻᒥᑦ ᑕᐃᑲᓐᖔᖅᑐᖅ 

ᑕᐃᑲᓐᖓ ᓯᕗᓪᓕᕐᒥᑦ ᑕᐃᓐᓇ ᑕᓯᖅ 

ᑕᑕᓐᓂᖅᓴᐅᒻᒪᑦ ᑐᓪᓕᐊᓃᑦᑐᒥᒃ. ᒫᓐᓇ 

ᑲᒪᒋᔭᐅᕙᓪᓕᐊᔪᖅ ᑲᖏᖅᖠᓂᕐᒥᐅᑦ ᑕᐃᒃᑯᐊ 

ᓇᓗᓇᐃᖅᓯᕕᒋᔭᒃᑲ, ᐃᒪᐃᕈᑎᔾᔮᓐᖏᑦᑐᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᑦᑐᓂᒃ 

ᖃᐅᔨᓴᐃᔾᔪᓯᖃᕐᒪᖔᑕ 

ᐸᕐᓇᐃᓲᖅᑎᖃᕐᒪᖔᑕᓘᓐᓃᑦ? 

ᓇᐅᑦᑎᖅᓱᐃᓂᐊᕐᓗᑎᒃ ᓄᓇᕗᑦᒥ ᒫᓐᓇᐅᔪᖅ ᐊᒻᒪ 

ᓯᕗᓂᔅᓴᑎᓐᓂ ᐃᒥᖃᕆᐊᖃᕐᓂᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪᓐᓈᓗᑎᒍᑦ 

ᐸᕐᓇᐅᑎᐊᓗᖃᖅᑰᖏᓐᓇᑦᑕ. ᓄᓇᕗᑦᒥ 

ᐊᑕᐅᓯᐊᓗᒻᒥᑦ ᐸᕐᓇᐅᑎᖃᖅᑰᖏᓐᓇᑦᑕ 

ᖃᐅᔨᓴᐃᔾᔪᑎᒥᒃ ᓄᓇᕗᑦᒥ ᐃᒪᕐᒧᑦ ᖃᐅᔨᓴᕐᕕᒻᒥᑦ. 

ᑭᓯᐊᓂ ᑕᐅᑐᖃᑦᑕᖅᑐᒍᑦ, ᑕᑯᓐᓇᖃᑦᑕᖅᑐᒍᑦ 

ᓄᓇᓕᓐᓂ ᐃᒥᖅᑕᖅᑕᐅᕙᓪᓕᐊᔪᓂᒃ 

ᖃᓄᑎᒋᐅᒻᒪᖔᑕ, ᐊᒻᒪᓗ 

ᐃᒥᖅᑕᕐᕕᓕᐊᕆᔭᐅᓯᒪᔪᑦ ᑕᓯᕐᓂ 

ᓇᐅᑦᑎᖅᓱᐊᕆᖃᑦᑕᖅᑕᕗᑦ. ᐃᓚᖏᑦ ᓄᓇᓖᑦ  

ᐃᒥᑭᔅᓴᓕᕐᒪᑕ ᐱᓕᕆᐊᕆᖃᑦᑕᖅᖢᑎᒍᓗ ᐊᑐᓂ 

ᐱᓕᕆᔭᐅᖃᑦᑕᖅᑐᑦ ᑕᒪᒃᑯᐊ. 

ᑮᓇᐅᔭᖃᑎᔅᓴᖃᖅᑐᒍᑦ ᑕᐃᒃᑯᓂᖓ 

ᐃᒥᖃᑦᑎᐊᓂᕐᒧᑦ ᐊᑐᖅᑕᐅᔭᕆᐊᓕᓐᓂᒃ ᐊᒻᒪ 

ᐃᕐᖓᓗᕐᓂᕐᓗᑯᓄᑦ, ᒫᓐᓇ 

ᐱᓕᕆᐊᖃᑐᐃᓐᓇᓕᕋᑦᑎᒍ ᓄᓇᓖᑦ 

ᐊᑐᓃᖅᑕᖅᑐᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 725 - 4(3): ᖁᕐᓗᖅᑐᐊᕐᔪᒻᒥ 

ᑐᓚᑦᑕᕐᕕᔅᓴᖅ ᐊᖅᑯᑎᔅᓴᕐᓗ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᑦᒥᐅᓪᓗ 

ᐊᒻᒪᓗ ᐅᖅᓱᖅᑑᕐᒥᐅᑕᐃᑦ.  

 

ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ.  

 

ᒥᓂᔅᑕ ᒫᓐᓇᕈᓗᒃ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᑕᓐᓄᑦ ᑭᐅᓚᐅᕐᒪᑦ, ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᑐᑭᒧᐊᕈᑏᑦ ᑮᓇᐅᔭᖁᑎᖏᑦ, ᐃᑉᐸᔅᓴᖅ 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒧᑦ. ᑕᐃᒃᑯᐊ 

ᑐᓴᐅᒪᔾᔪᑏᑦ ᑖᒃᑯᓄᖓ ᑐᕌᖓᔪᑦ 

ᐅᖃᖅᓯᒪᓚᐅᖅᑐᑦ, ᐱᓕᕆᕝᕕᐊᒎᖅ $550,000-ᓂᒃ 

ᐊᑐᐃᓐᓇᕈᐃᓚᐅᖅᑐᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ, 2016-17 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐱᕙᓪᓕᐊᑎᑕᐅᔪᓐᓇᕐᓂᐊᕐᒪᑦ ᑕᐃᓐᓇ 

ᖁᕐᓗᖅᑐᐊᕐᔫᑉ ᐊᖅᑯᑖ ᐊᒻᒪᓗ ᑐᓚᒃᑕᕐᕕᔅᓴᖅ. 

ᑎᑎᕋᖅᑕᐅᓯᒪᓂᖏᑦ ᒪᓕᒃᑐᒋᑦ ᑕᒪᓐᓇ 

ᐱᕐᔪᐊᖑᔪᖅ ᑮᓇᐅᔭᓕᖅᑕᐅᓂᐊᕐᓂᖓ.  

 

ᐅᖃᖅᑏ, ᑕᖅᑲᒃᑯᐊ ᑕᓚᕖᓴᖅᑐᑦ ᐃᓱᒪᒋᓗᒋᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᓐᓇ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᕐᒪᖔᖅ ᕿᑎᕐᒥᐅᓄᑦ? 

ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. ᑖᓐᓇ  

ᖁᕐᓗᖅᑐᐊᕐᔪᒻᒥ ᐊᐱᖅᓱᖅᑰᕐᒪᑦ ᑭᓯᐊᓂ ᑖᓐᓇ 

ᐱᓕᕆᐊᑦᓴᐅᒻᒪᑦ ᐋᖅᑭᓯᒪᓐᖏᒻᒪᑦ ᓱᓕ ᖃᓄᖅ 

ᐊᖏᔪᒻᒪᕆᐊᓗᒻᒥᒃ ᐃᓗᓕᖃᕈᓐᓇᕐᖓᑦ 

ᐊᐱᖅᑯᑎᒋᔭᐃᑦ ᖃᓄᖅ ᐃᑲᔫᑎᖃᕐᒪᖔᖅ 

ᓄᓇᕗᒻᒥᐅᓂᒃ. ᐃᑲᔪᖅᓱᑕᐅᑦᓯᐊᖅᑐᖅ ᑖᓐᓇ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  

 

ᐊᒻᒪᓗ ᑕᐅᕙᓂ ᐊᒥᓱᐃᑦ ᐅᔭᕋᓐᓂᐊᓂᕐᒧᑦ 

ᐱᓕᕆᐊᖃᕈᒪᔪᑦ ᐃᖅᑲᓇᐃᔭᕐᓂᒃᑯᑦ ᓴᖅᑮᒐᔭᖅᑐᖅ 

ᐃᖏᕐᕋᓂᒃᑯᓪᓗ ᑕᐅᕘᓇ ᓄᓇᐅᑉ ᖃᓂᒋᔭᖓᑎᒍᑦ. 

ᐃᓕᓐᓂᐊᓂᕐᒧᓪᓗ ᐊᑐᕐᓂᖃᕋᔭᕐᒥᔪᖅ 

ᐃᖅᑲᓇᐃᔭᕈᒪᓂᐊᖅᑐᒥᓂᕐᓂᒃ. ᐅᔭᕋᓐᓂᐊᓂᕐᒧᑦ 

ᐃᖅᑲᓇᐃᔮᑦ ᐃᓕᓐᓂᐊᕈᑕᐅᖔᕐᖓᑕ 

ᐊᓯᖏᓐᓄᑦᑕᐅᖅ ᐊᑐᖅᑕᐅᒍᓐᓇᖅᓯᓲᖑᒻᒪᑕ 

ᓄᓇᓕᖏᓐᓂ. ᓲᕐᓗ ᐅᖁᒪᐃᑦᑐᓕᕆᓂᕐᒥᒃ 

ᐃᓕᓐᓂᐊᖅᑐᖃᖅᑲᑦ ᐊᖁᑦᑐᖅᓯᐅᑎᒥᓪᓘᓐᓃᑦ 

ᓱᓇᑐᐃᓐᓇᕐᓂᒃ ᐃᖅᑲᓇᐃᔮᑦ ᑕᒪᒃᑯᐊ 

ᓴᖅᑭᐸᓪᓕᐊᒍᓐᓇᕐᓂᕆᒐᔭᖅᑕᖏᑦ 

ᐱᕈᖅᐹᓪᓕᕈᑎᐅᒐᔭᖅᑐᖅ ᐊᖏᔪᒻᒪᕆᒻᒥᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᑑᓂ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᓴᕈᒥᓇᖅᑐᖅ. ᑭᕙᓪᓕᕐᒥ ᑕᐃᓯᖅᑲᐅᒐᕕᑦ 

ᕿᑎᕐᒥᐅᓚᖅᑲᐅᒐᓗᐊᖅᑐᖓ.  

 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᐊ 

ᐃᑲᔫᓯᐊᖅᑎᑎᒻᒪᖔᑦ Grays Bay-ᒥ ᐊᖅᑯᓯᐅᕐᓂᖅ 

ᑐᓚᒃᑕᕐᕕᓖᓪᓗ ᑕᒪᓐᓇ ᒫᓐᓇ ᐊᑐᖅᑐᖅ 2017-18 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᒻᒪ 

ᖁᔭᓐᓇᒦᓐᖔᖅᓱᒍ ᑖᓐᓇ ᐊᐱᖅᓱᕐᒪᑦ ᑕᒪᑐᒥᖓ. 

ᑖᒃᑯᐊ ᖃᑦᑎᓪᓚᕆᐅᒻᒪᖔᑕ ᐅᕙᖓ 

ᓵᖓᓃᓐᖏᒻᒪᑕ. ᖃᐅᔨᒪᔪᖓᐅᒐᓗᐊᖅ 

ᐱᕙᓪᓕᐊᔪᓕᕆᔨᒃᑯᑦ ᐊᖏᓗᐊᓐᖏᑦᑐᒥᒃ ᒫᓐᓇᒧᓄᑦ 

ᐅᓪᓗᒥᒧᓄᓂᓛᒃ ᑮᓇᐅᔭᓂᒃ ᓴᖅᑭᓯᓯᒪᓗᐊᓐᖏᑦᑐᑦ. 

ᐋᔩᖃᑎᒌᓐᓂᒃᑯᑦ ᐱᓕᕆᖃᑎᒌᓐᓂᒃᑯᑦ 

ᐃᑲᔪᖃᑎᒌᓐᓂᒃᑯᑦ ᑖᓐᓇ ᓴᖅᑭᐅᒪᑦᓯᐊᖅᑑᒐᓗᐊᖅ  

ᐊᒻᒪᓗ ᑲᔪᓯᕙᓪᓕᐊᑎᑦᑎᒐᓱᐊᕐᓂᒃᑯᑦ 

ᐋᔩᖃᑎᒌᓐᓂᖅ. ᑕᒪᓐᓇ ᖃᓄᖅ 

ᑲᔪᓯᒋᐊᒃᑲᓐᓂᕈᓐᓇᕋᔭᕐᒪᖔᖅ ᒫᓐᓇ ᐱᓕᕆᐊᖑᔪᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑑᓂ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᖅᐹ ᖃᓄᖅ 

ᐃᑲᔪᕐᒪᖔᖏᑦ ᑲᓇᑕᐅᑉ ᒐᕙᒪᒃᑯᖏᑦ ᑕᕝᕗᖓ 

Grays Bay-ᒥ ᐊᖅᑯᓯᐅᕐᓂᖅ ᑐᓚᒃᑕᕐᕕᓕᕆᓂᕐᓗ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᖅᓱᒍ ᑖᓐᓇ 

ᐊᐱᖅᓱᕐᒪᑦ ᑕᒪᑐᒥᖓ. ᐅᖃᕈᓐᓇᑐᐃᓐᓇᖅᑐᖓ 

ᒫᓐᓇ ᑮᓇᐅᔭᖅᑐᕈᑏᑦ ᓄᑖᑦ ᑲᓇᑕᐅᑉ ᒐᕙᒪᒃᑯᖏᑦ 

ᓴᖅᑭᓚᐅᖅᑕᖏᑦ ᒫᓐᓇᓵᑦᓯᐊᖅ ᐃᓗᓕᖏᑦ ᓱᓕ 

ᐋᖅᑭᓱᖅᑕᐅᕙᓪᓕᐊᒻᒪᑕ. ᑕᐃᑲᓂ ᓂᕆᐅᓇᖅᑐᖅ 

ᐊᖏᔫᑎᓂᒃ ᑮᓇᐅᔭᓂᒃ ᑐᒃᓯᕋᐅᑕᐅᒍᓐᓇᖅᑐᓂᒃ 

ᐱᑕᖃᓚᖓᔫᔮᕆᐊᖓ ᓂᕆᐅᓇᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ.  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 726 - 4(3): ᓯᕘᖅᑐᓪᓗᒐᐅᑉ 

ᒪᓕᒐᑎᒍᑦ ᐱᔭᐅᔪᓐᓇᖅᑎᑕᐅᓂᖓ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᓄᓇ 

ᑐᕌᖅᑎᓐᓂᐊᖅᑕᕋ.  

 

ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᓂᐊᕐᒪᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᒪᓕᒐᓕᕆᔨᒃᑯᑦ ᒥᓂᔅᑕᖏᑦ 

ᒫᓐᓇᕈᓘᓚᐅᖅᑐᖅ ᓴᖅᑭᑦᑎᓚᐅᕐᒪᑕ ᐱᖁᔭᒃᓴᖅ C-

45-ᒥ ᒪᓕᒐᓕᐅᕐᕕᒡᔪᐊᓂ. ᑲᓇᑕᐅᑉ ᒐᕙᒪᒃᑯᖏᑦᑕ  

ᐱᖁᔭᒃᓴᖓ ᑖᓐᓇ ᐊᑐᖅᑕᐅᓗᓂ ᐋᖓᔮᕐᓇᖅᑐᓂᒃ 

ᒪᓕᒐᕐᓂᖅ ᓯᖁᒥᑦᑎᔪᓐᓇᐃᓪᓕᐅᑎᒋᔭᐅᓂᐊᕐᒪᑦ.  

 

ᐅᖃᖅᑏ, ᓅᕖᕝᕙᐅᓚᐅᖅᑐᒥ ᐊᕐᕌᓂ ᓄᓇᕗᑦ 

ᒐᕙᒪᒃᑯᖏᑦ ᒐᕙᒪᒃᑯᑦ ᐱᔭᕆᐊᑭᒡᓕᑎᑦᑎᔨᖏᑦᑕ 

ᑲᑎᒪᔨᕋᓛᖏᓐᓂᒃ ᓴᖅᑭᑦᑎᓚᐅᖅᓯᒪᔪᑦ ᑕᒪᒃᑯᐊ 

ᓱᐴᖅᑐᕐᓗᒃᑕᐅᖃᑦᑕᖅᑐᑦ ᒪᓕᒐᕐᓂᒃ 

ᓯᖁᒥᑦᑎᔪᓐᓇᐃᓪᓕᐅᑕᐅᓂᐊᕐᒪᑕ ᓄᓇᕗᒻᒥ. 

ᒥᓂᔅᑕᖃᐃ ᓇᓗᓇᐃᖅᑎᔪᓐᓇᖅᐸ ᑖᒃᑯᐊ 

ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᕋᖏᑦ ᐅᓪᓗᒥᒧᑦ 

ᑎᑭᖦᖢᒍ ᖃᓄᐃᓕᐅᖅᓯᒪᓕᕐᒪᖔᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᑕᐃᒪᓐᓇ ᐋᖅᑭᒃᓯᓚᐅᖅᑎᓪᓗᒋᑦ 

ᖃᓄᖅᑑᕈᑎᒃᓴᓕᐅᕆᐊᖃᓪᓚᕆᓕᖅᑐᒍ 

ᐱᖁᔭᒃᓴᓂᒡᓗ ᐋᖅᑭᒃᓱᐃᓇᓱᒡᓗᑕ ᓄᓇᑦᑎᐊᕐᒥ 

ᓄᓇᕗᒻᒥᓗ ᔪᓚᐃᖑᓕᖅᐸᑦ ᑕᐃᓐᓇ 

ᑲᔪᓯᑎᑕᐅᓂᐊᕐᕙᓗᖕᒪᑦ.  

 

ᐃᓱᒪᓘᑎᒋᔭᕗᑦ ᑕᒪᒃᑯᐊ ᓇᓗᓇᐃᖅᓱᖅᓯᒪᔭᕗᑦ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐱᔭᕐᓂᖏᑦᑑᑎᒋᔭᐅᓂᐊᕐᒪᑦ 

ᐅᕙᑦᑎᓐᓄᑦ ᒪᑯᐊ ᓂᐅᕐᕈᑎᒃᓴᐅᓂᐊᖅᑎᓪᓗᒋᑦ, 

ᐃᓛᒃ ᐱᔭᕐᓂᖏᑦᑐᕐᔪᐊᒻᒪᕆᐊᓘᖕᒪᑦ, 

ᓄᓇᕗᒻᒥᓗ ᐱᓗᐊᕐᓂᐊᕈᓇᖅᖢᓂ ᑕᒪᓂ 

ᐅᖓᓯᒃᑐᒥᐅᑕᐅᑎᓪᓗᑕ ᐃᓛ 

ᐅᐸᒐᓐᓂᖏᑦᑑᑎᓪᓗᑕ. ᑕᐃᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖏᓐᓃᓐᖔᖅᑐᑦ ᐱᔭᕆᐊᑭᒡᓕᑎᑦᑎᔩᑦ 

ᐃᖅᑲᓇᐃᔭᖅᐸᓪᓕᐊᔪᑦ. 

 

ᒪᐃᓗ ᐃᓱᓕᑉᐸᓪᓕᐊᖅᑎᓪᓗᒍ. 

ᐱᖁᔭᕐᔪᐊᖅᑕᖃᕆᐊᖃᕐᓂᐊᖅᑐᖅ ᐊᒻᒪᓗ ᐊᑐᓯᓗᓂ 

ᑕᐃᓐᓇ ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᖅᑎᓐᓇᒍ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ, 

ᓂᕈᐊᓂᖅᑕᖃᕐᓂᐊᓕᖅᑎᓪᓗᒍ ᒫᓐᓇᕈᓘᓂᐊᖅᑐᖅ  

ᐅᑭᐊᒃᓵᖅ ᐊᒻᒪᓗ ᑕᒪᓐᓇ 

ᐱᓕᕆᐊᕆᔭᐅᓂᐊᓕᖅᐸᑕ ᒥᓂᔅᑕᐃᑦ 

ᑲᑎᒪᔨᖏᑦᑎᒍ ᐊᖅᑯᓵᖅᑕᐅᓚᐅᕐᒥᓗᓂ 

ᑭᓯᐊᓂᐅᓂᐊᕐᒥᔪᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇ ᐱᖁᔭᒃᓴᖅ C-45 ᒫᓐᓇ 

ᐃᓱᒪᒃᓴᖅᓯᐅᕈᑕᐅᖕᒪᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᓕᐅᖅᑎᖏᓐᓄᑦ. ᒪᓕᒐᓐᖑᓚᐅᖦᖢᓂ ᓱᓕ. 

ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐱᖁᔭᒃᓴᐅᑉ ᒥᒃᓵᓄᑦ 

ᑎᑎᕋᐅᓯᖃᕐᓂᐊᖅᐹᑦ? ᑎᑎᕋᐅᓯᖃᕐᓂᐊᖅᐸᓪᓗ 

ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓱᐃᓂᐊᖅᐸᑦ 

ᐊᑭᕋᖅᑐᕐᓂᐊᖅᐸᓪᓘᓐᓃᑦ ᐋᖓᔮᕐᓇᖅᑑᑉ ᒪᓕᒐᕐᓂᒃ 

ᓯᖁᒥᑦᑎᔪᓐᓇᐃᓪᓕᑎᑕᐅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᖅᑐᐃᔨᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒐᕙᒪᐅᔪᒍᑦ ᑕᐃᒫᑐᐃᓐᓇᖅ, ᐃᓛᒃ 

ᑕᐃᒃᑯᐊᓕ ᐅᖃᕈᑎᒍᓐᓇᓐᖏᑕᕋᓗᐊᒃᑲ ᑭᓯᐊᓂ 

ᐃᓱᒫᓘᑎᒋᔭᕗᑦ ᓇᓗᓇᐃᖅᓯᒪᔭᕗᑦ ᑕᐃᒃᑯᓄᖓ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑭᓯᐊᓂᑦᑕᐅᖅ 

ᐊᓂᒍᖅᑎᑕᐅᒃᐸᑦ ᐱᔭᕆᐊᑦᑐᕐᕕᓕᐊᕆᔭᐅᓯᒪᔪᑦ 

ᑕᐃᒃᑯᐊ ᐊᖑᒻᒪᑏᓐᓇᕋᓱᐊᕐᓂᐊᖅᑕᕗᑦ 

ᐱᔭᕐᓂᖏᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᖏᑦ ᓄᓇᕗᒻᒥ ᓄᓇᓖᑦ ᓇᓖᕌᕈᓯᐅᖅᓯᒪᖕᒪᑕ 

ᓂᕆᐅᕈᓐᓇᖅᑎᑦᑎᓪᓗᑎᒡᓗ ᑕᒪᒃᑯᐊ ᐃᒥᐊᓗᐃᑦ 

ᓂᐅᕕᐊᒃᓴᐅᖁᔭᐅᓐᖏᖦᖢᑎᒃ 

ᐸᐸᑕᐅᔭᕆᐊᖃᓐᖏᓪᓗᑎᒡᓗ ᐃᓚᖏᓪᓗ 

ᑕᒪᒃᑯᓂᖓ  

ᐱᔪᓐᓇᖅᑎᑦᑎᓪᓗᑎᒃ ᐊᖅᑯᑎᒋᔭᐅᓪᓗᑎᒃ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓄᑦ.  

 

ᓄᓇᕗᒻᒥᐅᑦ ᑕᐃᒃᑯᐊ ᑕᒪᒃᑯᓄᖓ, ᐃᓛ ᐅᓪᓗᒥ 

ᑲᑎᒪᕐᔪᐊᖅᑎᓪᓗᑕ ᑕᑯᓐᓇᖅᑐᑦ, ᑐᓴᐅᒪᓂᐊᕐᒪᑕ 

ᒪᓕᒐᓕᕆᔨᒃᑯᑦ. ᒥᓂᔅᑕᖓᑦ ᓇᓗᓇᐃᖅᓯᔪᓐᓇᖅᐹᑦ 

ᓄᓇᕗᒻᒥᐅᑦ ᓄᓇᓕᖁᑎᖏᑦ 

ᖃᓄᐃᓕᐅᕐᓂᐊᕐᒪᖔᑦ ᐅᕝᕙᓘᓐᓃᑦ 

ᓄᖅᑲᐅᒥᔾᔪᑕᐅᔪᒃᓴᓂᒃ ᐊᑐᓕᖅᑎᑦᑎᓂᐊᕐᒪᖔᑎᒃ 

ᐋᖓᔮᕐᓇᖅᑐᑦ ᐱᔾᔪᑎᒋᓪᓗᒋᑦ ᑕᐃᒪᑐᐃᓐᓇᖅ 

ᐱᐅᓯᖃᖅᑎᑕᐅᖕᒪᑦ ᐃᒥᐊᓗᓕᕆᓂᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᖃᖅᑐᐃᔨᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᖃᐅᔨᒪᕐᓚᒃᑐᕈᓗᒃ ᑕᒪᒃᑯᓂᖓ 

ᐊᓇᐅᓕᒑᖅᑐᓂᒃ ᑕᑯᓐᓇᖃᑦᑕᖅᑐᒃᓴᐅᒐᕖᓐᓇ.  

 

>>ᐃᓪᓚᖅᑐᑦ 

 

ᐃᒃᑯᐊ ᐊᖅᓴᑯᓗᖕᒥᒃ ᐃᒋᑦᑎᔭᕌᖓᒥᒃ 

ᓴᖑᑎᑦᑎᔪᐊᓘᖃᑦᑕᕐᒪᑕ ᑕᒪᓂ ᖃᖓᑕᑎᓪᓗᒍ 

ᑕᐃᒪᐃᑦᑑᔮᖅᑐᖅ.  

 

ᑕᒫᓂ ᐃᒥᐊᓗᐃᑦ ᒪᑯᐊ ᕙᐃᓂᓗ, ᕕᐊᓗ ᑕᒪᒃᑯᐊ 

ᓂᐅᕐᕈᑕᐅᖃᑦᑕᕐᓂᐊᓕᖅᑎᓪᓗᒋᑦ. ᑕᐃᒪ ᑕᒪᒃᑯᐊ 

ᖃᓄᖅᑑᕈᑎᒋᔭᐃᓐᓇᕆᔭᕆᐊᖃᖅᑕᕗᑦ ᖃᓄᖅ 

ᑕᒪᒃᑯᐊ ᐋᖓᔮᕐᓇᖅᑐᑦ 

ᓯᐊᕐᒪᖅᑎᖅᑕᐅᖃᑦᑕᕐᓂᐊᕐᒪᖔᑦ ᖃᓄᕐᓗ 

ᐊᐅᓚᑕᐅᓂᐊᕐᒪᖔᖏᑦ, ᒪᓕᒐᖅᑎᒍᓪᓗ ᖃᓄᖅ  

ᐋᖅᑭᒃᓱᖅᑕᐅᓯᒪᓂᐊᕐᒪᖔᑦ ᐃᓅᓯᖃᑦᑎᐊᕐᓂᐅᓪᓗ 

ᒥᒃᓵᓄᑦ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᒃᓴᐅᖕᒪᑕ 

ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ.  

 

ᐱᔭᕇᖅᑕᐅᕕᒃᓴᖏᓂᒃᑯᐊ ᑕᑯᓐᓇᕐᓗᒋᑦ ᑕᖅᑭᑦ 

ᖃᑦᓰᓐᓇᑯᓗᖕᓂᒃ ᐱᕕᖃᖅᑎᑕᐅᒐᑦᑕ. ᓯᑎᐱᕆᒥᓂᒃ 

ᑕᐃᒫᒃ ᐃᓘᓐᓇᖏᓐᓂᒃ ᓲᕐᓗ ᑐᕌᖓᔪᓂᒃ  

ᐋᖅᑭᒃᓯᓯᒪᓚᐅᑲᖕᓂᐊᕋᑦᑕ. ᑕᐃᒃᑯᐊᓗ 

ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᑐᓴᕆᐊᖃᕐᓂᐊᕐᒥᔭᕗᑦ, 

ᑕᐃᒃᑯᐊᓗ ᐃᓱᒪᒋᓯᓐᓇᕐᓗᒋᑦ 

ᐃᓱᒪᓕᐅᕈᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ.  

 

ᐊᐱᖅᑯᑦ 727 - 4(3): ᑭᓈᓗᓕᕆᔾᔪᑏᑦ ᓇᐅᔮᓂ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ, ᑐᕌᖅᑎᓐᓂᐊᖅᑕᕋ 

ᒥᓂᔅᑕᒋᔭᐅᔪᒧᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ.  

 

ᐅᖃᖅᑎᑦᑎᔩ, ᐃᒃᓯᕙᑎᓪᓗᑕ ᐊᐱᖅᓱᓚᐅᖅᓯᒪᒐᒃᑯ 

ᑯᕕᖅᑕᕐᕕᒃ ᒥᒃᓵᓄᑦ. ᑯᕕᖅᑕᕐᕕᖃᓐᖏᓐᓂᖓᓄᑦ 

ᓇᐅᔮᓂ ᐊᒻᒪᓗ ᑐᑭᓯᓚᐅᖅᓯᒪᓪᓗᖓ 

ᐃᓱᒫᓗᖕᓇᖅᑐᖃᓗᐊᓐᖏᒻᒪᑦ ᒫᓐᓇᒧᑦ. ᑕᐃᒪ 

ᑕᐃᒪᐅᓚᐅᖅᑐᒧᑦ ᖃᐅᔨᓴᖅᑕᐅᒑᖓᑦ ᑕᐅᓄᖓ 

ᑖᓐᓇ ᑰᒃᑐᖅ ᑯᕕᔭᐅᕙᒃᑐᖅ ᑕᕆᐅᕐᒧᑦ 

ᒥᑭᑦᑑᓗᐊᕐᓂᖓᓄᑦ.  

 

ᑕᐃᒪ ᑕᐃᒪᓐᓇᐃᑦᑑᑎᓪᓗᒍ, 

ᐊᖏᒡᓕᕙᓪᓕᐊᖏᓐᓇᕐᒪᑦ ᑕᒪᓐᓇ ᑯᕕᔭᐅᕙᒃᑐᖅ 

ᐃᒡᓗᕐᔪᐊᑦ ᓴᖅᑭᐸᓪᓕᐊᓂᖏᓐᓄᑦ ᐊᕐᕌᒍᑕᒫᑦ. 

ᑕᐃᒪᓐᓇᐃᑦᑑᑎᓪᓗᒍ, ᑕᐃᒪ ᑕᐅᕘᓇ 

ᐊᖅᑯᓵᓵᓚᐅᕋᒪ ᐅᓄᖓᑲᓪᓛᓘᖕᒪᑦ ᑖᓐᓇ 

ᑰᖃᑦᑕᖅᑐᖅ ᑯᕕᖅᑕᖅᑕᐅᔪᖅ. ᑕᕆᐅᓪᓘᓐᓂᑦ 

ᖃᓂᒋᔮᓂ ᑕᓯᒐᖃᒻᒪᕆᓕᖅᑐᖅ 

ᓇᓗᓇᓐᖏᑦᑎᐊᒻᒪᕆᒃᖢᓂ ᑕᐅᓄᖓ ᑕᕆᐅᕐᒧᑦ 

ᑯᕕᕙᓪᓕᐊᔪᖅ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᑐᑭᓯᑎᑦᑐᓐᓇᖅᐹᖓ 

ᑕᐃᒪ ᖃᓄᖅ ᐊᖏᑎᒋᔪᖅ ᑕᕆᐅᕐᒧᑦ  

ᑯᕕᖃᑦᑕᓕᕌᖓᑦ, ᑰᖃᑦᑕᓕᕌᖓᑦ ᑕᒪᓐᓇ ᖃᓄᖅ 

ᐊᖏᑎᒍᔪᒥᒃ ᑯᕕᔪᖃᓕᕌᖓ ᑯᕕᖅᑕᕐᕕᖕᒥᑦ 

ᐱᑖᕆᐊᖃᓕᓲᖑᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᖓ, 

ᐃᒪᓐᓇᖃᐃ ᑭᐅᒍᒃᑯ, ᐃᓛᒃ ᑕᐃᒃᑯᐊ ᐃᕐᖓᖅᑐᑦ 

ᐅᕝᕙᓘᓐᓃᑦ ᑯᕕᔪᑦ ᑕᕆᐅᕐᒧᑦ ᐅᓄᕐᓂᖏᑦ 

ᐱᓗᐊᓐᖏᑦᑐᖅ. ᓲᕐᓗ ᐃᓱᒫᓘᑎᖃᖃᑦᑕᖏᓐᓇᑦᑕ 

ᑯᕕᔪᖅᑕᖃᖅᑎᓪᓗᒍ ᓲᕐᓗ ᓄᓇᓯᐅᑎᓕᒫᑦ 

ᑕᑖᕐᓗᓂ ᑯᕕᑦᑎᓐᓂᖅᐸᑦ ᑕᕆᐅᕐᒧᑦ. 

ᑕᒪᓐᓇᓕ ᐃᓱᒫᓘᑎᒋᓪᓗᐊᓐᖏᑕᕗᑦ ᑭᓯᐊᓂ 

ᑕᐃᒃᑯᐊ ᐃᓱᒫᓘᑎᒋᔭᕗᑦ ᑭᓱᓂᒃ ᑕᐃᓐᓇ 

ᑯᕕᔭᐅᕙᓪᓕᐊᔪᖅ ᑭᓱᖃᐅᕐᒪᖔᖓ. ᐃᒥᕐᒧᑦ 

ᐃᓚᐅᑏᑦ ᑕᒪᒃᑯᐊ ᐃᓱᒫᓘᑎᒋᖔᕋᔭᖅᑕᕗᑦ 

ᐅᓄᕐᓂᖏᑦ ᐱᓐᖏᑦᑐᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᑕᑯᕋᕐᓂᖏᒻᒪᑦ ᑕᒪᐅᖓᒥᐊᖅ 

ᑯᕕᖅᑕᖃᑦᑕᖅᑎᓪᓗᒋᑦ. 

ᓄᓇᐃᓐᓇᑐᐃᓐᓇᑦᑎᐊᒻᒪᕆᖕᒧᑦ ᐊᒻᒪᓗ ᐊᖏᔪᖅ 

ᐊᖏᒡᓕᕙᓪᓕᐊᖏᓐᓇᒻᒪᕆᒃᖢᓂ ᑕᒪᓐᓇ 

ᑯᕕᔭᐅᖃᑦᑕᖅᑐᖅ.  

 

ᑕᐃᒪᓐᓇᐃᑦᑑᑎᓪᓗᒍ, ᑭᖑᕙᕆᐊᖅᑕᐅᓚᐅᖅᓯᒪᔪᖅ. 

ᐃᓛᒃ ᐲᖅᑕᐅᓚᐅᖅᓯᒪᖕᒪᑦ ᑮᓇᐅᔭᖅ ᑕᐃᓐᓇ 

ᐊᑐᖅᑐᒃᓴᐅᔫᒐᓗᐊᖅ ᑕᐃᔅᓱᒧᖓ 

ᑯᕕᖅᑕᕐᕕᒃᓴᐅᓇᔭᖅᑐᒧᑦ ᐊᒻᒪᓗ 

ᑭᖑᕙᕆᐊᖅᑕᐅᓪᓗᓂ. ᑖᓐᓇ ᐃᓛᒃ, ᖃᓄᑭᐊᖅ 

ᒥᓂᔅᑕᐅᖃᐃ 

ᑭᐅᒍᓐᓇᖅᐹᖓ, ᑖᓐᓇ ᑭᖑᕙᕆᐊᖅᑕᐅᓂᕆᔭᖓ 

ᖃᓄᖅ ᐊᑯᓂᐅᑎᒋᔪᒧᑦ ᐊᕐᕌᒍᒧᑦ 

ᑭᖑᕙᕆᐊᖅᑕᐅᓯᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ 

ᐅᖃᐅᑎᓪᓚᑦᑖᕈᓐᓇᓐᖏᑕᕋ ᐊᕐᕌᒍᓂᑦ ᖃᔅᓯᓂᒃ 

ᑭᖑᕙᕆᐊᕐᒪᖔᑦ ᑐᓐᖓᕕᖃᕐᒪᑦ ᑖᓐᓇ ᓇᐅᔮᓂ 

ᑯᕕᔭᐅᕙᓪᓕᐊᔪᖅ.  

 

ᐊᕐᕌᓂ ᖃᐅᔨᓴᖅᑕᐅᑎᓪᓗᒍ 

ᐅᓂᒃᑳᓕᐅᓚᐅᖅᖢᑎᓪᓗ 2016-2017 

ᐱᒋᐊᕐᓂᕈᔪᐊᓂ ᐱᓕᕆᕝᕕᑦᑎᓐᓄᑦ. ᑕᐃᔅᓱᒪᓂᓗ 

ᖃᓄᐃᓕᖓᓂᖓ ᑕᒪᓐᓇ ᓇᖕᒥᓂᖅ 

ᓴᓗᒻᒪᖅᐸᓪᓕᐊᓂᖓ ᓄᓇᐅᑉ 

ᖃᐅᔨᓴᖅᑕᐅᓚᐅᖅᖢᓂ ᑕᐃᒪᓕ ᑭᓈᓗᒃ ᑕᒪᓐᓇ 

ᑯᕕᓚᐅᖅᑐᖅ.  

 

ᐄ, ᒪᓕᒐᓕᐅᖅᑎ ᓱᓕᔪᖅ, ᑕᐃᒪᓕ ᖃᖓᒃᑯᑦ 

ᖃᓄᐃᓕᒋᐊᖃᓕᓛᕋᑦᑎᒍ. ᑕᒪᓐᓇ 

ᑯᕕᔭᐅᕙᓪᓕᐊᔪᖅ ᒪᓴᖕᒥᒃ ᐃᒻᒥᓂᒃ 

ᓴᓗᒻᒪᖅᐸᓪᓕᐊᓂᖓ ᑕᒪᐅᖓ ᑕᕆᐅᕐᒧᑦ 

ᑯᕕᓯᑐᐃᓐᓇᕈᓐᓇᓐᖏᑦᑕ.  

 

ᒪᓕᒐᓕᐅᖅᑎ ᐅᖃᐅᑎᔪᓐᓇᓐᖏᑦᑕᕋᓗᐊᕋ 

ᖃᖓᐅᓛᕐᒪᖔᑦ ᑭᓯᐊᓂ ᑕᐃᒪᓐᓇ ᐃᒻᒥᓂᒃ 

ᓴᓗᒻᒪᖅᓴᖅᐸᓪᓕᐊᓂᖓ ᓈᒻᒪᒍᓐᓃᓛᕐᒪᑦ 

ᐊᖏᓗᐊᓕᖅᐸᑦ ᓇᐅᔮᓂᑦ. ᒫᓐᓇᐅᔪᕐᓕ 

ᐅᖃᐅᑎᔪᓐᓇᑐᐃᓐᓇᖅᑕᕋ ᒪᓕᒐᓕᐅᖅᑎ 

ᓇᐅᔅᓯᖅᑐᐃᓐᓇᕐᓂᐊᖅᐸᕗᑦ ᑕᐅᕙᓂ ᓇᐅᔮᓂ 

ᑭᓈᓗᖃᕐᕕᒃᑖᒃᓴᖓ ᐃᓱᒪᒃᓴᓯᐅᕈᑎᒋᓛᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓛᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐃᑦ 

ᑐᑭᓯᑎᒍᓐᓇᖅᐹᖓ ᑕᒪᓐᓇ ᖃᐅᔨᓴᕐᓂᐅᖃᑦᑕᖅᑐᖅ 

ᑕᐃᒪᓐᓇᐃᑦᑐᓄᑦ ᖃᑦᓰᖅᑕᐅᓪᓗᓂ ᐅᑭᐅᓗᒃᑖᖅ 

ᐅᕝᕙᓘᕝᕙ ᐊᑕᐅᓰᖅᑕᖅᓱᓂ ᖃᓄᖅ 

ᖃᐅᔨᓴᖅᑕᐅᓂᕆᔭᖏᑦ ᑕᒪᒃᑯᐊ 

ᑕᕆᐅᕐᒧᓐᖓᖅᐸᓪᓕᐊᔪᑦ ᖃᐅᔨᓴᖅᑕᐅᑎᒋᓲᖑᕙ 

ᐅᑭᐅᓗᒃᑖᖅ ᖃᑦᓰᖅᓱᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑲᖅ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ Dalhousie ᓯᓚᒃᑐᖅᓴᕐᕕᒡᔪᐊᖓ 

ᖃᐅᔨᓴᖃᑦᑕᖅᓯᒪᖕᒪᑦ ᓄᓇᓕᖕᓂ ᓄᓇᐅᑉ ᐃᒻᒥᓂᒃ 

ᓴᓗᒻᒪᖅᐸᓪᓕᐊᓂᖓ ᐆᒃᑐᕋᒐᒃᓴᓂᖅ ᐊᐅᔭᒃᑯᑦ 

ᓄᐊᑦᑎᓲᑦ ᖃᐅᔨᒪᓪᓚᔪᑦᑖᓐᖏᑕᕋ 

ᖃᓄᐃᓕᐅᓪᓚᑦᑖᖃᑦᑕᕐᒪᖔᑕ ᑭᓯᐊᓂ ᐃᓱᒪᒋᔭᕋ 

ᖃᐅᔨᓴᕋᒃᓴᓂᒃ ᓄᐊᑦᓯᒍᑎᒃ ᑯᕕᓯᕝᕕᐅᖃᑦᑕᖅᑐᒥ 

ᐊᒻᒪ ᐅᖓᓯᒡᓕᕙᓪᓕᐊᓗᒍ ᑕᐃᒪᒃ ᑕᕆᐅᕐᒧᑦ 

ᖃᒡᓕᕙᓪᓕᐊᓗᒍ, ᑕᒃᑯᐊ ᖃᓄᖅ 

ᓱᕈᖅᓯᒪᑎᒋᖕᒪᖔᑕ ᓴᓗᒻᒪᖅᐸᓪᓕᐊᓯᖕᒪᖔᓪᓗ. 

ᐊᕐᕌᒍ ᐊᑕᐅᓯᐊᖅᖢᒍ ᑖᒃᑯᐊ ᑭᓈᒃᑕᕐᕖᑦ ᐊᑐᓂᑦ 

ᐊᑕᐅᓯᐊᖅᑕᐅᓪᓗᑎᒃ ᒫᓐᓇ ᐃᒻᒥᓂᒃ 

ᓴᓗᒻᒪᖅᐸᓪᓕᐊᓂᖓ ᐊᓯᔾᔨᖅᐸᓪᓕᐊᔾᔮᓐᖏᒻᒪᑦ 

ᐊᔾᔨᒋᓐᖏᑦᑎᐊᒻᒪᕆᑦᑖᓗᐊᓂᒃ 

ᐊᑐᖅᑐᖃᓚᐅᓐᖏᓐᓂᖓᓄᑦ ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ. ᒥᔅᑐ ᐊᐃᓴᒃ ᓲᔪᖅ.  

 

ᐊᐱᖅᑯᑦ 728 - 4(3): ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕖᑦ ᐱᐅᓯᒋᐊᖅᑕᐅᔭᕆᐊᖃᕐᓂᖏᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᕿᑭᖅᑖᓗᖕᒥᐅᑎᒍᑦ ᐋᓐᓂᐊᕕᓕᐊᖃᑦᑕᖅᑐᑦ 

ᐊᑲᐅᓐᖏᓕᐅᓪᓚᑦᑖᓕᕐᒪᑕ ᐅᓪᓗᒥ ᑐᔪᕐᒥᕕᒃ 

ᑕᖕᒫᖅᑎᕝᕕᒃ ᒥᑭᓗᐊᕐᓂᖓᓄᑦ. ᐋᓐᓂᐊᕕᓕᐊᖅᑐᑦ 

ᐃᕐᓂᔭᖅᑐᖅᑐᓪᓗ ᖃᖓᑕᔫᒃᑯᑦ 

ᑕᕝᕗᓐᖓᐅᖃᑦᑕᕐᒪᑕ ᑕᒪᓐᓇ ᐱᕐᔪᐊᖑᓪᓗᓂᓗ 

ᐊᒃᓱᒻᒪᕆᐊᓗᒃ ᑕᒫᓂ ᐊᕐᕌᒍᒥ ᐃᓗᐊᓐᖏᓕᐅᕋᑦᑕ 

ᑐᔪᕐᒥᕕᕗᑦ ᒥᑭᓗᐊᕐᓂᖓᓄᑦ.  

 

ᒥᓂᔅᑕ ᑕᒪᑐᒥᖓᖃᐃ ᐃᓱᒪᒃᓴᖅᓯᐅᖅᓯᒪᓐᖏᓚᖅ 

ᑖᓐᓇ ᐅᖃᐅᔾᔭᐅᖃᑦᑕᖅᓯᒪᕙᓘᓐᓃᑦ 

ᖃᐅᔨᓴᖅᓯᒪᕙᓘᓐᓃᑦ ᑖᔅᓱᒧᖓ 

ᒥᑭᓗᐊᓪᓚᑦᑖᓕᕐᓂᖓᓂᒃ? ᓲᕐᓗ ᒪᑯᐊ ᑐᔪᕐᒥᕖᑦ 

ᑕᑕᓗᐊᕌᖓ ᑕᒪᒃᑯᐊ ᐃᓂᒋᔭᐅᖃᑦᑕᕐᒥᖕᒪᑕ 

ᑕᒪᓐᓇᖃᐃ ᑕᐃᒪᐃᓕᐅᖅᑎᓪᓗᒋᑦ, ᑖᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐃᓂᒃᓴᖃᕈᓐᓃᖃᑦᑕᖅᑐᑦ 

ᑐᔪᕐᒥᕕᐅᑉ ᐊᓯᐊᓂ ᑖᔅᓱᒪ ᑕᒻᒫᑎᕐᕕᐅᑉ 

ᐊᓯᐊᓄᐊᖃᑦᑕᖅᑎᓪᓗᒋᑦ. ᑕᒪᓐᓇ ᑮᓇᐅᔭᖅ ᓲᕐᓗ 

ᐊᑐᓗᐊᕐᓂᖅᓴᐅᖃᑦᑕᖅᐸ ᐅᕝᕙᓘᓐᓃᑦ 

ᓱᖁᑕᐅᓐᖏᓚᖅ ᑕᐃᒪᓐᓇ ᐊᑐᕋᓗᐊᕈᑎᒃ? 

ᑕᒪᑐᒥᖓᖃᐃ ᑐᑭᓯᑎᒋᐊᕈᓐᓇᖅᐸᕐᒪ ᖃᓄᖅ 

ᐃᓗᐊᓐᖏᔾᔪᑎᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᑭᓯᔭᕋᓗᐊᕋ ᑕᒪᑐᒥᖓ ᐃᓱᒪᒋᔭᖓ. 

ᑕᒻᒫᑎᕐᕕᒃ ᐃᖃᓗᓐᓃᑦᑐᖅ 30 ᐳᓴᒻᒪᕆᒻᒥᒃ 

ᑕᑕᓗᐊᖃᑦᑕᖅᓯᒪᒻᒪᑦ ᐊᑐᖅᑕᐅᔭᕆᐊᖃᓕᖅᐸᑦᑐᑎᑦ 

ᑐᔪᕐᒥᕖᑦ ᐊᓯᖏᓪᓗ ᐃᒪᓐᓇᐅᓲᖑᒻᒪᕆᑦᑐᑎᓪᓗ 

ᐊᖏᕐᕋᕆᔭᐅᔪᓂᒃ ᑐᔪᕐᒥᕕᔭᕋᓕᖅᐸᑦᑐᑎᑦ 

ᐱᔭᕆᐊᖃᓕᕌᖓᒥᒃ. 

 

ᑐᓴᖃᑦᑕᖅᓯᒪᒋᓪᓗᖓᓗ ᐃᓱᒫᓘᑕᐅᕙᑦᑐᓂᒃ ᑖᒃᑯᐊ 

ᑐᔪᕐᒥᕖᑦ ᐊᓯᐊᓄᑦ ᐃᒡᓗᕈᓯᕐᒧᓪᓘᓐᓃᑦ 

ᐊᓯᐊᓅᕆᐊᖃᓕᓲᖑᒻᒪᑕ 

ᐃᓂᔅᓴᖃᓐᖏᓗᐊᕐᓂᖓᓄᑦ ᐃᖃᓗᐃᑦ 

ᐱᓕᕆᕕᐅᔪᒻᒪᕆᐅᒻᒪᑦ ᐊᔾᔨᒌᓐᖏᕈᓘᔭᖅᑐᓂᓗ 

ᖃᓄᐃᓕᐅᕐᕕᐅᖕᒪᑦ. ᑕᒪᓐᓇ 

ᐃᓱᒪᒋᖃᓯᐅᑎᓇᓱᖃᑦᑕᖅᑕᕗᑦ ᒪᑯᓂᖓ 

ᖃᐅᔨᒪᔨᑕᐅᔪᓂᒃ ᓘᑦᑖᓂᒃ ᑎᑭᑎᑦᑎᓂᐊᓕᕌᖓᑦᑕ 

ᑕᒪᐅᖓ ᐃᖃᓗᓐᓅᖅᑐᖃᕐᓂᐊᓕᕌᖓᑦ. ᒫᓐᓇᓗ  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓘᖅᑐᖃᕐᓂᐊᕐᒪᖔᖅ 

ᑲᑎᒪᔪᖃᕐᓂᐊᖏᒃᑲᓗᐊᕐᒪᖔᕐᓘᓐᓃᑦ ᑕᒪᒃᑯᐊ 

ᐊᒃᓱᖁᓗᐊᖁᓇᒋᑦ ᐃᓂᒃᓴᐃᑦ. 

 

ᐅᖃᖃᑎᒋᓂᐊᓕᓕᒫᖅᑕᕗᑦ ᓇᒻᒥᓂᖃᖅᑐᑦ 

ᑕᐃᒃᑯᐊ ᑕᒻᒫᑕᕐᕕᒃ ᑐᔪᕐᒥᕕᖕᒥ 

ᕿᒥᕐᕈᐊᖏᓐᓇᖁᓪᓗᒋᑦ ᖃᓄᖅ 

ᐋᖅᑭᒋᐊᖅᐸᓪᓕᐊᖏᓐᓇᐅᔭᕈᓐᓇᕐᒪᖔᑦ 

ᐃᓱᒫᓗᒋᔭᐅᖃᑦᑕᖅᑐᖅ, ᐃᖃᓗᖕᓂ 

ᐃᓂᒃᓴᖃᖏᓗᐊᖃᑦᑕᕐᓂᖓ ᐃᖃᓗᖕᓂᑦ ᑕᒪᓐᓇᓗ 

ᐅᓐᓄᐊᑐᐃᓐᓇᖅ ᐋᖅᑭᒍᓐᓇᕋᓂ ᕿᓂᖅᑕᕋᓗᐊᕗᑦ.  

 

ᐊᒃᓱᕈᓐᓇᖅᑐᑕᖃᕐᓗ ᑕᐃᒪ ᒐᕙᒪᑐᖃᒃᑯᑦ 

ᑐᓴᖅᑎᑦᑎᕋᑖᖅᑎᓪᓗᒋᑦ ᓇᓪᓕᐅᒃᑯᒫᖃᖏᑦᑐᒃᑯᑦ 

ᑮᓇᐅᔭᖁᑎᖏᓐᓂᒃ ᒪᓕᑦᑎᖃᕐᓂᕐᒧᑦ 

ᐋᓐᓂᐊᕕᓕᐊᖅᑐᓄᑦ. ᑕᒪᓐᓇᓗ 

ᐊᒥᓱᕈᕆᐊᕈᑕᐅᖃᑦᑕᖅᑐᖅ ᑐᔪᕐᒥᕕᒻᒦᖃᑦᑕᖅᑐᓂᒃ. 

ᑖᓐᓇ ᑐᓴᖅᑎᑕᐅᖃᑖᖑᓗᐊᒧᑦ ᓱᓕ 

ᕿᒥᕐᕈᓇᓱᑉᐸᕗᑦ ᐊᑦᑐᐃᓂᕆᓂᐊᖅᑕᖓᓂᒃ. 

 

ᐅᖃᖅᑏ, ᖃᐅᔨᒪᒐᓗᐊᖅᑐᖓ ᐊᐱᖅᑯᑕᐅᔪᒥᒃ 

ᑭᐅᓪᓚᕆᖏᓐᓇᒪ ᐋᖅᑭᒍᑎᒥᒃ, ᑭᓯᐊᓂᓕ 

ᓇᓗᓇᐃᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎ 

ᐅᔾᔨᕆᑦᑎᐊᕋᑦᑎᒍ ᐊᒻᒪ ᐅᖃᖃᑎᖃᐃᓐᓇᖅᑐᑕ 

ᐱᓕᕆᖃᑎᒋᕙᑦᑕᑎᓐᓂᒃ 

ᐋᖅᑭᒍᑎᒃᓴᖅᓯᐅᖃᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᓗ 

ᐅᖃᐅᓯᕆᔭᖓ ᑐᑭᓯᔭᕋ. ᑖᓐᓇ ᐱᕐᔪᐊᖑᖕᒪᑦ 

ᐋᓐᓂᐊᕕᓕᐊᕐᓂᖅ ᓲᕐᓗ ᐃᖃᓗᐃᑦ ᐱᓐᖏᑕᕋ ᐊᒻᒪ 

ᓴᓂᑭᓗᐊᖅ. ᑖᒃᑯᐊ ᐃᓛᒃ 12 ᓄᓇᓖᑦ 

ᐃᓗᐊᓐᖏᓕᐅᓪᓚᑦᑖᕐᒪᑕ ᑕᒪᑐᒧᖓ 

ᐊᐅᓪᓚᖃᑦᑕᕐᓂᕐᒧᑦ ᖃᐅᔨᓴᖅᑕᐅᔭᕆᐊᖅᑐᖅᑐᑦ 

ᐃᕐᓂᔭᖅᑐᖅᑐᑦ ᐊᒻᒪ ᐋᓐᓂᐊᕕᖕᓄᑦ ᑕᒪᒃᑯᓄᖓ 

ᖃᐅᔨᓴᖅᑕᐅᔪᑦ ᑕᒪᒃᑯᐊᓗ ᑕᕐᕋᖅᑐᖅᑕᐅᔭᕆᐊᓖᑦ. 

ᑕᐃᒪᐃᑦᑑᑎᓪᓗᒍ, ᑖᓐᓇ ᐊᒃᓱᕈᕐᓇᖅᑐᖃᒻᒪᕆᖕᒪᑦ 

ᑕᒪᒃᑯᐊ ᐃᕐᓂᔭᖅᑐᖃᑦᑕᖅᑐᑦ 

ᒪᓕᒃᑕᐅᔪᓐᓇᖅᓯᑎᓪᓗᒋᑦ. 

 

ᒥᑭᓗᐊᓪᓚᖅᑖᖅᑐᑯᓘᕙᓪᓕᐊᑐᐃᓐᓇᕐᓂᐊᕐᒪᑦ 

ᓯᕗᓂᑦᑎᓐᓂ ᐊᒻᒪ ᑮᓇᐅᔭᒐᓴᒡᔪᐊᓂᒃ 

ᐊᑐᕐᓂᖅᓴᐅᓂᐊᓕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᓐᓇ 

ᓇᓗᓇᕈᓐᓃᕐᒪᑦ. ᒥᓂᔅᑕ ᑕᒪᑐᒥᖓᖃᐃ 

ᐱᓕᕆᕝᕕᒃᑎᓪᓗ ᐊᒻᒪᓗ ᒐᕙᒪᒋᔭᕗᑦ ᐋᑐᐋᒥ 

ᑕᒫᓂ ᓯᕗᓂᑦᑎᓐᓂ 2018 ᐃᓗᐊᓂ ᑕᒻᒫᖅᑎᕐᕕᐅᑉ 

ᐊᖏᖅᑭᔭᖓᓂᒃ ᑮᓇᐅᔭᓂᖃᐃ 

ᐊᑐᐃᓐᓇᖃᓕᓚᐅᖅᓯᒪᔾᔮᖏᒻᒪᕆᒃᐸᑦ ᓲᕐᓗ ᓄᓇᕗᑦ 

ᒐᕙᒪᒃᑯᖏᓐᓂ ᐊᐅᓚᑕᐅᓗᓂ, ᑕᐃᒪᐃᑦᑐᒥᖃᐃ 

ᐃᓱᒪᖃᓐᖏᑦᑎᐊᒻᒪᕆᒃᓯᒪᕕᓯ?  

 

ᑖᓐᓇ ᓈᒻᒪᒍᓐᓃᓪᓚᑦᑖᖅᑎᓪᓗᒍ ᒪᑯᐊ 

ᐃᓐᓇᐅᓂᖅᓴᐃᑦ, ᐱᒡᒐᖅᑐᑦ ᑕᒫᓂ ᓇᑎᑐᐃᓐᓇᕐᒥ 

ᐃᓂᖃᖃᑦᑕᕐᓇᕋᖅᑕᐅᖕᒪᑕ 

ᐃᓂᒃᓴᖃᓐᖏᓗᐊᕐᓂᖓᓄᑦ? ᑕᐃᒪᐃᑦᑑᑎᓪᓗᒍ 

ᑕᒪᒃᑯᐊ ᐅᖃᖃᑎᖃᐅᕋᓱᒃᐱᓰ ᐃᓐᓇᖁᑎᕗᒡᒎᖅ 

ᐱᕐᔪᐊᖑᖕᒪᑕ, ᑕᐃᒪᐃᑦᑑᑎᓪᓗᒍ ᑕᒪᓐᓇ. ᖃᓄᖅ 

ᑕᒪᓐᓇ ᑐᑭᑖᖅᓯᒪᕕᓯ ᑖᓐᓇ ᐊᓯᐊᓂᒃ ᓲᕐᓗ 

ᑮᓇᐅᔭᖅ ᐊᔪᕐᓇᖅᑐᖅ ᖃᐅᔨᒪᔭᕋ. ᑕᒪᑐᒥᖓᖃᐃ 

ᐃᓱᒪᒃᓴᖅᓯᐅᖅᓯᒪᓐᖏᑦᑎᐊᒻᒪᕆᒃᐱᓯ ᓇᐅᒃᑯᑦ 

ᑐᔪᕐᒥᕕᒃᓴᒥᒃ ᐋᖅᑭᒃᑐᖃᕈᓐᓇᕐᒪᖔᑦ? ᑕᒪᑐᒥᖓ 

ᐃᓱᒪᒃᓴᖅᓯᐅᖅᓯᒪᓐᖏᓚᑏᑦ ᒥᓂᔅᑕᐅᑎᓪᓗᑎᑦ 

ᒐᕙᒪᒃᑯᓪᓗ ᐊᒻᒪ ᐱᓕᕆᕝᕕᒃᑎᑦ? ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᓚᐅᓐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑐᑭᓯᑦᑎᐊᖅᑕᕋᓗᐊᒃᑲ 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ ᐊᐱᖅᑯᑎᖓᓗ. 

ᑕᐃᒪ ᑰᔾᔪᐊᕌᓗᒻᒦᑦᑐᖅ ᑕᐃᒪ ᐊᐅᓚᑕᑐᐊᕆᒐᑦᑎᒍ 

ᒐᕙᒪᐅᓪᓗ ᐊᓯᖏᑦ ᑐᔪᕐᒥᕖᑦ 

ᑳᓐᑐᕌᑎᒎᖃᑦᑕᕋᑦᑎᒍ. ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓂ 

ᓇᓪᓕᐅᒃᑯᒫᖃᓐᖏᑦᑐᓕᕆᔨᒃᑯᓐᓂ ᑳᓐᑐᕌᓪᓗ 

ᐃᓗᓕᖏᑦ ᖃᓄᐃᓕᖓᒻᒪᖔᑕ.  

 

ᐅᖃᓚᐅᕋᓗᐊᖅᑐᖓ ᑕᐃᒪᓐᓇ ᓇᓖᕌᕋᔅᓱᕗᓪᓕ 

ᐃᓱᒪᔅᓴᖅᓯᐅᕈᑎᒋᓯᒪᔭᕗᑦ ᖃᓄᖅ 

ᐊᖏᓪᓕᒋᐊᕈᓐᓇᕐᒪᖔᑦᑎᒍ ᐃᖃᓗᓐᓂ ᑕᒫᓂ 

ᑐᔪᕐᒥᕖᑦ. ᑕᐃᓐᓇ ᓇᓖᕌᕋᔅᓴᕗᑦ ᐃᓱᓕᑦᑕᕐᒪᑕ, 

ᑕᒪᓐᓇ ᐅᖃᖃᑎᒋᓕᕌᖓᑦᑎᒍ 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒻᒥᓂᖃᖅᑐᑦᑕᐅᔪᑦ ᑕᒻᒫᑕᕐᕕᒻᒥ 

ᐅᖃᖃᑎᒋᓕᕌᖓᑦᑎᒍ ᓴᖅᑮᓐᓇᐅᔭᖅᑑᒐᓗᐊᖅ 

ᖃᓄᖅ ᑕᒪᓐᓇ ᐊᑐᕆᐊᖃᓕᖅᐸᓪᓕᐊᓂᕗᑦ 

ᑳᓐᑐᕌᒃᒋᔭᕗᑦ ᐊᑐᕐᓗᒍ 

ᖃᓄᐃᓕᐅᕈᑎᒋᓂᐊᕐᒪᖔᑦᑎᒍ ᑖᓐᓇ 

ᐅᖃᖃᑎᒌᓐᓇᐅᔭᖅᑕᕗᑦ.  

 

ᐋᑐᕚᒦᑦᑐᖅ ᑕᐃᓐᓇ ᓛᒐ ᑐᑭᓕᐅᑎᔪᓐᓇᕋᒃᑯ 

ᐊᕐᕌᒎᓯᒪᔪᓂᒃ ᓂᐅᕕᖅᐸᓪᓕᐊᖏᓐᓇᐅᔭᕐᒪᑕ 

ᐊᖏᓂᖅᓴᒥᒃ ᐃᓪᓗᕐᔪᐊᒥᑦ ᑕᒪᒃᑯᐊ 

ᐊᑐᖅᑕᐅᔭᕆᐊᖃᓕᖅᐸᓪᓕᐊᓂᖏᑦ ᓄᓇᕗᑦᒥᐅᓂᒃ 

ᐋᑐᕚᓕᐊᖃᑦᑕᖅᑐᑦ ᐋᓐᓂᐊᕕᒻᒧᑦ, 

ᕿᒥᕐᕈᐊᖅᐸᓪᓕᐊᔭᕗᑦ ᑕᒪᒃᑯᐊ ᐱᓕᕆᖃᑎᒋᔭᕗᑦ 

ᑕᒫᓂ ᑐᔪᕐᒥᕕᓕᕆᖃᑦᑕᖅᑐᑦ. ᑲᓇᑕᒥᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᖃᑎᒌᓐᓇᕐᒥᔭᕗᑦ ᖃᓄᖅ ᓄᓇᕗᑦᒥᐅᑦ 

ᐱᔨᑦᑎᕋᖅᑕᐅᖃᑦᑕᕐᓂᖏᑦ.  

 

ᑖᓐᓇ ᐱᒻᒪᕆᐅᔪᒥᒃ ᒪᓕᒐᓕᐅᖅᑎ ᐅᖃᕐᒪᑦ 

ᐃᓐᓇᕐᓄᑦ ᐱᓗᐊᖅᑐᒥ, ᑖᒃᑯᐊ ᒪᑯᐊ ᐱᒡᒐᖅᑐᓄᑦ 

ᐃᓪᓗᕈᓯᕆᔭᐅᔪᓐᓇᖅᑐᑦ ᖃᑦᑏᓐᓇᐅᓗᐊᕐᒪᑕ. 

ᐊᐃᑦᑖᖑᒐᓗᐊᑦ ᐃᓱᓕᑦᑕᕐᓂᖓᓄᑑᓐᖏᑦᑐᖅ. 

ᑕᐃᒪᓕ ᐃᓄᖃᖅᐸᒌᖅᐸᑦ ᑖᒃᑯᐊ ᑕᒻᒫᑕᕐᕕᒻᒥ 

ᐊᓂᑦᑎᑲᐃᓐᓇᕈᓐᓇᕐᒪᑕ ᐃᓐᓇᕐᒥᒃ 

ᐃᓯᖅᑐᖃᕆᐊᖃᕌᖓ, ᑭᓯᐊᓂ 

ᑕᐃᒪᐃᓕᐅᖅᑎᑦᑐᓇᓐᖏᓐᓇᑦᑎᒍ ᐃᒪᓐᓇ ᐃᓐᓇᐃᑦ 

ᐃᓱᒪᒋᔭᐅᑦᑎᐊᕈᓐᓇᖁᓪᓗᒋᑦ ᐃᓪᓗᕈᓯᕋᓕ 

ᑐᓂᖔᕈᓐᓇᕋᔭᕋᒃᑯ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑭᐅᒪᖕᒪᑦ 

ᑐᑭᓯᕚᓪᓕᖅᑐᖓ. ᐄ, ᑐᑭᓯᔪᖓ. ᐅᖃᖅᑎᑦᑎᔩ, 

ᑭᓯᐊᓂ ᑖᓐᓇ ᐱᕐᔪᐊᖑᖕᒪᑦ.  

 

ᒥᓂᔅᑕ ᐊᐱᕆᓕᖅᐸᕋ ᑖᓐᓇ ᑐᔪᕐᒥᕕᒃ ᑕᒻᒫᑎᕐᕕᒃ, 

ᐅᓇ ᓇᖕᒥᓂᖁᑎᒋᔭᐅᔪᒦ ᐱᒋᔭᐅᔪᖅ? ᓄᓇᕗᑦ 

ᒐᕙᒪᒃᑯᖏᓐᓂᒃ ᐱᒋᔭᐅᓐᖏᖦᖢᓂ. ᖃᓄᕐᓕ 

ᑐᕌᒐᖃᕐᓂᐊᖅᐱᓯ?  

 

ᑕᒪᓐᓇ ᐊᔪᕐᓇᕐᓂᖓᓄᑦ ᐱᕐᔪᐊᖑᓪᓗᓂᓗ, 

ᑕᕝᕙᓂᓕᖃᐃ ᑐᔪᕐᒥᕕᖁᑎᖃᖅᑐᓂᒃ ᓲᕐᓗ 

ᑮᓇᐅᔭᖅ ᐊᔪᕐᓇᖅᑐᖅ ᖃᐅᔨᒪᔭᕋ. 

ᑐᔪᕐᒥᕕᖁᑎᖃᖅᑐᓂᒃ ᐅᖃᖃᑎᖃᖅᓯᒪᓐᖏᓚᓰ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓂᐅᕕᕐᓗᑎᒃ 

ᑐᔪᕐᒥᕕᖁᑎᑖᕐᓗᑎᒃ ᑖᓐᓇ ᒥᑭᓗᐊᕐᓂᖓᓄᑦ. 

ᑕᐃᒪᐃᑦᑑᑎᓪᓗᒍ ᑖᓐᓇ ᐱᕐᔪᐊᖑᖕᒪᓂᓛᒃ, 

ᐅᓄᖅᑐᒻᒪᕆᐊᓗᐃᑦ ᑕᒻᒫᑎᕐᕕᖕᒧᑦ ᑕᑯᔭᖅᑐᕌᖓᑦᑕ 

ᐃᓗᐊᓐᖏᓕᐅᖃᑦᑕᕐᒪᑕ ᑕᑉᐱᑲᓂ ᐃᓂᖃᖅᑐᑦ. 

ᐱᓗᐊᖅᑐᒥ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐃᓐᓇᐃᑦ.  

 

ᖃᓄᕐᓕ ᑐᕌᒐᖃᕐᓂᐊᖅᐱᓯ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓛᒃ ᒐᕙᒪᒃᑯᓂᓛᒃ 

ᑕᐃᒪᓐᓇ ᐊᑐᖅᑐᐊᖏᓐᓇᐅᔭᕐᓗᓯ ᑕᒪᒃᑯᓂᖓ 

ᓇᖕᒥᓂᖁᑎᒋᔭᐅᔪᑦ ᐃᒡᓗᖁᑎᖏᓐᓂᒃ. 

ᑕᐃᒪᓐᓇᖃᐃ ᑐᕌᒐᖃᕐᓂᐊᖅᐱᓯ ᐅᕝᕙᓘᓐᓃᑦ 

ᑐᑭᑖᖅᓯᒪᕕᓯ ᑕᐃᒃᑯᐊ ᑲᓇᑕᐅᑉ ᒐᕙᒪᖏᑦ 

ᑕᒪᑐᒥᖓ ᓇᖕᒥᓂᖅ ᑐᔪᕐᒥᕕᖁᑎᑖᕐᓗᓯ. 

ᑕᐃᒪᓐᓇᖃᐃ ᑐᑭᑖᖅᓯᒪᒐᓗᐊᖅᐳᓯᐊᐃ, 

ᑕᒪᓐᓇᖃᐃ ᐃᓱᒪᒋᓚᐅᖅᓯᒪᔾᔮᓐᖏᓚᓯᐅᒃ 

ᐅᕝᕙᓘᓐᓃᑦ ᐸᕐᓇᒃᐸᓪᓕᐊᕕᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓖᕌᕋᔅᓴᓕᒫᑦ 

ᕿᒥᕐᕈᐊᖃᑦᑕᖅᑕᕗᑦ ᑐᑭᓯᐅᒪᓪᓗᒍ ᑕᒪᓐᓇ 

ᐊᑐᕆᐊᖃᓕᖅᐸᓪᓕᐊᓂᖓ ᑐᔪᕐᒥᕕᖃᕐᓂᖅ,  

ᐃᖃᓗᓐᓂ ᐱᓗᐊᖅᑐᒥ. ᑕᒪᓐᓇ ᐱᒻᒪᕆᐅᓂᖓ 

ᓴᖅᑭᔮᖅᑎᓐᓇᓱᓪᓗᒍ 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᓪᓚᑦᑖᕈᓐᓇᓐᖏᑕᕋᓗᐊᕋ.  

 

ᑭᓯᐊᓂ ᒫᓐᓇ ᐋᔩᖃᑎᖃᖅᐸᓪᓕᐊᖏᓐᓇᐅᔭᖅᑐᒍᑦ 

ᒫᓐᓇ ᐅᓪᓗᒥᐅᔪᖅ ᕿᓃᓐᓇᐅᔭᕋᓗᐊᖅᑐᒍᑦ ᖃᓄᖅ 

ᐃᓄᒋᐊᒍᓐᓇᕐᓂᖅᓴᒥᒃ ᑭᓯᐊᓂ  

ᑳᓐᑐᕌᒃᒋᕙᒌᖅᑕᕗᑦᑕᐅᖅ ᐊᕝᕕᐊᕈᓐᓇᖏᒻᒥᒐᑦᑎᒍ. 

ᖃᐅᔨᒪᔪᖓ ᑕᒪᓐᓇ ᐱᒻᒪᕆᐅᓂᖓ 

ᑐᑭᓯᐅᒪᓪᓗᑎᒍᓗ ᐱᓕᕆᖃᑎᒋᖃᖅᑐᒍᑦ ᒫᓐᓇ 

ᑕᐃᒃᑯᓂᖓ ᐱᓕᕆᖃᑎᒋᖃᑦᑕᑕᑦᑎᓐᓂᒃ ᖃᓄᖅ 

ᐃᓄᒋᐊᒃᓯᑲᓐᓂᕈᓐᓇᕐᒪᖔᑕ.  

 

ᒫᓐᓇ ᑐᔪᕐᒥᕕᓐᓂᒃ ᑐᕚᖃᓲᖑᒐᑦᑕ ᒫᓐᓇ 

ᐊᑭᑐᔪᖅᑐᕈᑎᒃᓴᓃᓐᖏᑦᑑᒐᓗᐊᖅ 

ᐃᒡᓗᕐᔪᐊᓕᐅᕐᓂᖅ ᑭᓯᐊᓂ ᓇᓖᕌᒐᒃᓴᓕᒫᑦ 

ᐃᓱᒪᒃᓴᖅᓯᐅᕈᑎᒋᓗᒋᑦ. ᑕᒪᔾᔭ ᐅᖃᕈᓐᓇᖅᑕᑐᐊᕋ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 729 - 4(3): ᒐᕙᒪᑐᖃᒃᑯᓐᓂᒃ 

ᐃᑲᔪᕈᑏᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐅᖃᐅᓯᕐᓄᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᕈᒪᔭᕋ ᐅᖃᐅᓯᓕᕆᓂᐅᑉ ᒥᓂᔅᑕᖓ.  

 

ᐱᓇᓱᐊᕈᓯᒋᓚᐅᖅᑕᑎᓐᓂ ᒐᕙᒪᑐᖃᒃᑯᑦ 

ᑐᓴᕋᑦᓴᖃᓚᐅᕐᒪᑕ ᓴᓂᕐᕙᐃᓚᐅᕐᓂᕐᒥᓂᒃ $15.8 

ᒥᓕᐊᓂᒃ. ᑖᒃᑯᐊᓗ ᑮᓇᐅᔭᐃᑦ 

ᐊᑐᖅᑕᐅᔪᒃᓴᐅᑕᐅᓪᓗᑎᒃ ᐃᑲᔪᖅᓯᒍᑕᐅᓂᐊᕐᓗᑎᑦ 

ᓄᓇᕗᒻᒥ ᐃᓄᐃᑦ ᐅᖃᐅᓯᓕᕆᔾᔪᑎᖏᓐᓄᑦ ᐊᒻᒪᓗ 

ᑕᐃᑲᓂ ᑐᓴᕋᑦᓴᒥ ᒐᕙᒪᑐᖃᒃᑯᑦ ᐅᖃᖅᓯᒪᓚᐅᕐᒥᔪᑦ 

ᑖᓐᓇ ᑮᓇᐅᔭᖅ ᑐᕌᖓᓂᐊᕐᒪᑦ ᐊᕐᕌᒍᓄᑦ ᐊᑕᓗᑎᒃ 

2016-ᒥ ᐱᒋᐊᕐᓗᓂ 2020−ᒧᑦ ᑎᑭᓪᓗᒍ. ᑭᓯᐊᓂ 

ᑐᑭᓯᐅᒪᔾᔪᑎᖃᓐᖏᓗᐊᓚᐅᖅᑰᖅᑐᑦ ᖃᓄᖅ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᖏᑦ.  

 

ᒥᓂᔅᑐᖃᐃ ᒫᓐᓇᐅᔪᖅ ᑐᓴᖅᑎᑦᓯᒋᐊᕈᓐᓇᖅᑲ 

ᖃᓄᖅ ᑖᓐᓇ $15.8 ᒥᓕᐊᓐ 

ᐊᒡᒍᖅᑐᖅᑕᐅᓯᒪᓂᐊᕐᒪᖔᖅ ᑮᓇᐅᔭᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩᑦ ᐊᒻᒪᓗ ᒪ’ᓈᖅᖢᒍ 

ᐊᐱᖅᑯᑎᒋᔭᖓᓄᑦ. ᐅᖃᖅᑎᑦᓯᔩ, ᑕᐃᓐᓇ 

ᓱᓕᑦᑎᐊᕐᒪᑦ ᐅᖃᐅᓯᐅᓚᐅᖅᑎᓪᓗᒍ ᑖᓐᓇ 

ᒐᕙᒪᑐᖃᒃᑯᓐᓂᒃ ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ 

ᑮᓇᐅᔭᒥᒃ ᑐᓂᔭᐅᓯᒪᓂᕆᓂᐊᒃᑲᕗᑦ.  

 

ᐅᖃᖅᑎᑦᓯᔩᑦ, ᑖᓐᓇ ᐊᐱᖅᑯᑎᒋᔭᖓ 

ᖃᓄᐃᑦᑑᓪᓗᓂ ᐊᑐᖅᑕᐅᔪᒃᓴᐅᑕᐅᖕᒪᖔᑦ 

ᖃᓄᐃᑦᑐᒥᒃ ᓇᓗᓇᐃᖅᑕᐅᓯᒪᖕᒪᖔᑦ, ᑖᒃᑯᐊ 

ᐅᖃᕈᓐᓇᖅᑐᖓ, ᐅᖃᖅᑎᑦᓯᔩᑦ, 

ᐱᓕᕆᕕᖁᑎᒋᔭᑦᑎᓐᓄᑦ ᐊᒻᒪᓗ ᑕᒪᒃᑯᓄᖓ 

ᑎᒥᖁᑎᒋᔭᑦᑎᓐᓄᑦ ᑕᕝᕙᓂ ᓄᓇᕗᑦ ᒐᕙᒪᖓᑕ 

ᐃᓗᐊᓂ ᑕᐃᑲᓂ ᐅᖃᐅᓯᕗᑦ ᐸᕐᓇᐅᑎᐅᑉ 

ᐊᑐᒐᒃᓴᖏᓐᓂᒃ ᐊᑐᕐᓂᐊᕐᓗᑕ. ᑖᒃᑯᐊ 

ᐋᖅᑭᒃᑐᖅᓯᒪᔪᑦ ᐊᔾᔨᒌᓐᖏᑦᑐᑦ ᑖᒃᑯᐊ 

ᐱᓕᕆᕕᖁᑎᒋᔭᕗᑦ ᑕᒪᔅᓱᒥᖓ 

ᖃᓄᖅᑑᖃᑎᒋᓂᐊᖅᖢᑎᒍ ᑖᓐᓇ ᑮᓇᐅᔭᖅ 

ᐊᐱᖅᑯᑎᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑐ 

ᑕᐃᕕᑦ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᑎᑎᕋᖅᓯᒪᓂᖓ 13.1 ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᐱᖁᔭᖓᓂᒃ ᑖᓐᓇ ᓴᖅᑮᑎᑦᓯᓯᒪᕗᖅ 

ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᑐᕌᖓᔪᓂᒃ 

ᑮᓇᐅᔭᓂᒃ, ᑖᓐᓇᓗ ᑮᓇᐅᔭᖅ ᐃᓛ 

ᓴᓂᕐᕙᒃᑕᐅᓯᒪᔪᑦ ᑮᓇᐅᔭᐃᑦ ᐊᑐᖅᑕᐅᒋᐊᖃᖅᓱᑎᒃ 

ᐃᓕᑕᕆᔭᐅᔾᔪᑎᑦᓴᖏᓐᓄᑦ ᐊᒻᒪᓗ 

ᓯᕗᒧᐊᒋᐊᒃᑲᓐᓂᕈᑎᑦᓴᖏᓐᓄᑦ 

ᓈᒻᒪᒌᒃᑲᓐᓂᕐᓂᐊᕐᒪᑕ ᐊᒻᒪᓗ ᐱᔪᓐᓇᐅᑎᒋᔭᐅᔪᑦ 

ᐃᓘᓐᓇᖏᓐᓂᒃ ᓄᓇᕗᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᖏᓐᓂᒃ ᑖᒃᑯᐊᓗ 

ᐱᕙᓪᓕᐊᒍᑕᐅᒃᑲᓐᓂᕐᓗᑎᒃ ᐊᒻᒪᓗ 

ᐅᓗᕆᐊᓇᖅᑐᒦᒍᓐᓃᖅᑎᑕᐅᓗᑎᒃ ᐃᓄᐃᑦ 

ᐅᖃᐅᓯᖓᑦ.  

 

ᒥᓂᔅᑐᖃᐃ ᐅᖃᕈᓐᓇᖅᑲ ᑭᓱᑦ ᓱᓇᓪᓚᑦᑖᓂᒃ 

ᑮᓇᐅᔭᓂᒃ ᐊᑐᖅᑕᖃᓚᐅᕐᒪᖔᑕ ᑕᐃᒃᑯᑎᒎᓇᖅ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᑮᓇᐅᔭᐃᑦ 

ᐊᕐᕌᒍᖏᓐᓂ 2016-17 ᑮᓇᐅᔭᓕᕆᓐᓇᐅᑉ 

ᐊᕐᕌᒍᖓᓂ? ᖁᔭᓐᓇᒦᒃ, ᐅᖃᖅᑏ.  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᑕᐃᓐᓇ ᐊᐱᖅᑯᑎᓪᓚᕆᖓ 

ᑮᓇᐅᔭᖅᑑᑕᐅᓚᐅᖅᑐᖅ 2016-17 ᐃᓗᐊᓂ 

ᓱᓇᓪᓚᕆᖕᓄᑦ ᑐᕌᖓᓚᐅᕐᒪᖔᑦ  

ᑭᐅᔪᓐᓇᖏᑦᑕᕋᓗᐊᕋ ᐅᕙᓂ ᐅᖃᐅᓯᓕᕆᓂᐅᑉ 

ᑮᓇᐅᔭᖏᓐᓄᑦ ᐅᓂᒃᑳᒥᒃ ᐱᓯᒪᔭᓐᓂ. ᑭᓯᐊᓂ 

ᑕᐃᓐᓈᖓ ᑐᓂᔭᐅᔫᓪᓗᐊᕐᓂᕈᒪ ᐱᓕᕆᕕᒋᔭᓐᓂ 

ᓈᓚᖕᒪᑕᓗ, ᑭᖑᓂᖓᒍᑦ ᑐᓂᔫᓪᓗᐊᕋᒐ. ᐅᖃᖅᑏ, 

ᓱᓇᓪᓚᕆᖕᒧᑦ 2016-17 ᐃᓗᐊᓂ 

ᐊᑐᖅᑕᐅᓚᐅᕐᒪᖔᑦ.  

 

ᑭᓯᐊᓂ ᓇᓗᓇᐃᕆᐊᒃᑲᓐᓂᕈᒪᑐᐃᓐᓇᖅᐸᕋ ᑖᓐᓇ 

ᐊᐱᖅᑯᑎᖓᓄᑦ ᐅᕙᒍᑦ ᒐᕙᒪᐅᓪᓗᑕ, ᓄᓇᕗᑦ 

ᒐᕙᒪᒃᑯᖓ ᐊᒻᒪᓗ ᒐᕙᒪᑐᖃᒃᑯᑦ ᑖᓐᓇ 

ᑮᓇᐅᔭᖅᑐᕈᑎᒋᓂᐊᖅᑕᖓ ᐅᖃᐅᓯᓕᕆᓂᖅ 

ᐱᔾᔪᑎᒋᓪᓗᒍ ᐅᖃᐅᓯᖁᑎᒋᔭᑦᑎᓐᓄᑦ ᑕᕝᕙᓂ 

ᓄᓇᕗᑦ ᒐᕙᒪᖓᑕ ᐃᓗᐊᓂ ᐅᐃᕕᑎᑐᑦ, 

ᐃᓄᒃᑎᑐᑦ ᐊᒻᒪᓗ ᑕᐃᒃᑯᐊ ᐊᓯᖏᑦ 

ᐃᓕᑕᕆᔭᐅᓯᒪᔪᑦ. ᑕᒪᓐᓇ ᐃᓄᒃᑐᑦ 

ᐱᓗᐊᖅᑐᒥᓪᓗᐃᓛᒃ. ᐅᖃᖅᑎᑦᓯᔩ, ᐃᓄᒃᑐᑦ 

ᐅᖃᐅᓯᖅᐳᑦ 

ᐱᓕᕆᐊᕆᔭᐅᔫᓐᓇᕆᐊᒃᑲᓂᕐᓂᐊᓕᕐᒪᑦ ᑖᓐᓇ 

ᑮᓇᐅᔭᕐᓂᑦ ᐊᑐᐃᓐᓇᕈᖅᑎᑕᐅᑦᑎᐊᕐᓂᖓ 

ᐃᑲᔫᑎᖃᓪᓚᕆᖕᓂᐊᕐᒪᑦ ᐃᓄᒃᑎᑐᑦ ᐅᖃᐅᓯᕆᔭᕗᑦ 

ᑲᒪᑦᑎᐊᖅ ᖃᓄᖅ ᐅᔾᔨᖅᑐᖅᑕᐅᑦᑎᐊᕆᐊᖃᕐᓂᖓ, 

ᐊᑐᖅᑕᐅᑦᑎᐊᕆᐊᖃᕐᓂᖓ. ᐊᒥᓲᖕᒪᑕ ᑕᒪᒃᑯᐊ. 

 

ᑕᐃᒪ ᐅᕙᑦᑎᐊᖅ ᐅᖃᓚᐅᕋᒪ 

ᐱᓕᕆᕝᕕᖁᑎᒋᔭᕗᑦ ᑕᒪᓐᓇ 

ᑲᒪᒋᔭᑐᐃᓐᓇᕆᓂᐊᕐᒪᔾᔪᑦ ᐊᒻᒪᓗ 

ᓯᕗᒧᐊᒍᑕᐅᑦᑎᐊᖅᑑᓪᓗᐊᕐᓂᐊᓕᖅᖢᓂ ᑮᓇᐅᔭᖅ 

ᑖᓐᓇ ᐅᕙᒍᑦ ᐱᓕᕆᔨᖁᑎᒋᔭᕗᑦ ᐅᖃᐅᓯᖅᐳᑦ 

ᐱᔾᔪᑎᒋᓗᒍ ᐅᖃᓕᓵᕈᐊᖅᐸᑕ ᖃᓄᖅ ᐃᓅᑉ 

ᐅᖃᐅᓯᖓᓂᒃ ᑐᑭᓯᕚᓪᓕᖅᑑᓪᓗᐊᕐᓂᕐᒥᒃ 

ᐱᓕᕆᕝᕕᒋᔭᖓᑕ ᐃᓗᐊᓂ. 

ᓇᓗᓇᐃᕆᐊᒃᑲᓐᓂᑐᐃᓐᓇᖅᐸᕋ ᑖᓐᓇ, ᑕᐃᑯᖓ 

2020 ᑎᑭᓪᓗᒍ ᑕᒪᓐᓇ ᑮᓇᐅᔭᖅᑑᑦ 

ᐊᖏᖃᑎᒌᒍᑎᒋᓯᒪᔭᕗᑦ ᑕᐃᑯᖓ ᑲᒪᒋᓂᐊᕋᑦᑎᒍ 

ᒐᕙᒪ ᐃᓗᐃᒃᑲᐅᓗᑕ ᐱᓕᕆᕝᕕᖃᑎᒌᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 

ᐃᓕᓴᕆᔭᐅᓯᒪᔪᖅ ᐅᖃᐅᓰᑦ ᑮᓇᐅᔭᖁᑎᖏᓐᓂᒃ 

ᖃᓄᖅ ᐊᑐᖅᑕᐅᓯᒪᒻᒪᖔᑕ 

ᑐᑭᓯᒋᐊᒃᑲᓐᓂᕋᓱᐊᕈᒪᖅᑲᐅᒐᓗᐊᖅᑐᖓ. 

ᑭᓯᐊᓂᖃᐃ ᑭᐅᒍᓐᓇᖅᐹᖓ, ᑭᐅᒍᓐᓇᓂᖅᐸᑦ 

ᒥᓂᔅᑕ ᐊᐱᕆᒍᒪᓕᖅᑕᕋ ᑕᐃᓐᓇ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᑮᓇᐅᔭᖁᑎᖏᑦ Official Language 

Fund-ᖑᓂᕋᖅᑕᐅᔪᑦ ᖃᑦᑎᐅᓂᕐᒪᖔᑕ  

ᐅᖃᕈᓐᓇᖅᑳ ᒫᑦᓯ 31, 2017-ᒧᑦ ᑎᑭᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᐊᑦᓯᐊᖅ ᐅᖃᓚᐅᕋᒪ ᖃᓄᓪᓚᕆᒃ 

ᐊᖏᑎᒋᖕᒪᖔᑦ ᑕᐃᑯᖓ ᒫᑦᓯ 31, 2017. ᑕᕝᕙᓂ 

ᑖᓐᓇ ᐃᓚᖓᓂᑦ ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ 

ᑖᓐᓇ ᖃᐅᔨᒪᔾᔪᑎᒃᓴᒥᑦ ᐅᕝᕙᓐᓂ ᒫᓐᓇ 

ᐱᑕᖃᓐᖏᒻᒪᑦ. ᓇᓗᓇᐃᕐᕕᒋᔫᓪᓗᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ, ᐅᕙᓂ ᐃᒃᓯᕙᓂᕆᔭᑦᑎᓐᓂ 

ᑖᒃᑯᐊ ᑐᓂᔪᓐᓇᑦᑎᐊᕐᓂᐊᖅᖢᒋᐅᒐᓗᐊᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ.  

 

ᐊᐱᖅᑯᑦ 730 - 4(3): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᑕᒫᓂ 

ᕿᑭᖅᑖᓗᒻᒥᐅᑎᒍᑦ ᑐᒃᑐᒐᔅᓴᖃᕋᑦᑕ 250-ᓂᒃ 

ᐊᕐᕌᒍᓕᒫᒧᑦ ᑲᑎᑦᑐᒋᑦ ᑖᒃᑯᐊ ᓄᓇᓕᐅᔪᑦ.  

 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᑖᒃᑯᐊ ᑐᒃᑐᒐᔅᓴᕆᔭᕗᑦ ᑕᒫᓂ 

ᕿᑭᖅᑖᓗᒻᒥᐅᖑᔪᑎᒍᑦ ᖃᑦᑎᑦ  

ᑐᒃᑐᑕᐅᓯᒪᓕᕐᒪᖔᑕ ᑖᒃᑯᓇᓐᖓᑦ 

ᑐᒃᑐᒐᔅᓴᕆᔭᑦᑎᓐᓂᒃ ᑕᒫᓂ ᕿᑭᖅᑖᓗᒻᒥ. ᖃᑦᑎᑦ 

ᑐᒃᑐᑕᐅᓯᒪᓕᕐᒪᖔᑕ ᐊᒻᒪᓗ ᖃᑦᑎᓂᑦ ᓱᓕ 

ᑐᒃᑐᒍᓐᓇᕐᒪᖔᑦᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ ᐊᒻᒪ 

ᒪ’ᓇ ᕿᔪᑦᑖᖅ ᖃᐅᔨᕈᐊᒐᓱᖃᑦᑕᕋᕕᒃ ᑐᒃᑐᓂᑦ. 

ᒫᓐᓇᐅᔪᖅ 229-ᓂᑦ ᕿᑭᖅᑖᓗᖕᒥᐅᑦ ᑐᒃᑐᓯᒪᔪᑦ. 

ᑕᐃᒪ 250-ᓂᒃ ᐊᔪᓐᖏᒻᒪᑕ, ᑕᐃᒪ ᓱᓕ 21-ᓂᑦ 

ᐊᔪᓐᖏᑦᑐᑦ ᐊᒻᒪ ᑖᒃᑯᐊ ᑐᒃᑐᒍᑏᑦ ᔪᓚᐃ 1 -  ᔫᓐ 

30-ᒧᑦ ᑎᑭᓲᒻᒪᑕ. ᑖᒃᑯᐊ 21-ᖑᔪᑦ ᓱᓕ ᔫᓐ 30 

ᓄᖑᑉᐸᒧᑦ ᑐᕌᖓᔪᑦ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᓄᓇᓖᑦ ᑕᒫᓂ 

ᕿᑭᖅᑖᓗᒻᒥ ᓈᕆᑲᓴᒃᓯᒪᑦᑎᐊᓕᕐᖓᑕ ᑖᒃᑯᓇᓐᖓᑦ 

ᑐᒃᑐᒐᔅᓴᓂᒃ. ᓇᓕᐊᒃ ᓄᓇᓖᑦ ᓈᕆᓯᒪᓕᕐᒪᖔᑕ 

ᐊᒻᒪᓗ ᓄᓇᓖᑦ ᓈᕆᓯᒪᓐᖏᒻᒪᖔᑕ. ᑖᓐᓇᖃᐃ 

ᓇᓗᓇᐃᖅᓯᔪᓐᓇᖅᐳᖅ ᒥᓂᔅᑕ ᑖᒃᑯᓂᖓ 

ᑐᒃᑐᒐᔅᓴᐅᔪᓂᒃ ᓇᓕᐊᒃ ᓄᓇᓖᑦ ᑐᒃᑐᒍᓐᓇᕐᒪᖔᑕ 

ᓱᓕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 

ᐄ, ᑖᓐᓇ ᑭᐅᔫᓪᓗᐊᖅᑕᕋ ᐅᖃᖅᑏ. ᒫᓐᓇᐅᔪᖅ 

ᑖᒃᑯᐊ ᑐᒃᑐᒍᑎᓂᒃ ᓄᓇᓖᑦ 

ᓄᖒᑦᑎᕼᐃᒪᔪᑦ ᒥᑦᑎᒪᑕᓕᒃ, ᐃᖃᓗᐃᑦ. 

ᑖᒃᑯᐊᑐᐊᑦ ᓄᖒᑦᑎᕼᐃᒪᔪᑦ.  

 

ᑖᒃᑯᐊ ᓄᓇᓖᑦ ᑕᒪᐃᓐᓂᑦ ᓄᖒᑦᑎᕼᐃᒪᖏᑦᑐᑦ 

ᕼᐅᓕ, ᑐᒃᑐᒍᓐᓇᖅᑐᑦ ᕼᐅᓕ ᑖᒃᑯᐊ. ᑭᕼᐃᐊᓂ  

ᖃᐅᔨᒪᖁᒻᒫᖅᑐᒍᑦ ᑖᓐᓇ 250 

ᑎᑭᓐᖏᓚᐅᖅᑎᓪᓗᒍ ᑖᒃᑯᐊ ᓄᓇᓖᑦ 

ᐅᖓᑕᐅᑦᑑᒐᓗᐃᑦ ᑖᓐᓇ ᓄᖑᓐᖏᐊᓪᓚᖕᓂᖅᐸᑦ 

ᑕᐃᑲᓂ ᐱᔫᓪᓗᐊᕋᔭᕐᒪᑕ. ᑖᓐᓇ 250 ᓈᑉᐸᑦ 

ᑭᕼᐃᐊᓂ ᑖᒃᑯᐊ ᐅᖓᑕᐅᑦᑎᒐᔭᕐᒪᑕ. ᒪ’ᓇ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᑖᓐᓇ ᒥᓂᔅᑕ ᑖᔅᓱᒥᖓ 

ᓇᓗᓇᐃᖅᓯᒋᐊᕐᖓᑦ. ᐅᖃᖅᑎᑦᑎᔩ, ᑕᐃᒪ ᑖᒃᑯᐊ 

250−ᖑᒻᒪᑕ ᐊᕐᕌᒍᓕᒫᒧᑦ ᑐᑦᑐᑦᑕᐅᔪᓐᓇᖅᑐᑦ 

ᑖᒃᑯᓄᖓ ᕿᑭᖅᑖᓗᒻᒥᐅᓄᑦ ᑲᑎᑦᑐᒋᑦ, ᐃᒪᖏᓪᓗ 

ᓈᕆᓕᕇᖅᐸᑦᑐᑎᒃ ᐃᓚᖏᓪᓗ ᓇᓗᓇᓐᖏᒻᒪᑦ 

ᖃᓂᔅᓴᖏᓐᓂᑦ ᑕᒪᒃᑯᐊ ᑐᑦᑐᓕᓐᓂᑦ 

ᓈᕆᓇᓵᕐᓂᖅᑕᐅᖃᑦᑕᕐᖓᑕ, ᐃᓚᖏᑦ 

ᓈᕆᓴᕋᐃᓐᓂᖅᓴᐅᓪᓗᑎᓪᓗ. ᑕᒫᓂ 

ᐊᕐᕌᒍᒋᔭᑦᑎᓐᓂᑦ ᑖᒃᑯᐊ ᓈᔭᐅᓂᕋᖅᑕᐅᒻᒪᑕ 

ᓇᓗᓇᖅᑑᒐᓗᐊᖅ ᓱᓕ ᐃᓱᓕᓐᖏᒻᒪᑦ. ᑖᒃᑯᐊᖃᐃ 

ᓈᔭᐅᑦᑎᐊᖅᑐᒥᓂᐅᑉᐸᑕ ᑕᒫᓂ ᐊᕐᕌᒍᒋᔭᑦᑎᓐᓂ, 

ᐊᕐᕌᒍᒋᓛᖅᑕᑦᑎᓐᓂᑦ ᑕᐃᒃᑯᐊ ᑐᑦᑐᒐᔅᓴᐅᔪᒫᖅᑐᑦ 

ᑕᐃᒪᓐᓇ ᓱᓕ ᐊᒥᓲᓂᖃᒃᑲᓐᓂᑐᐃᓐᓇᕈᒫᕆᕙᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐄ, 

ᒫᓐᓇ ᑕᐃᒪ ᐊᕐᕌᖑᑕᒫᑦ 250−ᓂᒃ ᑐᒃᑐᑑᓪᓗᐊᕐᒪᑕ 

ᕿᑭᖅᑖᓗᖕᒥᐅᑦ ᐊᒻᒪ ᓈᖏᒃᑯᓗᐊᖅᒐ, 

ᐊᑖᓃᒃᑲᓗᐊᖅᐸᑦ, ᐅᖓᑕᐅᒃᑲᓗᐊᖅᐸᑦ ᐊᕐᕌᒍᒧᑦ 

ᔪᓚᐃ 1-ᖑᖅᐸᑦ ᑕᐃᒪ 250−ᓂᒃ ᑐᒃᑐᓂᒃ 

ᐊᔪᓐᖏᓐᓂᐊᕐᒥᔪᑦ ᕼᐅᓕ.  

ᑖᓐᓇ ᓈᕼᐊᐅᑦ 250 ᐊᕼᐃᓐᖑᓚᓐᖏᑦᑐᖅ 

ᑭᕼᐃᐊᓂ ᑖᒃᑯᐊ ᑐᒃᑐᑦ ᖃᐅᔨᕼᐊᖅᑕᐅᒃᑲᓐᓂᖅᐸᑕ 

ᐅᕝᕙᓘᕝᕙ ᐊᒥᕼᐅᓐᖏᑦᑎᐊᖅᐸᓪᓕᐊᓕᖅᐸᑕ 

ᑭᕼᐃᐊᓂ ᖃᐅᔨᕼᐊᕐᓂᕐᒧᑦ ᖃᐅᔨᒐᔭᖅᑐᒍᑦ. ᑖᓐᓇ 

250 ᒫᓐᓇ ᐊᑕᔪᖅ, ᑕᐅᕗᖓ ᐊᑕᐃᓐᓇᕐᓂᐊᖅ. 

ᑭᕼᐃᐊᓂ ᑖᒃᑯᐊ ᖃᐅᔨᕼᐊᖅᑕᐅᑦᑎᐊᓚᐅᕐᓗᑎᒃ 

ᑐᒃᑐᑦ ᐊᒥᕼᐆᓂᖏᑦ ᖃᐅᔨᕼᐊᕐᓗᒋᑦ, ᐊᓪᓚᖓᔪᓪᓗ  

ᐊᖏᒡᓕᒋᐊᖅᑑᓪᓗᐊᖅᖢᑎᒃ ᑎᑎᕋᖅᑐᓪᓗ 

ᐊᕼᐃᐊᓂᑦ ᖃᐅᔨᕼᐊᖅᑳᖅᑎᓐᓇᒋᑦ. ᑖᓐᓇ 

250−ᓂᒃ ᕿᑭᖅᑖᓗᒃᑯᑦ ᑕᐃᒪᐃᖏᓐᓇᕐᓂᐊᖅᑐᖅ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑐ 

ᐃᓄᒃ. 

 

ᐱᒋᐊᖅᑎᑕᖅ 049 - 4(3): ᐃᓚᔭᐅᓂᖓ 

ᐊᐱᖅᓱᕐᓇᐅᔪᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒪᓕᒐᕆᔭᕗᑦ 

ᒪᓕᒡᓗᒋᑦ, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐅᖅᓱᖅᑑᕐᒧᑦ ᑖᓐᓇ ᐊᐱᖅᓱᕐᓇᖅ 

ᐃᓚᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᖓᑦ ᐊᐱᖅᓱᕐᓇᖅ 

ᐅᐃᒍᔭᐅᔪᒪᓪᓗᓂ. ᐱᖁᔨᕗᖔᕈᑎ ᓈᒻᒪᒃᑐᖅ 

ᐊᒻᒪᓗ ᐊᐃᕙᐅᑎᒃᓴᐅᒐᓂ. ᓈᒻᒪᒃᓴᖅᑐᐃᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. 

 

>>ᐃᓪᓚᖅᑐᑦ 

   

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎ ᑲᔪᓯᔪᖅ. ᐊᐱᖅᓱᕐᓇᖅ 

ᐅᐃᒍᔭᐅᕗᖅ ᐃᑲᕐᕋᐅᑉ ᐊᕝᕙᒃᑲᓐᓂᖓᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᔫ ᐃᓄᒃ.  

 

ᐊᐱᖅᑯᑦ 731 - 4(3): ᒥᑦᑎᒪᑕᓕᒻᒥ 

ᐅᒥᐊᒃᑯᕕᔅᓴᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ  

ᐊᐱᖅᓱᕈᒪᔪᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᖑᔪᒧᑦ.  

 

ᑭᓯᐊᓂ ᐊᐱᕆᓚᐅᓐᖏᓂᓐᓂᑦ ᑕᐃᒪ ᑲᑎᒪᓕᕋᑦᑕ 

ᑕᐃᒪᓐᖓᑦ ᐊᐃᑉᐹᓂᑦ ᑐᓴᖃᑦᑕᕋᑦᑕ ᓄᓇᑦᑎᓐᓂ  

ᐃᓚᓐᖓᖃᑦᑕᕋᑦᑕ ᐊᔾᔨᒌᓐᖏᑦᑐᓂᑦ ᓄᓇᓕᖕᓂᑦ. 

ᑕᐃᒃᑯᐊᑦᑕᐅᖅ ᐃᓚᒃᑲ ᐊᕐᕕᐊᓂ ᐊᕐᓇᖃᑎᒃᑲ 

ᐃᓱᒪᒋᕙᔅᓯ, ᓇᓪᓕᒋᕙᔅᓯ.  

 

ᐅᖃᖅᑏ, ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᒪ 

ᐃᓚᖏᓐᓄᑦ ᐊᐱᖅᓱᕆᐊᓪᓚᒍᒪᔪᖓ ᑖᔅᓱᒥᖓ 

ᐅᒥᐊᒃᑯᕕᒃᓴᕐᒥᑦ ᐱᔾᔪᑎᓕᒃ ᒥᑦᑎᒪᑕᓕᖕᒥᑦ.  

 

ᑕᐃᒪ ᒥᓂᔅᑕᐅᔪᖅ ᐃᑉᐸᒃᓴᖅ ᑭᐅᓚᐅᕐᒪᖓ 

ᐊᐱᖅᓱᖅᑎᓪᓗᖓ ᐃᓚᖓᓐᓂᒃ ᐊᐱᖅᑯᑎᒪ ᐃᒪᓐᓇ 

ᑭᐅᓚᐅᕐᒪᖓ. ᐅᖃᖅᑏ, ᑕᐃᒧᖔᕐᓂᐊᕋᒪ 

ᑲᑎᒪᔾᔪᑎᕕᓂᕐᓂᑦ ᑖᒃᑯᐊ ᑎᑎᕋᖅᓯᒪᔪᑦ ᐊᐃᑉᐹᓂᒃ 

ᖃᓪᓗᓈᑎᑑᖓᔪᓂ, ᖃᐅᔨᒪᓪᓗᖓ ᐅᔾᔨᕈᓱᒃᖢᖓᓗ 

ᑲᑎᒪᔾᔪᑎᕕᓃᑦ ᑎᑎᕋᕕᒃᓯᒪᓐᖏᑦᑐᑦ. 

ᑕᐃᒧᖔᕐᓂᐊᖅᑐᖓ ᐃᒪᐃᓕᖓᔪᒥᒃ, “ᑖᓐᓇ 

ᐱᔪᒪᓇᓱᐊᕈᑎ ᐊᕙᑎᓕᕆᔨᒃᑯᓐᓄᑦ ᑐᓂᔭᐅᓂᐊᕐᒪᑦ 

ᐊᐃᐳᕉᓪ 2017 ᓄᓐᖑᐊᓂ.” ᑕᐃᒧᖔᕇᖅᐳᖓ.  

 

ᐅᓪᓗᒥ ᖃᐅᔨᒪᔪᐃᓐᓇᐅᒐᑦᑕ ᒪᐃ 31-ᖑᖕᒪᑦ, 

2017. ᒥᓂᔅᑕᒧᑦ ᓇᓗᓇᐃᖅᓯᕕᐅᔪᒪᓪᓗᖓ ᑖᓐᓇ 

ᐱᔪᒪᓇᓱᐊᕈᑎ ᐊᕙᑎᓕᕆᔨᒃᑯᓐᓄᑦ 

ᑐᓂᔭᐅᓯᒪᓕᖅᐹ? ᑐᓂᔭᐅᓯᒪᓐᖏᑉᐸᑦ, ᖃᖓ 

ᑐᓂᔭᐅᓂᐊᖅᑰᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᑦᑐᒍ ᑖᓐᓇ 

ᐊᐱᖅᓲᑎᖃᕐᒪᑦ ᑖᔅᓱᒥᖓ. ᑖᓐᓇ 

ᕿᒥᕐᕈᐊᖅᓱᒍᑦᑕᐅᖅ ᑕᐃᒫᒃ ᐅᖃᖅᓯᒪᓚᐅᕐᒪᑕ 

ᐅᖃᓕᒫᒐᒃᑲ ᑕᕝᕙᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑐᓂᔭᐅᓛᕐᓂᐊᕐᓂᖓ. 

ᐅᖃᕈᓐᓇᖅᑐᖓ ᓇᓗᓇᐃᑦᑎᐊᕐᓗᖓ ᑖᓐᓇ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄ 

ᑐᓂᔭᐅᓯᒪᓕᖅᑐᖅ, 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃ 19, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑐᓂᔭᐅᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᐅᑎᒍᓐᓇᖅᐱᖓ ᖃᐅᔨᒪᖕᒪᖔᖅᐱᑦ 

ᐅᕝᕙᓘᓐᓃᑦ ᖃᐅᔨᒪᑎᑕᐅᖕᒪᖔᖅᐱᑦ ᖃᓄᖅ 

ᐊᑯᓂᐅᑎᒋᔪᒥᒃ ᑖᓐᓇ ᐊᕙᑎᓕᕆᔨᒃᑯᓐᓂᑦ 

ᑕᑯᓇᒃᑕᐅᒐᔭᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᑖᒃᑯᐊ 

ᐅᖃᖅᓯᒪᒻᒪᑦ ᖃᓪᓗᓇᐅᔭᑲᐃᓐᓇᕐᓗᒍᖃᐃ. 

(ᑐᓵᔨᑎᒍᑦ) ᑕᒪᒃᑯᐊ ᐱᔪᓐᓇᐅᓯᕆᔾᔪᑏᑦ 

ᐱᔭᕇᖅᑕᐅᓂᐊᖅᑐᑦ ᓯᑎᐱᕆ 2017-ᒥᑦ 

ᐱᔭᕇᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᐅᑎᔪᓐᓇᖅᐱᖓ ᑖᓐᓇ ᑲᔪᓯᕙᓪᓕᐊᓯᒪᑎᓪᓗᒍ 

ᑖᓐᓇ ᐅᒥᐊᒃᑯᕕᒃᓴᐅᑉ ᑭᖑᓪᓕᖅᐹᒥᒃ 

ᑎᑎᕋᐅᔭᖅᑕᐅᓯᒪᓂᖓ, ᖃᖓ ᑭᒃᑯᑐᐃᓐᓇᕐᓄᑦ 

ᓴᖅᑭᑕᐅᔪᓐᓇᖅᓯᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᑎᓕᕆᓂᕐᒧᓪᓗ, ᒥᔅ 

ᒫᓂᑲ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᑖᓐᓇ 

ᐱᒋᐊᓐᖓᐅᑎᖏᑦ ᑕᐃᒃᑯᐊ ᑎᑎᖅᑐᒐᖅᓯᒪᔪᐃᑦ 

ᐃᓛᒃ ᑎᑎᕋᐅᔭᖅᑕᐅᓯᒪᔪᑦ ᑕᑯᔭᐅᖃᑦᑕᖅᑑᒐᓗᐊᑦ  

ᐋᔩᖃᑎᖃᖃᑦᑕᖅᑎᓪᓗᒋᑦ 

ᐋᖅᑭᒋᐊᖏᓐᓇᐅᔭᖅᑕᐅᖃᑦᑕᕐᒪᑦ. ᑖᓐᓇ 

ᐱᔭᕇᖅᓯᒪᓕᕐᓗᓂ ᓴᖅᑭᑕᐅᓛᖅᑐᖅ ᔮᓐᓄᐊᕆ 

2018-ᖑᓕᖅᐸᑦ. ᐱᒋᐊᕈᑎᖃᓕᕐᓗᑎᒃ ᑕᕝᕙᓂ 

ᔮᓐᓄᐊᕆ ᓄᓐᖑᐸᓗᐊᓂ ᐊᑭᑦᑐᕋᐅᑕᐅᓂᕋᖅᑕᒥᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 732 - 4(3): ᐳᓚᕋᖅᑐᓕᕆᓂᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᓱᓕ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ.  

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᑐᓴᖅᑎᑦᑎᓚᐅᕐᒪᑦ 

ᓯᑎᐱᕆᒥ ᐊᕐᕌᓂ ᐱᓕᕆᕕᖓ ᑖᒃᑯᐊᒎᖅ 

ᐅᓄᑲᓪᓚᒃᑐᓂᑦ ᐱᓕᕆᐊᔅᓴᓂᒃ ᑲᒪᔭᔅᓴᓂᓪᓗ 

ᑎᒍᓯᓂᐊᕐᒪᑕ ᑎᒍᒥᐊᖅᑕᐅᓚᐅᖅᑐᓂᒃ ᓄᓇᕗᑦᒧᑦ 

ᐳᓚᕋᒃᑐᓕᕆᔨᒃᑯᓐᓂᑦ. ᐃᖅᑲᐅᒪᔪᔅᓴᐅᒐᒥ ᑖᓐᓇ 

ᐃᓱᒪᓕᐅᕈᑕᐅᓚᐅᕐᒪᑦ ᐊᒃᓱᕈᑦᑎᐊᖅᑐᖓ 

ᐃᑲᔪᓚᐅᖅᐸᕋ.  

 

ᐊᕐᕌᒍᒋᔭᑦᑎᓐᓂ ᒪᓕᒐᓕᐅᕐᕕᒃ ᐊᖏᓚᐅᕐᒪᑦ 

ᑮᓇᐅᔭᖅᑐᕈᑎᔅᓴᓂᒃ ᐊᑭᑦᑐᕆᐊᕈᑎᖏᓐᓂᒃ 

ᐱᓕᕆᕕᒻᒥ ᐳᓚᕋᒃᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐱᓕᕆᕕᐊᕈᓯᖓᓂᑦ 

ᐊᑐᖅᑕᐅᓂᐊᖅᑐᑦ ᐊᑭᑦᑐᕆᐊᕈᑕᐅᓪᓗᑎᒃ ᖁᓕᓂᒃ 

ᓄᑖᓂᒃ ᐃᖅᑲᓇᐃᔮᔅᓴᓄᒃ ᐊᑐᖅᑕᐅᓂᐊᖅᑐᓄᑦ. 

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸᑦ ᑖᒃᑯᐊ 

ᐃᓐᓄᒃᑕᐅᓯᒪᓕᖅᐸᑦ ᖁᓕᑦ ᐃᖅᑲᓇᐃᔮᒃᓴᐃᑦ 

ᓄᑖᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᓱᒍᓗ ᑖᓐᓇ 

ᐊᐱᖅᓲᑎᖃᕐᒪᑦ ᑖᒃᑯᐊ ᐅᕙᖓ ᓵᖓᓃᓐᖏᒻᒪᑕ 

ᐅᑎᕐᕕᒋᓂᐊᕐᓗᒍ ᑭᐅᔪᒪᕐᓂᐊᕐᓗᒍ ᑕᐃᒪᓐᓇ 

ᖃᐅᔨᒃᑲᐅᑎᐅᑐᐃᓐᓇᑲᐃᓐᓇᕐᓕ. ᖁᔭᓐᓇᒦᒃ. 

ᐊᐱᖅᑯᑦ ᖃᐅᔨᒋᐊᖅᑕᐅᓚᐅᕐᓗᓂ ᑭᐅᔭᐅᒍᒫᖅᐳᖅ 

ᖁᔭᓐᓇᒦᒃ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4259 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᖃᐅᔨᒋᐊᖅᑕᐅᓚᐅᕐᓗᓂᒎᖅ ᑭᐅᔭᐅᒍᒫᖅᑐᖅ. 

ᑭᖑᓪᓕᕐᒥᒃ ᐊᑎᖁᑎᑦᑎᓐᓄᐊᕐᓗᖓ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ.  

 

ᐊᐱᖅᑯᑦ 733 - 4(3): ᓇᓕᕌᕈᑎᔅᓴᐃᑦ ᓄᓇᕗᑦ 

ᒐᕙᒪᒃᑯᑦ ᐱᖁᑎᕐᔪᐊᖏᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᒫᓐᓇ ᐊᐱᖅᓱᕈᒪᔪᖓ 

ᒐᕙᒪᓕᕆᓂᕐᒧᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ 

ᒥᓂᔅᑕᐅᔪᒧᑦ.  

 

ᑕᐃᒪ ᒥᓂᔅᑐ ᐅᔾᔨᕈᓱᖕᒪᑦ ᐃᖅᑲᐅᒪᓪᓗᓂᓗ ᑖᓐᓇ 

ᐅᑮᕕᖕᒥ, ᐅᑮᕕᒃ ᑐᔪᕐᒥᕕᐅᕙᓚᐅᖅᓯᒪᔪᖅ 

ᓯᓚᑦᑐᖅᓴᕐᕕᖕᒥᐅᓄᑦ ᐃᓕᓐᓂᐊᕆᐊᖅᓯᒪᔪᓄᑦ 

ᐃᖃᓗᖕᓂ ᓱᕋᑦᑎᒻᒪᕆᓚᐅᖅᓯᒪᖕᒪᑦ ᐃᑯᒪᒧᑦ 

2015−ᖑᑎᓪᓗᒍ. ᐊᒻᒪᓗ ᑐᓴᐅᒪᓪᓗᖓ ᑖᓐᓇ 

ᐃᒡᓗ ᐊᒻᒪᓗ ᐃᒡᓘᖁᑖ ᐊᒃᑐᐊᔭᖓ 

ᓯᕐᓗᐊᖑᓂᕋᕐᓂᐊᖅᑕᕋ.  

 

ᑖᒃᑯᐊ ᓇᖕᒥᓂᖅ ᑐᓴᐅᒪᒐᒪ, ᓇᖕᒥᓂᖅ 

CGS−ᑯᓐᓄᑦ ᐱᒋᔭᐅᖕᒪᑎᒃ ᐱᒋᔭᐅᓕᕐᒪᑎᒃ ᐊᒻᒪᓗ 

ᖃᐅᔨᒪᓪᓗᖓ ᑖᒃᑯᐊ ᐱᓕᕆᕝᕕᖓᑦ 

ᑕᑯᓇᖃᑦᑕᖅᓯᒪᖕᒪᑕ ᑖᒃᑯᐊ 

ᖃᓄᐃᓕᐅᖅᑕᐅᔪᒃᓴᐅᑕᐅᖕᒪᖔᑎᒃ ᐃᓚᖃᖅᖢᑎᒃ 

ᑎᑎᕋᕐᕕᒃᓴᒧᑦ 

ᑎᑎᕋᕐᕕᓐᖑᖅᑎᑕᐅᒐᔭᕐᒪᖔᑎᒡᓘᓐᓃᑦ ᒐᕙᒪᒃᑯᑦ 

ᐱᓕᕆᔨᖏᓐᓄᑦ.  

 

ᒥᓂᔅᑕ ᐅᖃᐅᑎᔪᓐᓇᖅᐱᖔ ᖃᓄᓪᓚᑦᑖᖅ 

ᑭᓱᓪᓚᑦᑖᓂᒃ ᑖᒃᑯᓄᖓ ᐃᒡᓘᖕᓄᑦ ᑖᔅᓱᒧᖓ 

ᓇᓖᕌᕈᑎᖃᖅᐱᓯ ᐅᓪᓗᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩᑦ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑏ, ᖁᔭᓐᓇᒦᖅᐸᕋ ᐊᐱᖅᓱᕐᒪᑦ 

ᑖᓐᓇ ᒪᓕᒐᓕᐅᖅᑎ. ᐅᑮᕕᑐᖃᖅ ᐊᒻᒪᓗ ᒐᕙᒪᒃᑯᑦ 

ᐃᒡᓗᖁᑎᐊ ᑕᐃᓐᓇ ᓴᓂᐊᓃᑦᑐᖅ ᓲᕐᓗ 

ᑕᐅᑐᒃᑲᑦᑎᒍ 

ᐃᓛᒃᑯᖓᑎᓪᓗᒋᒃ ᑕᑯᓐᓇᖃᑦᑕᕋᑦᑎᒍ 

ᐱᓕᕆᐊᒃᓴᐃᑦ ᒥᒃᓵᓄᑦ ᑲᒪᓕᕌᖓᑦᑕ. ᒫᓐᓇ 

ᐊᑐᖃᑦᑕᖅᑐᒍᑦ Federal Building−ᖑᓂᕋᖅᑕᐅᔪᖅ 

ᑕᐃᓐᓇ ᐅᑮᕕᐅᓐᖏᓐᓂᖅᓴᖅ. ᐊᓯᔾᔨᕐᓗᒍᖃᐃ 

ᐊᑐᖅᑕᐅᓂᕐᒧᑦ ᐊᒡᓚᕕᓐᖑᖅᑎᑕᐅᖔᕐᓗᓂ ᑖᓐᓇ 

ᖃᐅᔨᓴᖅᑕᐅᑐᐃᓐᓇᖅᑐᖅ.  

 

ᓱᕈᓯᒃᑯᕕᕕᓂᖅ ᐅᑮᕕᕕᓂᖅ ᑖᓐᓇ 

ᕿᒥᕐᕈᓇᒃᑕᐅᓪᓗᓂ ᐲᖅᑕᐅᑦᑎᐊᒻᒪᕆᒡᓗᓂᓘᓐᓃᑦ 

ᓄᑖᕈᕆᐊᖅᑕᐅᓗᓂᓘᓐᓃᑦ ᐅᕝᕙᓘᓐᓃᑦ 

ᐱᓕᕆᐊᕆᔭᐅᓗᓂ ᑕᒪᒃᑯᐊ ᐃᒡᓘᒃ ᒪᕐᕉᒃ ᑖᒃᑯᐊ 

ᐃᓱᒪᓕᐅᕐᕕᒋᓯᒪᓐᖏᑦᑎᐊᒻᒪᕆᒃᑕᕗᑦ.ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᒐᒪ ᑖᓐᓇᒎᖅ 

ᓄᑖᕈᖅᑎᑕᐅᓇᓱᖕᓂᖓ ᓴᓇᔭᐅᒋᐊᕐᓂᖓᓗ 

ᓯᕐᓗᐊᖑᓂᖅᓴᐅᑉ ᐊᑭᖃᕋᔭᕐᒪᑦ $32 ᒥᓕᐊᓐ 

ᖃᓂᒋᔭᖓᓂ ᐊᒻᒪᓗ ᑖᓐᓇ ᓯᓚᑦᑐᖅᓴᕐᕕᖕᒧᑦ 

ᐃᒡᓗᖃᕐᕕᒃ ᐊᖏᕐᕋᖃᕐᕕᕕᓂᖅ ᓴᓇᔭᐅᒋᐊᕐᓂᖓ 

ᐊᑭᖃᕋᔭᕐᒪᑦ $42−ᒥᓕᐊᓐ ᖃᓂᒋᔭᖓᓂ. ᑖᓐᓇ 

ᓱᓕᕚ? ᑖᒃᑯᐊ ᓈᓴᐅᑏᒃ ᓱᓕᕚᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒪᑦᑎᐊᖏᑦᑐᖓ ᓈᓴᐅᑎᑦ ᓇᑭᑦ 

ᐱᖕᒪᖔᑕ ᖃᐅᔨᒪᓐᖏᑦᑐᖓᐅᒐᓗᐊᖅ ᑭᓯᐊᓂ 

ᑕᒻᒪᖅᓯᒪᓐᖏᒻᒪᖔᑕ ᓇᓕᖅᑯᑦᑎᖕᒪᖔᑕᓘᓐᓃᑦ 

ᖃᐅᔨᒪᓐᖏᑦᑐᖓ ᑭᓯᐊᓂ 

ᐃᓱᒪᓕᐅᕈᑎᒋᓚᐅᖏᓐᓇᑦᑎᒍ 

ᖃᓄᐃᓕᐅᕐᓂᐊᕐᒪᖔᑦᑎᒍ. ᖃᐅᔨᒍᑦᑕ ᑭᓯᐊᓂ 

ᑭᓱᒧᑦ ᐊᑐᖅᑕᐅᓂᐊᕐᒪᖔᑦ ᐃᒡᓗᕐᔪᐊᖅ. 

ᓇᓕᖅᑯᑦᑎᔪᓐᓇᓐᖏᓐᓇᑦᑕ ᑭᓱᒧᑦ 

ᐊᑐᖅᑕᐅᓂᐊᕐᒪᖔᑦ ᖃᐅᔨᒪᓐᖏᑦᑐᒍᑦ. ᑖᒃᑯᐊ 

ᓈᓴᐅᑏᑦ ᓇᓕᖅᑯᑦᑎᓯᒪᓐᖏᑦᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᓈᓴᐅᑎᖁᑎᖏᑦ ᒐᕙᒪᒃᑯᑦ ᓈᓴᐅᑎᖁᑎᖏᑦ, 

ᖁᔭᓐᓇᒦᒃ, ᐅᖃᐅᑎᒐᕕᓐᖓ ᑕᒻᒪᖅᓯᒪᔪᓂᒃ 

ᓈᓴᐅᑎᖁᑎᖃᕐᓂᕋᖅᖢᑎᑦ.  

 

ᒥᓂᔅᑕ, ᐅᖃᐅᑎᔪᓐᓇᖅᐱᖔ ᑖᒃᑯᐊ ᒐᕙᒪᒋᔭᕗᑦ 

ᒫᓐᓇ ᑕᑯᓐᓇᕐᒪᖔᑕ ᑕᒪᒃᑯᐊ ᑎᑎᕋᕐᕖᑦ 

ᐅᓄᖅᑑᖕᒪᑕ 

ᖃᑦᑏᓐᓇᕈᕆᐊᖅᑎᑕᐅᕙᓪᓕᐊᓇᓱᐊᕐᓂᐊᕐᒪᖔᑕ 

ᐊᒻᒪᓗ ᐊᑕᐅᓯᕐᒧᐊᖅᑕᐅᕙᓪᓕᐊᓂᐊᕐᒪᖔᑕ 

ᑕᒪᒃᑯᐊ ᐊᖏᕈᑏᑦ ᐃᓱᓕᑉᐸᓪᓕᐊᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᐅᕌᕐᔪᒡᓗᒍ. ᓈᓴᐅᑎᑦ ᑖᒃᑯᐊ 

ᐅᖃᐅᓯᕆᔭᖏᑦ ᖃᐅᔨᒪᓇᓗᐊᓐᖏᒻᒪᑕ ᑭᓯᐊᓂ 

ᐃᓱᒪᓕᐅᓚᐅᕐᓗᑕ ᑭᓱᒧᑦ ᐊᑐᖅᑕᐅᓂᐊᕐᒪᖔᑕ 

ᓇᓕᖅᑯᑦᑎᓯᒪᔪᓂᑦ ᑮᓇᐅᔭᓂᑦ ᐱᑕᖃᕐᓂᐊᖅᑐᖅ.  

 

ᐄ, ᕿᒥᕐᕈᓇᒃᑐᒍᑦ ᐊᒡᓚᒡᕕᒃᓴᒃᑲᓐᓂᐅᔪᓐᓇᕐᒪᖔᑦ. 

ᓇᖕᒥᓂᕆᒐᑦᑎᒍ ᐅᓄᖅᑐᐊᓗᖕᓂᒃ 

ᐊᑐᖅᑐᐊᖃᑦᑕᕋᑦᑕ ᐃᒡᓗᔪᐊᓂᒃ ᑎᑎᕋᕐᕕᒃᓴᓂᒃ 

ᐊᒻᒪ ᐱᓕᕆᕖᓪᓗ ᓇᓂᕈᓘᔭᖅ ᓯᐊᒻᒪᒃᑎᖅᓯᒪᓪᓗᑎᒃ 

ᐊᑲᐅᓂᖅᓴᐅᒐᔭᖅᑐᖅ ᐊᑐᓂ ᐱᓕᕆᕕᐅᔪᑦ 

ᐊᑕᐅᓯᕐᒦᒃᑯᑎᑦ. ᒫᓐᓇ ᑎᑭᖦᖢᒍ ᒫᓐᓇ 

ᐸᕐᓇᐅᑎᑕᖃᓐᖏᒻᒪᑦ ᐊᑕᐅᓯᐊᓗᖕᒥᒃ. ᑖᓐᓇ 

ᐱᔾᔪᑎᒋᓪᓗᒍ ᑮᓇᐅᔭᑭᒃᓴᕐᓂᑯᒧᑦ ᑕᐃᒪᐃᑉᐳᒍᑦ. 

ᑭᓯᐊᓂᓗ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᒍᑦ 

ᕿᒥᕐᕈᓇᒃᑐᒍᑦ ᐊᑐᖅᑐᐊᕈᑎᕗᑦ ᐃᒡᓗᕐᔪᐊᓂᒃ 

ᐃᓱᓕᑦᑕᕌᖓᒋᑦ ᐃᓱᒪᓕᐅᕈᓐᓇᕋᑦᑕ. 

 

ᐃᒡᓗᔪᐊᓕᐅᕐᓗᑕ ᓇᖕᒥᓂᖅ ᐊᓯᐊᓂᓪᓘᓐᓃᑦ 

ᐊᑐᖅᑐᐊᕐᓗᑕ. ᑕᒪᒃᑯᐊ 

ᕿᒥᕐᕈᓇᒃᑕᐅᖏᓐᓇᐅᔭᕈᓘᔭᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ.  

 

ᐊᐱᖅᑯᑦ 734 - 4(3): ᑲᖏᖅᖠᓂᕐᒥ 

Hᐋᒻᓚᒃᑯᑦ ᑎᑎᕋᕐᕕᖓᑦ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐸᖁᓇᐅᑎᒋᓂᐊᖅᑕᒃᑲ ᑖᒃᑯᐊ 

ᒥᓂᔅᑕᖓᓐᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ.  

 

ᒥᓂᔅᑕ ᖃᐅᔨᒪᖕᒪᑦ ᑲᖏᖅᖠᓂᕐᒥ ᕼᐋᒻᓚᒃᑯᑦ 

ᑎᑎᕋᕐᕕᖓᑦ ᒫᓐᓇᕋᑖᖑᓚᐅᖅᑐᖅ 

ᖃᐅᔨᓴᖅᑕᐅᓚᕐᒪᑦ ᖃᓄᑎᒋ 

ᓱᕋᒃᐸᓪᓕᐊᑎᒋᖕᒪᖔᑦ, ᐱᑐᖃᕈᖅᐸᓪᓕᐊᑎᒋᖕᒪᖔᑦ. 

ᒫᓐᓇᕋᑖᖑᓚᐅᖅᑐᖅ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᒥᓂᔅᑕ ᐅᖃᓚᐅᕐᒪᑦ ᐱᓕᕆᕕᖓᒎᖅ ᖃᐅᔨᓚᐅᕐᒪᑕ 

ᑕᐃᑲᓂ ᐃᒡᓗᕐᔪᐊᒥ ᑎᑎᕋᕐᕕᖕᒥ ᐅᖁᖅᑕᖃᕐᒪᑦ.  

 

ᐅᖃᖅᑏ, ᓱᖅᑯᐃᖅᓯᓯᒪᒐᒪ ᕼᐋᒻᓚᒃᑯᑦ 

ᐃᑲᔪᖅᑕᐅᔪᒪᖃᑦᑕᕐᒪᑕ ᐱᓕᕆᕕᖕᒧᑦ 

ᐃᑲᔪᖅᑕᐅᔪᒪᓪᓗᑎᒃ ᐅᖁᐃᔭᐃᓇᓱᒃᑎᓪᓗᒋᑦ 

ᕼᐋᒻᓚᒃᑯᑦ ᑎᑎᕋᕐᕕᖓᓐᓂᒃ. ᒥᓂᔅᑕ 

ᐅᖃᐅᔾᔨᓐᓇᖅᐹ ᖃᓄᐃᓕᐅᕈᑎᖃᖅᓯᒪᓕᕐᒪᖔᑕ 

ᐱᓕᕆᕝᕕᖓᑦ ᐃᑲᔪᖁᓪᓗᒋᑦ ᑲᖏᖅᖠᓂᕐᒥᐅᑦ 

ᕼᐋᒻᓚᖏᓐᓂ ᐃᑲᔪᖅᑐᖅᑕᐅᖁᓪᓗᒋᑦ ᐅᖁᕐᒥᒃ 

ᓴᓗᒻᒪᖅᓴᐃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ. ᐄ, 

ᐅᖃᖃᑎᖃᖅᓯᒪᔪᒍᑦ ᕼᐋᒻᓚᒃᑯᓐᓂ 

ᐊᑲᐅᓐᖏᓕᐅᕈᑎᒧᑦ ᐅᖁᕐᒥᒃ ᐊᒡᓚᒡᕕᖓᓐᓂ 

ᕼᐋᒻᓚᒃᑯᑦ ᐅᖁᖅᑕᖃᕐᒪᑦ. ᖃᐅᔨᓴᐃᓚᐅᕐᒥᔪᒍᑦ 

ᑲᒻᐸᓂᒧᑦ ᖃᐅᔨᓴᖅᑕᐅᓚᐅᖅᑐᖅ 

ᐅᖁᖅᑕᖃᕐᓂᖓᓂᓪᓗ ᖃᐅᔨᓪᓗᑎᑦ. ᕼᐋᒻᓚᒃᑯᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᓴᓗᒻᒪᖅᓴᖅᑕᐅᖁᓪᓗᒍ ᐅᖁᒃ ᐊᐅᔭᐅᓂᐊᖅᑐᖅ 

ᐊᒻᒪ ᑕᕝᕙ ᑕᐃᒪᓐᓇ ᑭᓯᐊᓂ ᑐᓴᒐᒃᓴᖃᖅᐳᖓ 

ᐅᖁᖅ ᓴᓗᒻᒪᖅᓴᖅᑕᐅᓂᖓᓄᑦ. ᑖᒃᑯᐊᓗ 

ᓴᓗᒻᒪᖅᓴᖅᑕᐅᔪᓐᓇᖅᐸᑕ ᐊᒡᓚᒡᕕᒃ  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4261 

ᐊᑐᖅᑕᐅᖏᓐᓇᕈᓐᓇᕐᓂᐊᖅᐳᖅ ᐊᓯᖏᓐᓂᒃ 

ᕿᒥᕐᕈᓇᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᔪᖅ, 

ᑖᓐᓇᒎᖅ ᐱᓕᕆᕝᕕᐊ ᐃᑲᔪᕐᓂᐊᕐᒪᑦ 

ᑲᖏᖅᖠᓂᕐᒥᐅᓂᒃ ᐊᓯᐊᓂᒃ ᑎᑎᕋᕐᕕᒃᓴᒥᒃ 

ᕿᓂᖅᑎᓪᓗᒋᑦ ᕼᐊᒻᒪᓚᒃᑯᑦ ᐊᒻᒪᓗ ᑕᐃᓐᓇ ᐅᖁᖅ 

ᓴᓗᒻᒪᖅᓴᖅᑕᐅᓂᖓᓂ. ᓇᓗᓇᐃᖅᓯᔪᓐᓇᖅᐹ 

ᐃᒡᓗᓯᐊᖅᓯᒪᓕᕐᒪᖔᑦ ᐅᓪᓗᒥᒧᑦ ᑎᑭᖦᖢᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓐᓇ ᕼᐋᒻᓚᒃᑯᑦ ᐃᖅᑲᓇᐃᔭᖃᑎᒋᔭᕗᑦ 

ᒫᓐᓇ ᑎᑎᕋᕐᕕᖕᒥᒃ ᓇᓗᓇᐃᖅᓯᓯᒪᓕᕐᒪᖔᑦ 

ᓇᓗᔪᖓ ᑭᓯᐊᓂ ᐱᑕᖃᕐᕙᓪᓗᒃᑐᖅ ᑎᑎᕋᕐᕕᖕᒥᒃ 

ᐅᖁᐃᔭᐃᓇᓱᒃᑎᓪᓗᒋᑦ, ᐅᖁᔭᐃᓇᓱᒃᑎᓪᓗᒍ 

ᕼᐋᒻᓚᒃᑯᑦ ᐃᑲᔪᕐᓂᐊᖅᑕᕗᑦ ᐊᓯᐊᓂᒃ ᑎᑎᕋᕐᕕᖕᒥᒃ 

ᕿᓂᖅᑎᓪᓗᒋᑦ ᐊᒻᒪᓗ ᑕᐃᓐᓇ ᐅᖁᖅ 

ᓴᓗᒻᒪᖅᓴᖅᑕᐅᓂᖓᓂ 

ᑎᑎᕋᕐᕕᖃᕆᐊᖃᕐᓂᐊᕐᒥᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎᑦ, 

ᒥᔅᑐ ᐊᓚᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᖁᐃᔭᐃᓂᖅ ᐊᒻᒪᓗ ᓄᑖᓐᓐᖑᕆᐊᖅᑎᑦᑎᓂᖅ 

ᕼᐋᒻᓚᒃᑯᑦ ᑎᑎᕋᕐᕕᖓᓐᓂᒃ ᒪᐅᖓᑦᑎᐊᑯᓗᒃ 

ᐋᖅᑭᐅᒪᔾᔪᑎᒋᔭᐅᑲᐃᓐᓇᕐᓂᐊᖅᑐᖅ. ᒫᓐᓇ 

ᑲᖏᖅᖠᓂᕐᒥ ᐃᖕᓇ ᕼᐋᒻᓚᒃᑯᑦ ᑎᑎᕋᕐᕕᖓᑦ 

ᓄᑕᐅᓐᖏᑦᑐᕐᔪᐊᒻᒪᕆᐊᓘᖕᒪᑦ 

ᐱᐅᔪᓐᓃᖅᐸᓪᓕᐊᓪᓗᓂᓗ ᐊᒻᒪᓗ  

ᐃᓂᒃᖠᐅᓗᐊᓕᖅᑎᖦᖢᑎᒃ ᐃᓄᐃᑦ 

ᑲᖏᖅᖠᓂᕐᒥᐅᑕᐃᑦ ᐅᓄᖅᓯᕙᓪᓕᐊᑎᓪᓗᒋᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᖓ ᓄᑕᒥᒃ 

ᕼᐋᒻᓚᒃᑯᑦ ᑎᑎᕋᕐᕕᒃᓴᖏᓐᓂᒃ ᓴᓇᓂᐊᕐᒪᖔᑕ 

ᑲᖏᖅᖠᓂᕐᒥ ᐊᒻᒪᓗ ᖃᖓ ᐃᓚᔭᐅᓛᕐᒪᒑᑦ  

ᒐᕙᒪᒃᑯᑦ ᐊᑭᑐᔪᖅᑐᕈᑎᑦ ᐸᕐᓇᐅᑎᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ ᑖᓐᓇ ᓱᓕᔪᖅ ᕼᐋᒻᓚᒃᑯᑦ 

ᑎᑎᕋᕐᕕᐊᑦ ᓄᑕᐅᓐᖏᑦᑐᖅ ᒥᑭᓗᐊᑯᓗᒃᖢᓂᓗ. 

ᕼᐋᒻᓚᒃᑯᑦ ᑲᑎᒪᔨᖏᑦ ᑲᑎᒪᖃᑎᒋᓯᒪᔭᕗᑦ ᐊᒻᒪᓗ 

ᐄ, ᒥᑭᓗᐊᓕᖅᑐᖅ ᑕᐃᓐᓇ ᑎᑎᕋᕐᕕᐊ ᑭᓯᐊᓂ 

ᒫᓐᓇ ᐃᓕᔭᐅᓯᒪᓐᖏᑦᑐᖅ. ᑕᓪᓕᒪᓄᑦ ᐊᕐᕌᒍᓄᑦ 

ᐋᖅᑭᒃᑕᐅᓯᒪᔪᑦ ᐸᕐᓇᐅᑎᖏᓐᓄᑦ. ᐅᑎᕈᒪ ᐊᕐᕌᒍ 

ᑕᒪᓐᓇ ᐊᑭᑐᔪᖅᑐᕈᑎᒃᓴᐃᑦ ᐸᕐᓇᐅᑎᖏᓐᓄᑦ 

ᐃᓕᖃᓯᐅᔾᔭᐅᖁᓂᐊᖅᑕᕋ.  

 

ᐊᓯᐊᒍᑦ, ᑲᖏᖅᖠᓂᕐᒥᐅᓂᒃᑯᐊ ᓄᑖᕐᒥᒃ 

ᓯᐊᕐᕆᔮᕐᕕᓕᐅᖅᑕᐅᓂᐊᕐᒪᑕ ᐃᒻᒪᖄ ᑕᐃᓐᓇ 

ᓄᑕᐅᓐᖏᑦᑐᖅ ᓯᐅᕐᕆᔮᕐᕕᒃ ᐊᓯᐊᓄᖔᖅ 

ᐊᑐᖅᑕᐅᔪᓐᓇᖅᑐᖅ ᐃᒻᒪᖄᓘᓐᓃᑦ ᕼᐋᒻᓚᒃᑯᑦ 

ᑎᑎᕋᕐᕕᖓᓐᓄᑦ ᐋᖅᑭᒃᑕᐅᓗᓂ. ᓇᓖᕌᕈᑎᓂᒃ 

ᐊᔾᔨᒌᓐᖏᑦᑐᓂᒃ ᕿᓈᔪᓐᓇᖅᑐᒍᑦ ᑕᐃᑯᐊ 

ᓂᕈᑐᔾᔫᒥᔪᒥᒃ ᕼᐋᒻᓚᒃᑯᑦ ᑎᑎᕋᕐᕕᑖᕆᐊᖃᕐᒪᑕ. 

ᑕᐃᒪᐃᓕᖓᕗᒍᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ 

ᐋᕐᑯᐊᖅ.  

ᐊᐱᖅᑯᑦ 735 - 4(3): ᕗᕋᐃᓐᑭᓕᓐ 

ᖃᐅᔨᒋᐊᓚᐅᖅᓯᒪᔪᐃᑦ (ᐋᖁᐊᖅ) 

 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᑕᒪᑐᒪᓂ ᑕᖅᑭᖅ ᐱᒋᐊᓕᓵᖅᑲᐅᑎᓪᓗᒍ ᑲᓇᑕᐅᑉ 

ᒐᕙᒪᒃᑯᖓᑦ ᑲᓇᑕᒥ ᒥᓐᖑᐃᖅᓯᕐᕕᓕᕆᔨᒃᑯᓐᓂᒃ 

ᑲᒪᔨᐅᔪᖅ ᒪᓕᒐᓕᐅᕐᕕᒡᔪᐊᕐᒥ ᐊᐱᕆᔭᐅᒐᒥ 

ᑭᐅᓚᐅᖅᓯᒪᖕᒪᑦ ᐱᔾᔪᑕᐅᓪᓗᓂ ᑕᐃᓐᓇ  

ᐅᒥᐊᕐᔪᐊᖅ ᔭᒐᐅᖅᑲᔭᐅᔪᑐᖄᓗᒃ Franklin 

Expedition−ᖑᓂᕋᖅᑕᐅᔪᖅ. ᒥᓂᔅᑕ 

ᖃᐅᔨᒪᔪᒃᓴᐅᕗᖅ ᑕᐃᓐᓇ ᐅᒥᐊᕐᔪᐊᕕᓂᖅ 

ᐅᖅᓱᖅᑑᑉ ᖃᓂᒋᔮᓃᒻᒪᑦ. ᓄᓇᑦᑕ ᖃᓂᒋᔮᓂ.  
 

ᑕᐃᓐᓇ ᑲᓇᑕᐅᑉ ᒥᓂᔅᑕᖓᑦ ᐊᐱᖅᑯᒻᒧᑦ ᑭᐅᒐᒥ 

ᐅᖃᓚᐅᖅᓯᒪᔪᖅ ᒥᓐᖑᐃᖅᓯᕐᕕᓕᕆᔨᒃᑯᒡᒎᖅ 

ᑲᓇᑕᒥ ᐃᖅᑲᓇᐃᔭᖃᑎᖃᖅᑐᑦ 

ᐃᑦᑕᕐᓂᓴᓕᕆᔨᒃᑯᓐᓂᒃ ᐸᐸᑦᑎᔨᓂᒃ 

ᐃᖅᑲᓇᐃᔭᖃᑎᖃᕐᒪᑕ ᐋᖅᑭᒃᑎᕆᔪᒪᓪᓗᑎᒃ 

ᓇᖕᒥᓂᖃᖃᑕᐅᓂᐊᕐᓂᕐᒥᒃ, ᑕᐃᓚᐅᖅᖢᓂᒋᓪᓗ 

ᓄᓇᕗᑦ ᒐᕙᒪᒃᑯᖏᑦ.  
 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᔨᐅᓂᐊᕐᒪᖔᑦ ᑕᒪᓐᓇ 

ᐅᒥᐊᕐᔪᐊᓕᕆᓂᖅ ᐱᔾᔪᑕᐅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ ᐊᒻᒪ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩᑦ. ᐅᖃᖅᑎᑦᓯᔩᑦ, ᑕᐃᓐᓇ 

ᐊᐱᖅᑯᑎᒋᔭᖓ ᐱᔾᔪᑎᒋᓗᒍ 

ᓇᓂᓯᓂᖃᓚᐅᖅᓯᒪᑎᓪᓗᒋᑦ ᑕᐃᒃᑯᐊ 

ᐊᒥᓲᖕᒪᑕᐃᓛᒃ ᐅᖃᖅᑎᑦᓯᔩ, ᑖᒃᑯᐊ ᐅᕙᒍᑦ 

ᒐᕙᒪᐅᓪᓗᑕ ᐱᓕᕆᖃᑎᖃᓚᐅᕋᑦᑕ 

ᒐᕙᒪᑐᖃᒃᑯᓐᓂᒃ ᐊᒻᒪᓗᑦᑕᐅᖅ ᓯᓚᑖᒍᑦ 

ᐱᓕᕆᐊᑎᖃᕈᓐᓇᓚᐅᕐᒥᒐᑉᑕ ᐊᒻᒪᓗ ᓱᓕ 

ᐱᓗᐊᖅᖢᑎᒃ ᐅᖅᓱᖅᑑᕐᒥᐅᑦ 

ᐃᑲᔪᕐᓂᖃᕐᔪᐊᓚᐅᖅᑐᖅ ᑕᐃᓐᓇ ᑎᒃᑯᐊ 

ᐅᒥᐊᕐᔪᐊᕕᓂᐅᔫᑉ ᓇᓂᔭᐅᓯᒪᓕᖅᑎᓪᓗᒋᑦ 

ᑭᖑᓪᓕᖅ, ᐱᓗᐊᖅᑐᒥᒃ ᑕᐃᑲᓂ ᐅᖅᓱᖅᑑᕐᒥᐅᓂᒃ 

ᐱᓕᕆᖃᑎᖃᕐᔪᐊᖅᓯᒪᐃᓐᓇᓚᐅᕋᑉᑎᒍ.  
 

ᐊᐱᖅᑯᑎᒋᔭᖓ ᑐᑭᓯᑦᓯᐊᕐᓂᕈᒃᑯᑦ ᖃᓄᖅ ᐅᕙᒍᑦ 

ᒐᕙᒪᐅᓪᓗᑕ ᑕᒪᓐᓇ ᑲᒪᒋᓯᒪᓂᐊᖅᐱᓯᒍ ᐅᕝᕙᓘᕙ 

ᐃᓕᖅᑯᓯᕋᖅᐱᑕ ᒫᓐᓇ ᖃᓄᐃᑉᐸᖕᓂᖅᐱᑕ  

ᑖᑉᓱᒧᖓ. ᐅᖃᖅᑎᒃᓯᔩ, ᓇᓗᓇᐃᕐᕕᒋᔪᓐᓇᒐᕋ 

ᖃᓄᖅ ᐱᓕᕆᒃᑲᓂᕐᓂᐊᕐᓃᑦ ᑕᐃᑲᓂ 

ᓇᓂᓯᕝᕕᐅᓛᖅᑐᒥᒃ ᐃᓚᖓᓂᒃ ᐃᓗᐊᓂ ᐅᖅᓱᖅᑑᑉ 

ᖃᓂᑕᖓᓂ ᑕᐃᓐᓇ ᓄᓇ, ᐃᒪᖅ ᐊᑎᖓ 

ᐳᐃᒍᕋᒃᑯᑦ ᐊᑎᓪᓚᕆᐊ ᓱᓇᐅᒻᒪᖔᑦ. ᐅᖃᖅᑎᑦᓯᔩ, 

ᐅᕙᒍᑦ ᐊᖅᑯᑕᐅᓂᐊᖅᑐᒍᑦ ᐱᓕᕆᓂᐅᓂᐊᖅᑐᓂᒃ 

ᓲᕐᓗ ᐱᔪᓐᓇᑎᑖᕆᐊᖃᖅᑐᖃᖅᐸᑦ ᓇᓕᐊᒃ 

ᐱᓕᕆᖃᑎᒋᕙᒃᑕᕗᑦ ᒐᕙᒪᑐᖃᐅᒃᐸᑕᓗ 

ᒐᕙᒪᑐᖃᒃᑯᓐᓃᖔᖅᐸᑕᓘᓐᓃᑦ ᐅᕝᕙᓘᓐᓃᑦ 

ᓯᓚᑖᓂ. ᐅᕙᒍᑦ ᓄᓇᕗᑦ ᐃᓗᐊᓂ ᒐᕙᒪᐅᓪᓗᑕ  

ᑕᒪᑦᓱᒥᖓ ᓯᕗᓕᖅᑎᐅᓪᓚᕆᑦᑐᐃᓐᓇᕐᓂᐊᖅᑐᒍᑦ 

ᑕᐃᓐᓇ ᐊᐱᖅᑯᑎᖓᓄᑦ ᓇᓂᔭᐅᓚᖅᑐᖅ  

ᐅᒥᐊᕐᔪᐊᒥᓃᑦ ᑲᒪᒋᔭᐅᒃᑲᓐᓂᕐᓂᐊᕐᓂᖅᐸᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᐅᖅᓱᖅᑑᕐᒥᐅᑦ 

ᑕᐃᒪᓐᖓᓂᑦ ᑕᐃᒃᑯᐊ ᐅᒥᐊᕐᔪᐊᑦ 

ᔭᒐᐅᖅᑲᔪᑐᖄᓗᐃᑦ ᓇᓂᔭᐅᖕᒪᑕ ᐊᒥᓱᐊᓗᖕᓄᑦ 

ᐳᓛᕆᐊᖅᑕᐅᖃᑦᑕᕈᓐᓇᖅᓯᓂᖓ 

ᓇᓗᓇᕈᓐᓃᓚᐅᕐᒪᑦ ᐊᒻᒪᓗ ᐅᖅᓱᖅᑑᕐᒥᐅᑉ 

ᑖᒃᑯᑎᒎᓇ ᐃᑲᔫᓯᐊᖁᒐᑦᑎᒃᑯᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖏᑦ ᐅᖅᓱᖅᑑᕐᒥᐅᑉ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐳᓚᕋᑦᑐᓕᕆᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᔾ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖅᑲᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕝᕕᖓ ᐊᔾᔨᒌᖏᑦᑐᓂᒃ 

ᑎᒥᖁᑎᖃᕐᒥᖕᒪᑕ ᑕᒪᒃᑯᓂᖓ ᐃᓚᖏᑦ 

ᑕᐃᒍᓐᓇᑕᒃᑳ ᐳᓚᕋᑦᑐᓕᕆᔨᒃᑯᑦ ᓄᓇᕗᒻᒥ ᐊᒻᒪᓗ 

ᐊᓯᖏᑦ ᑕᐃᒃᑯᐊ ᐅᒥᐊᕐᔪᐊᒃᑯᓪᓘᓐᓃᑦ 

ᑕᒪᓐᖓᐅᕙᒃᑐᑦ ᓄᓇᕗᑦ ᐃᒪᖁᑎᖏᑎᒎᖅᖢᑎᒃ. 

ᐅᖃᖅᑎᑦᓯᔩ, ᑖᒃᑯᐊ ᐱᓕᕆᖃᑎᒌᑦᑕᕐᒪᑕ 

ᐃᓚᖓᒍᑦ ᓇᓗᓇᖏᑦᑐᖅ ᐅᕙᒍᑦ 

ᐃᓕᖅᑯᓯᓕᕆᔨᒃᑰᔪᒍᑦ ᑭᓯᐊᓂ ᖃᓄᓪᓚᕆᒃ ᑖᒃᑯᐊ 

ᐱᓕᕆᕝᕕᖏᔭᕋ ᐊᒻᒪᓗ ᐱᕙᓪᓕᐊᑎᑦᓯᔨᒃᑯᑦ 

ᐳᓚᕋᑦᑐᓕᕆᓂᖅ ᐊᖅᑯᑎᒋᓗᒍᑦ ᖃᓄᐃᒃᑯᒥᒃ 

ᐸᕐᓇᒍᑎᖃᖅᓯᒪᖕᒪᖔᑖ ᐅᖅᓱᖅᑑᒧᑦ 

ᐊᒃᑐᐊᓂᖃᕋᔭᖅᑐᒥᒃ. 

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᖅᑐᒥᒃ ᑖᒃᑯᓂᐊ ᐅᒥᐊᕐᔪᐊᓂᒃ 

ᓇᓂᔭᐅᓚᐅᖅᑐᓂᒃ. ᓇᓗᖏᑦᑐᖓᐅᒐᓗᐊᖅ 

ᖃᓄᖅᑑᖃᑎᒌᒍᑎᒃᓴᓂᒃ ᐱᓕᕆᖃᑎᒌᒃᓯᒪᔪᑦ 

ᓇᓗᓇᖏᑦᑐᖅ ᑭᓯᐊᓂ ᐅᕙᖓ ᑭᐅᔪᓐᓇᖏᓐᓇᑉᑯ 

ᓱᓇᓪᓚᕆᖕᓂᒃ ᐱᓕᕆᖃᑎᒌᓐᓂᐊᓂᕐᒥᒃ 

ᐋᖅᑭᓯᒪᓕᕐᒪᖔᑕ ᐊᒻᒪᓗ ᒥᓂᔅᑕᐅᖃᑎᒐ 

ᑕᐃᑲᐅᖕᒪᑦ ᐱᓕᕆᖃᑎᒋᓗᒍ ᐅᖃᖃᑎᒋᓗᒍᓗ 

ᐱᓕᕆᕝᕕᒋᔭᕗᑦ ᑎᐊ’ᓇᐃᑦᑐᒥᒃ ᐊᐱᖅᑯᑎᖓᓄᑦ 

ᐸᕐᓇᒍᑎᑕᖃᕐᓂᖅᐸᑦ. ᐅᖃᖃᑎᒌᓚᐅᖅᑑᓪᓗᐊᕋᒃᑭᑦ 

ᐅᕙᖓᓗ ᒥᓂᔅᑕᐅᖃᑎᒐ ᐱᓕᕆᕝᕕᕗᑦ 

ᐱᓕᕆᔨᖁᑎᕗᑦ ᐃᒻᒪᖄ ᑕᑯᒋᐊᕈᓐᓇᖅᐸᑦ, 

ᑕᐃᑲᓐᖓᑦ ᓇᓗᓇᐃᑦᓯᐊᕐᓗᒍ ᑐᓴᒐᒃᓴᒥᒃ 

ᑐᓂᔫᓪᓗᐊᒐᔭᖅᐸᕋ ᐊᐱᖅᑯᑎᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ 

ᖃᐅᔨᒪᔪᒃᓴᐅᕗᖅ 

ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᖕᒪᑕᐃᒃᑯᐊ 

ᐱᔪᓐᓇᐅᑎᑖᕋᓱᒃᑎᓪᓗᒋᑦ ᐊᒻᒪᓗ ᕿᓂᖅᑎᓪᓗᒋᑦ 

ᐅᒥᐊᕐᔪᐊᓂᒃ ᔭᒐᐅᖅᑲᔪᑐᖃᕕᓂᕐᓂᑦ. ᐃᓚᓕᐅᓪᓗᒍ 

ᐊᖏᖃᑎᒌᒍᓐᓇᐃᓕᐅᖅᑲᓚᐅᕐᓂᖏᑦ  ᓄᓇᕗᑦ 

ᒐᕙᒪᒃᑯᑦ, ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᒥᒃ ᖃᐅᔨᓴᐃᔩᑦ ᑎᒥᖁᑖ. 

ᓂᐱᓕᐅᖅᑕᐅᓯᒪᓂᕗᑦ ᒪᓕᒃᖢᒍ, ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ, ᓄᓇᕗᑦ ᒐᕙᒪᒃᑯᑦ 

ᓱᑯᑦᑎᐊᓃᒻᒪᖔᑦ ᑕᒪᓐᓇ ᐱᔾᔪᑕᐅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ ᐊᒻᒪᓗ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᖅᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᓯᔩ, ᐊᐱᖅᑯᑎᒋᔭᖓᓄᑦ 

ᑭᐅᔪᓐᓇᖏᓐᓇᒃᑯ ᒫᓐᓇᐅᔪᖅ ᐊᒥᓱᑦ 

ᑲᒪᒋᔭᐅᑎᓪᓗᒋᑦ ᐊᐱᖅᑯᑎᓪᓚᕆᖓᓄᑦ ᑐᕌᖓᔪᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕙᑦ 

ᔪᐊᓇᓯ.  

 

ᐊᐱᖅᑯᑦ 736 - 4(3): ᐱᓕᕆᕕᓐᓂ 

ᐃᓐᓄᑦᑕᐅᔭᕆᐊᓖᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᓐᓅᓚᐅᓐᖏᓂᕐᓂ ᑐᓐᖓᓱᒃᑎᒍᒪᓪᓗᒍ  

ᐃᓕᓴᐃᔨᒋᕙᓚᐅᖅᑕᕋ ᓄᓇᕗᑦ ᓯᕗᓂᒃᓴᕗᒃᑯᓐᓂ, 

ᑕᐃᔅᓱᒪᓂᓂ ᐱᒋᐊᓚᐅᖅᓯᒪᒻᒪᓂᒃ 1985-ᒥᒃ 

ᐃᓕᓴᐃᔨᐅᖃᑦᑕᓚᐅᖅᓯᒪᒻᒪᑦ, ᒨᕆ ᐋᓐᒐᔅ, ᐊᒻᒪᓗ 

ᒫᓐᓇ ᓄᖅᑲᖓᑲᐃᓐᓇᓕᕐᒪᑦ, ᐃᓛᒃ 

ᓄᖅᑲᖅᐸᓪᓕᐊᖃᑦᑕᓕᕐᒪᑦ. ᑕᕝᕗᖓ 

ᒪᓕᒐᓕᐅᕐᕕᑎᓐᓄᑦ ᑐᓐᖓᓱᑦᑎᒍᒪᖅᑳᖅᑐᒍ.  

 

(ᑐᓵᔨᑎᒍᑦ) ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 

ᑮᓇᐅᔭᓕᕆᔨᒃᑯᑦ ᒥᓂᔅᑕᕆᔭᐅᔪᒧᑦ, ᑖᓐᓇ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓄᑦ 

ᐃᒃᓯᕙᐅᑕᕆᔭᐅᒻᒪᑦ.  

 

ᒫᓐᓇᕈᓘᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ 

ᐅᓂᒃᑳᓕᐊᕕᓂᖏᑦ ᐃᖅᑲᓇᐃᔭᖅᑐᓕᕆᔪᖅ 

ᐅᖃᖅᓯᒪᓚᐅᕐᒪᑕ 1,285-ᓂᒎᖅ 

ᐃᓐᓄᒃᑕᐅᓯᒪᔪᖅᑕᖃᓚᐅᓐᖏᒻᒪᑦ ᒫᑦᓯ 31, 2017-

ᖑᑎᓪᓗᒍ. ᐃᓐᓄᒃᑕᐅᓯᒪᓐᖏᑦᑐᑦ ᑕᒫᓂ 27%-

ᖏᓐᓃᑦᑐᑦ. ᖁᓕᑦ ᐊᕐᕌᒍ ᐊᓂᒍᖅᓯᒪᓕᖅᑐᑦ 20%-

ᖏᓐᓃᑐᐃᓐᓇᓚᐅᖅᓯᒪᔪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓱᒥᒃ ᐱᔾᔪᑎᖃᖅᖢᑎᒃ 

ᑖᒃᑯᐊ ᐃᖅᑲᓇᐃᔮᔅᓴᑦ ᐅᓄᓗᐊᖅᑐᐊᓗᐃᑦ 

ᐃᓐᓄᒃᑕᐅᓯᒪᖏᒻᒪᖔᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᑦ ᒐᕙᒪᒃᑯᑦ ᓄᑖᓂᒃ 

ᐃᖅᑲᓇᐃᔮᓂᒃ ᓄᐃᑦᑎᕙᓪᓕᐊᒪᑦ, 85 ᐳᓴᓐ 

ᐃᓄᓐᓄᑦ ᐃᓐᓄᒃᑕᐅᓯᒪᓂᐊᓚᐅᖅᖢᑎᒃ, ᐊᒻᒪᓗ 

ᐱᔪᓐᓇᐅᑎᖃᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᒪᑯᐊᓗ 

ᐃᖅᑲᓇᐃᔮᑦ ᐅᓄᖅᑐᑦ ᐱᑐᐃᓐᓇᐅᖏᓐᓂᖏᑦ 

ᐱᔾᔪᑎᒋᓪᓗᒋᑦ. 

 

ᒥᔅᑕ ᔪᐊᓇᓯ ᖃᐅᔨᒪᔪᔅᓴᐅᕗᖅ, 

ᐃᓕᓐᓂᐊᕐᓂᓕᕆᓂᖅ ᑕᒪᓐᓇ ᐊᑐᓕᖁᔭᖅᑎᒍᑦ 

ᓇᓗᓇᐃᖅᑕᐅᓚᐅᖅᓯᒪᔪᖅ ᑕᒻᒪᖅᓯᒪᔪᔅᓯᐅᖅᑎᐅᑉ, 

ᐊᒻᒪᓗ 2010 ᐅᓂᒃᑳᓕᐊᖏᓐᓂᒃ 

ᑕᐃᒪᐃᓕᔪᖅᑕᖃᓚᐅᕐᒪᑦ. ᖁᑦᑎᓂᓕᒻᒧᑦ 12 

ᐱᔭᕇᖅᑕᐅᓚᐅᕐᓗᑎᒃ, ᐃᓕᓐᓂᐊᑲᓐᓂᓚᐅᕐᓗᑎ 

ᑭᓯᐊᓂᒎᖅ ᐃᓐᓄᐃᔪᓐᓇᖅᓯᔪᓐᓇᖅᑐᑦ 

ᐃᖅᑲᓇᐃᔮᓂᒃ. ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ 

ᒐᕙᒪᒃᑯᖏᑦ ᒫᓐᓇᕈᓘᓚᐅᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᓂᒃᑳᖏᑦ 

ᐅᖃᖅᓯᒪᓚᐅᖅᑐᑦ ᑕᒫᓂ 4,788-ᓂᒃ 

ᐃᖅᑲᓇᐃᔮᓂᒃ ᐱᑕᓕᒃ, ᒫᑦᓯ 31, 2017-ᒧᑦ 

ᑎᑭᑦᓱᒍ. ᖁᓕᑦ ᐊᕐᕌᒍᑦ 3,687-ᓂᒃ 

ᐃᖅᑲᓇᐃᔮᑦᓴᖃᓚᐅᖅᓯᒪᔪᑦ. ᑕᐃᒪᐃᑦᑑᓂᖏᓐᓄᑦ  

ᐃᖅᑲᓇᐃᔮᑦ ᐃᓚᒃᑲᓐᓂᖅᑐᑦ 1,100, 30 

ᐳᓴᓗᐊᓂᒃ, ᖁᓕᖅ ᐊᕐᕌᒍᑦ ᐊᓂᒍᕋᓱᒃᑎᓪᓗᒋᑦ.  

 

ᑖᒃᑯᐊ ᒫᓐᓇ ᐃᖅᑲᓇᐃᔮᑦ ᓴᖅᑭᔮᖅᑐᑦ 

ᐃᓐᓄᒃᑕᐅᔪᐃᓐᓇᐅᔪᓐᓇᖏᑎᓪᓗᒋᑦ, 

ᖃᓄᐃᒻᒪᓕᐅᑯᐊ ᑮᓇᐅᔭᓕᕆᓂᕐᒧᑦ ᑲᑎᒪᔩᑦ 

ᓄᑖᓂᒃ ᐃᖅᑲᓇᐃᔮᖅᑖᕈᒪᔪᖅᑕᖃᓕᕌᖓ 

ᐊᖏᑐᐃᓐᓇᐅᕙ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥᐅᑦ 37,000-ᖏᓐᓃᖅᑰᓕᕋᑦᑕ, 

ᐱᔨᑦᑎᕈᑏᑦ ᑕᒪᒃᑯᐊ ᓲᕐᓗ 37,000-ᓂᒃ ᖃᓪᓗᓈ 

ᓄᓇᖓᓐᓂ ᓄᓇᖃᖅᑐᖃᖅᐸᑦ ᑲᑎᒪᔨᖃᕐᓗᑎᑦ 9-

ᓂᒃ ᐊᒻᒪᓗ ᓄᓇᕗᑦ ᐅᑯᐊ ᑭᓪᓕᓯᓂᐊᖅᑕᕕᓃᑦ.  

 

ᑕᑯᓐᓇᕐᓗᒋᑦ 11 ᐳᓴᓐ ᐱᔨᑦᑎᖅᑎᐅᕗᑦ ᓄᓇᕗᒻᒥ, 

ᐊᒻᒪᓗ 25-ᓂᑦ ᓄᓇᖃᖅᖢᑕ ᐋᓐᓂᐊᕕᒃ, 

ᐃᓕᓐᓂᐊᕐᕕᒃ ᐊᑕᐅᓯᖅ ᒪᕐᕉᓪᓘᓐᓃᒃ, ᕼᐋᒻᓚᒃᑯᑦ 

ᑲᑎᒪᔨᖏᑦ, ᐊᓯᖏᓪᓗ ᐱᔨᑦᑎᕈᑏᑦ ᑕᒪᔾᔭᐅᒻᒪᑕ.  

 

ᓄᓇᓖᑦ ᐱᔨᑦᑎᕈᑎᖃᐅᖅᐸᑕ ᓲᕐᓗ 37,000-

ᖑᑉᐸᑕ ᓄᓇᕗᒻᒥᐅᑕᐃᑦ ᐱᔨᑦᑎᕈᑏᑦ ᐊᔾᔨᒌᑦ 

ᓴᖅᑭᔮᖅᑐᐃᓐᓇᐅᔭᕆᐊᓖᑦ ᓄᓇᓕᓕᒫᓂ, ᓲᕐᓗ 

ᐃᖃᓗᓐᓂ. ᒫᓂ ᐋᓐᓂᐊᕐᕕᔾᔪᐊᖅᑕᖃᖅᑎᓪᓗᒍ 

ᐱᑕᖃᖏᑦᑐᖅ ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥᓗ. 

ᓄᓇᓕᒃ ᐊᑕᐅᓯᖅ ᐱᔨᑦᑎᕈᑎᓕᒫᓂᒃ ᓈᒪᔪᓂᒃ 

ᐱᖃᖅᑎᑦᑐᓐᓇᖏᓐᓇᑦᑎᒃᑯ ᐊᓯᖏᑦ 20 

ᐳᓴᑐᐃᓐᓇᖏᓐᓂ ᐱᑎᓪᓗᒋᑦ.   

 

ᒐᕙᒪᒃᑯᑦ ᐱᔨᑦᑎᕈᑎᓂᒃ ᓴᖅᑭᔮᖁᔨᑉᐸᑕ ᐅᕙᒍᑦ 

ᐃᖅᑲᓇᐃᔭᖃᑎᒋᓲᕆᔭᕗᑦ ᓄᓇᓖᑦ ᒪᑯᓂᖓᓗ 

ᐸᕐᓇᐅᑎᓂᒃ ᐋᖅᑭᓱᐃᖃᑦᑕᖅᖢᑕ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᑦ ᐊᖅᑯᑎᒋᓪᓗᒋᑦ. ᐃᓘᓐᓇᖏᑦ 

ᑐᒃᓯᕌᕆᔭᐅᔪᑦ ᐊᖏᖅᑕᐃᓐᓇᕆᖃᑦᑕᖏᑦᑕᕗᑦ 

ᐊᐃᕙᐅᑎᒋᓚᐅᖅᖢᑎᒃᑯᑦ ᑭᓯᐊᓂ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓄᑦ ᐃᓕᔭᐅᓲᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑕᐃᕕᑦ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑲᐅᒐᒪ ᓄᓇᕗᑦ ᒐᕙᒪᒃᑯᖏᑦ ᓄᑖᖑᓕᖅᐹᖅ 

ᑕᖅᑭᓄᑦ ᐱᖓᓱᓄᑦ ᐃᖅᑲᓇᐃᔭᕐᓂᕐᒧᑦ ᐅᓂᒃᑳᖏᑦ 

ᓇᓗᓇᐃᖅᓯᒻᒪᑦ 1,285 ᐃᖅᑲᓇᐃᔮᑦ 

ᐃᓐᓄᔅᓯᒪᓚᐅᓐᖏᒻᒪᑕ ᒫᑦᓯ 31, 2017-ᒥ.  

 

ᒥᓂᔅᑕᐅᑉ ᑭᐅᔾᔪᑎᒋᔭᖓ ᑐᑭᓯᐅᒪᔭᕋᓗᐊᕋ 

ᐃᓕᓐᓂᐊᖅᓯᒪᓂᖅ ᐱᒻᒪᕆᐅᒻᒪᑦ. ᑕᐃᒪ 

ᐃᖅᑲᓇᐃᔭᕈᓐᓇᖁᓪᓗᒋᑦ 

ᐃᓕᓐᓂᐊᕐᓂᖃᖅᓯᒪᔭᕆᐊᖃᕐᒪᑕ ᑭᓯᐊᓂᑦᑕᐅᖅ 

ᐃᓐᓄᔅᓯᒪᓐᖏᓐᓂᖏᑦ ᑕᐅᑐᒃᖢᒋᑦ ᐊᕐᕌᒍᒐᓴᓐᓄᑦ 

ᑕᐃᒪᐃᑦᑐᓐᓇᕐᒪᑦ.  

 

ᒥᓂᔅᑕ ᐆᒃᑐᑲᐃᓐᓇᕐᓂᐊᕋᒃᑯ, ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔮᑦ  



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓄᒃᓯᒪᓐᖏᓂᖅᓴᐅᕙᑦ ᐅᑭᐅᑦ ᑕᓪᓕᒪᓄᑦ 

ᐅᖓᑖᓄᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᑮᑦ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᐅᔪᓐᓇᕈᒪᑦᑎᐊᖅᑕᕋᓗᐊᕋ ᑖᓐᓇ 

ᐊᐱᖅᑯᑎᖓ. ᑕᐃᒪ ᑖᒃᑯᐊ ᐃᖅᑲᐅᒪᔭᕆᐊᖃᖅᑕᒃᑲ 

ᐅᓄᖅᑑᕐᒪᕆᐊᓘᖕᒪᑕ ᑭᐅᔾᔪᑎᒃᓴᒃᑲ  

ᐱᑕᖃᑲᐅᑎᒋᓲᖑᓐᖏᑦᑑᒐᓗᐊᑦ. ᑭᓯᐊᓂ ᒥᔅᑕ 

ᔪᐊᓇᓯ ᐅᖃᐅᑎᔪᓐᓇᖅᑕᕋ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑕᒪᓐᓇ 

ᐃᓐᓄᒃᓯᒪᓐᖏᓐᓂᕋᕐᒪᑦ ᑭᓯᐊᓂ ᑖᒃᑯᐊ 

ᐅᓄᖅᑐᒻᒪᕇᑦ ᐃᖅᑲᓇᐃᔭᓚᐅᑲᑐᐃᓐᓇᖅᑐᓂᒃ 

ᐃᓐᓄᒃᑕᐅᓯᒪᒻᒪᑕ. ᐃᒪᓐᓇ 

ᐊᑕᖏᖅᑖᓗᒋᓪᓗᓂᐅᖃᐃ 

ᐃᖅᑲᓇᐃᔭᓐᖏᑕᕋᓗᐊᖓ ᐃᒪᓐᓇ 

ᒥᒃᖠᒋᐊᖅᓯᒪᔪᒥᒃ ᐃᖅᑲᓇᐃᔭᖅᑰᖅᑑᒐᓗᐊᑦ. 

ᐃᒪᓐᓇ ᐃᓐᓄᒃᓯᒪᓐᖏᓐᓂᕋᕋᔭᖅᑑᒐᓗᐊᑦ ᑭᓯᐊᓂ 

ᐃᓐᓄᒃᑕᐅᓯᒪᒐᔪᒻᒪᑦ ᐃᖅᑲᓇᐃᔭᓚᐅᑲᒃᑐᓂᒃ.  

 

ᑕᐃᒪᓐᓇ ᐊᑯᓂ ᑕᕝᕙᓂ 

ᐃᖅᑲᓇᐃᔭᖅᑎᐅᓚᐅᑲᒃᓯᒪᓚᐅᖅᐸᑦ ᐱᓕᕆᕕᒃᐳᑦ 

ᐊᔭᐅᖅᑐᖃᑦᑕᖅᑕᕋᓗᐊᕗᑦ ᑕᒪᒃᑯᐊ 

ᐃᖅᑲᓇᐃᔭᓚᐅᑲᖃᑦᑕᖅᑐᑦ ᐊᑯᓂᐅᓕᐅᖅᐸᑦ. 

ᑐᑭᓕᐅᑎᓗᒋᑦ ᐅᑭᐅᓄᑦ ᑕᓪᓕᒪᓅᒃᐸᑦ ᓲᕐᓗ 

ᐅᓄᕐᒪᑕ ᖃᐅᔨᒪᓐᖏᑕᒃᑲ ᑭᓯᐊᓂ 

ᐃᖅᑲᓇᐃᔭᓚᐅᑲᑦᑐᖅ ᐱᓕᕆᑦᑎᐊᖅᑐᒻᒪᕆᐅᒃᐸᑦ 

ᖃᐅᔨᓴᖅᑕᐅᓂᖏᑎᒍᓪᓗ ᐃᖅᑲᓇᐃᔭᕐᓂᖓᓄᑦ 

ᐱᐅᖃᑦᑕᖅᐸᑦ ᐃᖅᑲᓇᐃᔮᕐᓗ ᖃᐅᔨᒪᑦᑎᐊᕐᓗᓂᐅᒃ 

ᐊᖓᔪᖅᑳᖏᓪᓗ ᓈᒻᒪᒃᓴᕐᓗᑎᑦ 

ᐃᖅᑲᓇᐃᔭᕐᓂᖓᓂᒃ. ᐃᒪᓐᓇ 

ᑎᓕᐅᕋᓱᖃᑦᑕᖅᑕᕋᓗᐊᕗᑦ ᐃᒪᓐᓇ 

ᑎᒃᑯᐊᖅᑕᐅᑐᐃᓐᓇᖁᓗᒋᑦ. ᑖᒃᑯᐊ ᒥᓂᔅᑕᐃᑦ 

ᑲᑎᒪᔨᖏᓐᓂᒃ ᐊᖏᖅᑕᐅᔭᕆᐊᖃᓲᖑᖕᒪᑕ 

ᑕᐃᒪᐃᒐᔪᒃᖢᑕᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᖃᐅᓯᒃᑯᑦ ᐊᐱᖅᑯᑏᑦ ᐱᕕᖃᕈᓐᓃᕐᒪᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 7. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐹᓪ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕗᖓ ᖃᓄᐃᒃᓴᖏᑉᐸᑕ 

ᒪᓕᒐᓕᐅᖅᑎᐅᖃᑎᒃᑲ ᓈᓴᐅᑎᓕᖕᒧᑦ 5-ᒧᑦ 

ᐅᑎᓚᐅᐱᓪᓛᕐᔪᒍᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐅᖃᖅᑎ: ᒪᓕᒐᓕᐅᖅᑎ ᓈᓴᐅᑎᓕᖕᒧᑦ 5-ᒧᑦ 

ᐅᑎᓚᐅᐱᓪᓚᒍᒪᖕᒪᑦ. ᐋᒃᑳᖅᑕᐅᕙ? ᐋᒃᑳᖅᑐᒥᒃ 

ᑐᓴᓐᖏᓐᓇᒪ. ᒥᔅᑕ ᐹᓪ ᖁᐊᓴ ᑲᔪᓯᒋᑦ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5−ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᖃᐅᔨᒪᔭᐅᔪᒃᓴᐅᓕᕐᒥᔪᕐᖏᓛᖅ ᓄᓇᕗᒻᒥ 

ᐊᒥᓱᓂᒃ ᑕᒪᒃᑯᐊ 

ᐃᓕᓐᓂᐊᕆᐊᖃᑦᑕᖅᓯᒪᓚᐅᖅᑐᐃᑦ ᐱᓗᐊᖅᖢᒋᑦ 

ᐋᑐᕚ-ᒥ ᐊᒻᒪᓗ ᑖᓐᓇ ᓴᓇᖃᑎᒋᕙᓚᐅᖅᓯᒪᒐᒃᑯ 

ᑕᐃᑲᓂ ᐱᒋᐊᓕᓵᖅᑎᓪᓗᒍ ᐃᓕᓴᕆᔪᒪᕐᔪᐊᖅᑕᕋ 

ᐊᒻᒪᓗ ᓇᓗᓇᓐᖏᑦᑐᖅ ᓄᓇᕗᒻᒥᐅᑕᓂᒃ 

ᒪᒃᑯᒃᑐᓂᒡᓗ ᐊᖓᔪᖅᑳᕆᔭᐅᔪᓂᓪᓗ 

ᖁᔭᓐᓇᒦᖅᑕᐅᓯᒪᕐᔪᐊᕐᒪᑦ. 

 

ᖁᔭᓐᓇᒦᒃᑲᓐᓂᕈᒪᔭᕋ ᑖᓐᓇ ᐃᓕᓴᕆᔪᒪᓪᓗᒍᓗ 

ᒧᕇ ᐋᓐᒋᔅ. ᑖᓐᓇ ᐊᑯᓂᐊᓗᒃ ᑕᒪᒃᑯᓂᖓ 

ᒪᒃᑯᒃᑐᖁᑎᑦᑎᓐᓂᒃ ᐊᔪᓐᖏᑦᑎᐊᖅᑐᓂᒃ 

ᓴᖅᑭᑎᑦᑎᖃᑦᑕᖅᓯᒪᖕᒪᑦ ᑕᑲᓐᓇ 

ᐃᓕᓐᓂᐊᕐᕕᒋᔭᐅᔪᖅ ᓄᓇᕗᑦ ᓯᕗᓂᒃᓴᕗᑦ 

ᐅᐱᒋᑦᑎᐊᕋᒃᑯ. ᑖᓐᓇ 

ᐃᓕᓴᕆᔭᐅᑦᑎᐊᒃᑲᓐᓂᖁᕙᕋ, ᒧᕇ ᐋᓐᒋᔅ 

ᓄᓇᕗᑦᒦᑎᓪᓗᒍ. ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑎᒍᑦ ᐊᐱᖅᑯᑏᑦ. 

(ᑐᓵᔨᑎᒍᑦ) 8. ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 

ᑭᐅᔾᔪᑎᖏᑦ. 9. 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᒧᖅᓯᔪᑎᓄᑦ ᑭᐅᔾᔪᑏᑦ. 10. ᑐᒃᓯᕋᐅᑏᑦ. 11, 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᐅᓂᒃᑳᑦ 

ᑲᑎᒪᔨᕋᓛᓂᑦ ᑲᑎᒪᔨᕋᓛᖑᑲᐃᓐᓇᖅᑐᓂᓗ 

ᒪᓕᒐᒃᓴᓂᒃ ᐊᓯᖏᓐᓄᓪᓗ. 13. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. 14. ᐱᖁᔨᕗᖔᕐᓂᐊᕐᓂᕐᒧᑦ 

ᑐᓴᖅᑎᑦᑎᔾᔪᑏᑦ. 15. ᐱᖁᔨᕗᖔᕈᒪᓂᕐᒧᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ, ᒥᔅᑕ ᑮᑦ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 46 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2018-2019 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᕗᖓ ᕿᑎᖅᑰᒥ ᔫᓂ 

1, 2017-ᒥ ᑖᓐᓇ ᒪᓕᒐᒃᓴᖅ 46, 

ᑮᓇᐅᔭᖅᑐᕈᑎᔅᓴᑲᓐᓂᕐᓄᑦ (ᐊᑭᑦᑐᔫᑎᓄᑦ) ᒪᓕᒐᖅ, 

ᓇᓴᐅᑎᖓ 1, 2018-19, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 16. 

ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᖏᖅᑕᐅᔪᒪᕗᖓ ᒪᓕᒐᓕᐅᕐᕕᖕᒥ 

ᑖᓐᓇ ᐅᓪᓗᒥ ᐊᑕᐅᓯᕐᒥᑦ 

ᑐᓴᖅᑎᑦᑎᓯᒪᔭᕆᐊᖃᕐᓂᖅ ᓴᓂᕐᕙᒃᑕᐅᖁᓪᓗᒍ 

ᑖᓐᓇ ᒪᓕᒐᒃᓴᖅ 46 ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ 

(ᐊᑭᑐᔫᑎᓄᑦ) ᒪᓕᒐᖅ, ᓈᓴᐅᑎᖓ 1, 2018-19. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᖏᖅᑕᐅᔪᒪᖕᒪᑦ 

ᑖᓐᓇ ᒪᓕᒐᒃᓴᖅ 46 ᐅᓪᓗᒥ 

ᐅᖃᓕᒫᖅᑕᐅᖁᓪᓗᓂᐅᒃ. ᐋᒡᒑᖅᑐᖃᖅᐹ? 

ᐋᒑᖅᑐᖃᓐᖏᒻᒪᑦ, ᒥᔅᑕ ᐲᑕᓴᓐ ᑲᔪᓯᒋᐊᕆᑦ.  

 

ᒪᓕᒐᒃᓴᖅ 46 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2018-2019 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 46, 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑎᖓ 1, 2018-19, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

18. ᑐᓪᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑮᑦ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 46 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2018-2019 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 46, 

ᑮᓇᐅᔭᖅᑐᕈᑎᔅᓴᑲᓐᓂᕐᓄᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑎᖓ 1, 2018-19, ᑐᓪᓕᐊᓂ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᓴᖅ ᐱᔪᓐᓇᖅᑎᑦᑎᒻᒪᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᐊᑭᑐᔪᖅᑐᕈᑎᓄᑦ 

ᑮᓇᐅᔭᖅᑐᕈᓐᓇᖅᑑᑎᖏᑦ ᐊᕐᕌᒍᐊᓂ ᒫᑦᓯ 31, 

2019-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᒪᓕᒐᓴᐅᑉ ᐃᓗᓕᖏᓐᓄᑦ. ᓈᒻᒪᓴᖅᑐᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ, ᒪᓕᒐᓴᖅ 

46 ᑐᓂᓗᒍ ᑲᑎᒪᑐᐃᓐᓇᕐᓂᕐᒧᑦ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

19. ᐃᓱᒪᔅᓴᖅᓯᐅᕈᑕᐅᓂᖏᑦ ᑲᑎᒪᑐᐃᓐᓇᕐᓂᒃᑯᑦ 

ᒪᓕᒐᒃᓴᓄᑦ ᐊᓯᖏᓐᓄᓪᓗ, ᒪᓕᒐᒃᓴᐃᑦ 27, 44, 

45 ᐊᒻᒪᓗ 46, ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᑲᑎᒪᑐᐃᓐᓇᕐᓂᕐᒨᓚᐅᓐᖏᓂᑦᑎᓐᓂ 20 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:45ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᒃ 16:11ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓄᓴᒃᑯᑦ. ᒫᓐᓇ 

ᑲᑎᒪᑐᐃᓐᓇᖅᑎᓪᓗᑕ ᐱᒋᐊᕈᓐᓇᖅᓯᒐᑦᑕ.  

 

ᓯᕗᓪᓕᖅᐹᒥ ᑐᓐᖓᓱᒃᑎᓚᐅᕐᓚᒃᑲ ᓄᓇᕗᒻᒥᐅᑦ 

ᑕᓚᕖᓴᒃᑯᑦ ᑕᐅᑐᒃᑐᑦ, ᓈᓚᐅᑎᒃᑯᑦ ᑐᓵᔪᑦ 

ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

ᒫᓐᓇ ᑲᑎᒪᒋᐊᖅᐸᓪᓕᐊᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᒐᑦᑕ ᐅᑯᓂᖓ ᐱᖁᔭᒃᓴᐃᑦ 

ᓈᓴᐅᑎᓖᑦ 44, 45, ᐊᒻᒪᓗ 46. ᑲᑎᒪᔩᑦ ᒫᓐᓇ 

ᖃᓄᐃᓕᐅᕈᒪᕕᓯ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑲᒪᒋᔪᒪᔭᕗᑦ ᒪᓕᒐᒃᓴᖅ 44. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 44 ᐱᓕᕆᐊᕆᔪᒪᓪᓗᑎᒍ 

ᐊᖏᖅᐱᓯᐅᒃ? ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 44 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

1, 2017-2018 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐱᒋᐊᖅᐸᓪᓕᐊᓂᐊᖅᑎᓪᓗᑕ ᑖᓐᓇ ᒥᓂᔅᑕ ᐲᑕᓴᓐ 

ᑕᕝᕙᓂ ᐊᐱᖅᓱᖅᑕᐅᕕᖕᒦᓐᓂᐊᖅᑎᓪᓗᒍ 

ᐊᐱᕆᔪᒪᔭᕋ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᑦ 

ᐃᖅᑲᓇᐃᔭᖅᑎᒥᓂᒃ. ᒥᓂᔅᑕ ᐲᑕᓴᓐ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐄ, ᒪᕐᕉᖕᓂᒃ ᑕᒪᓃᖃᑎᖃᕈᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᑎᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᑲᑎᒪᕕᐅᑉ ᐃᓗᐊᓄᑦ ᐃᓯᖅᑎᑲᐃᓐᓇᓚᐅᒃᑭᒃ.  

 

ᖁᔭᓐᓇᒦᒃ, ᐃᖅᓱᒃᑎ. ᒥᓂᔅᑕ ᐲᑐᓴᓐ 

ᓇᓗᓇᐃᖅᓯᒪᓂᐊᕐᒪᑦ ᑎᑎᕋᖅᓯᒪᓗᓂᓗ ᑖᒃᑯᐊ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᓕᖅᐱᓐᓂᑦ ᔨᐊᕝ ᑦᓴᐅᓐ ᓴᐅᒥᓐᓂᑦ 

ᐃᐅᕋᓐ ᑕᕙᕈ. ᔨᐊᕝ ᑮᓇᐅᔭᓕᕆᔨᒃᑯᓐᓃᖅᑐᖅ 

ᐃᐊᕋᓐ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᓐᓃᓐᖔᖅᑐᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑦᓴᐅᓐ, ᒥᔅᑕ ᑕᕙᕈ 

ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ. ᑲᔪᓯᓚᐅᖅᑕ 

ᒫᓐᓇ ᑲᔪᓯᕙᓪᓕᐊᑎᓪᓗᑕ ᑖᓐᓇ ᓯᕗᓪᓕᖅᐹᒥᒃ 

ᐱᒋᐊᕈᑎᓂᒃ ᐅᖃᐅᓯᒃᓴᖃᕈᕕᑦ ᒥᓂᔅᑕ ᐲᑕᓴᓐ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ.  

 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᓕᒐᓕᐅᖅᑎᑦ. ᐅᓪᓗᒥ 

ᓴᖅᑭᑦᑎᔭᖅᑐᖅᑐᖓ ᒪᓕᒐᒃᓴᖅ 44, 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᐊᐅᓚᔾᔪᑎᓄᑦ 

ᓈᓴᐅᑎᖓ 1, 2017-18. ᒪᓕᒐᒃᓴᖅ 44, 

ᐊᐅᓚᔾᔪᑎᓅᖅᑐᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ 

ᑐᒃᓯᕋᐅᑎᑦ 2017-18 ᑲᑎᓐᓂᖃᖅᖢᑎᒃ 

$7,409,000.00. ᐅᑯᓂᖓ ᐃᓗᓕᖃᖅᖢᓂ:  

 

 $1,512,000 ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ. 

ᑖᒃᑯᐊ ᐊᑭᓕᐅᑎᒃᓴᒃᑲᓐᓂᕐᓄᑦ 

ᑮᓇᐅᔭᓕᐊᖏᓐᓄᑦ ᐃᑲᔫᑎᓄᑦ 

ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂᑦ ᓴᖅᑭᑦᑕᕕᓃᑦ  

ᓄᓇᕗᑦᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 

ᐊᖏᖃᑎᒌᖏᓐᓄᑦ; ᐊᒻᒪᓗ 

 

 $5,897,000 ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᑯᓐᓄᑦ ᐊᑭᓖᔭᕆᐊᖃᕐᓂᖏᓐᓄᑦ 

$1,640,000 ᑖᒃᑯᐊ ᐊᑐᖅᑐᐊᓂᕐᒧᑦ 

ᓇᖕᒥᓂᖅᑖᖅᐸᓪᓕᐊᕋᓱᖕᓂᕐᒧᑦ ᒪᓕᒐᓕᐅᕐᕕᐅᑉ 

ᐃᒡᓗᖁᑎᖓᓂᒃ ᐊᒻᒪᓗ $4,257,000 ᑖᒃᑯᐊ 

ᐊᑭᓖᔭᕆᐊᖃᕐᓂᖏᓐᓄᑦ ᐊᑐᖅᑐᐊᕐᓂᕐᒧᑦ 

ᓇᖕᒥᓂᖅᑖᕋᓱᖕᓂᕐᒧᑦ 9 ᑎᑎᕋᕐᕖᑦ ᑖᒃᑯᓄᖓ 

ᓯᐊᕐᒪᖅᑎᕐᕕᐅᓯᒪᔪᓄᑦ ᓄᓇᓕᖕᓄᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᒪᑐᐃᖅᓯᔾᔪᑎᒃᑲ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᕝᕗᖓ 

ᐅᖃᐅᓯᐅᕋᑖᖅᑐᒧᑦ ᐅᖃᐅᓯᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐹ? ᐅᖃᐅᓯᒃᓴᖃᓐᖏᑉᐸᑦ 

ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 44, ᒪᒃᐱᖅᑐᒐᖓ 

ᖃᓪᓗᓈᑎᑑᖔᔪᒥ ᒪᒃᐱᖅᑐᒐᖓᓂᑦ 2-ᒥ 

ᐱᒋᐊᕐᓂᐊᖅᑐᒍᑦ. ᒪᒥᐊᓇᖅ ᖃᓪᓗᓈᑎᑑᖓᔪᓂᒃ 

ᐃᓄᒃᑎᑑᖓᔪᓂᒡᓗ ᒪᒃᐱᖅᑐᒐᖓ 4, ᑎᓴᒪᑦ 4 

ᑕᒪᒃᑮᖕᓂᒃ. ᐊᐱᖅᑯᑎᒃᓴᖃᖅᑐᖃᖅᐸᑦ ᑕᕝᕗᖓ 

ᐃᓵᖕᓂᐊᖅᐳᓯ.  

 

ᐃᒪᓐᓇ ᐱᒋᐊᕈᑎᖃᕐᓂᐊᖅᑐᖓ, ᐱᓕᕆᕝᕕᒃ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᔾᔪᑖ, 

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓪᓗ, 

ᐊᖏᖅᑕᐅᕙᒌᖅᓯᒪᓐᖏᑦᑐᑦ ᑲᑎᖦᖢᒋᑦ ᒪᑭᒪᔾᔪᑎᑦ, 

$5,897,000, ᑲᑎᖦᖢᒋᑦ ᐱᓕᕆᕝᕕᖕᒥ ᓯᕗᓂᖓᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. $5,897,000, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᖅᑐᒐᖓ 2, 

ᒪᒥᐊᓇᖅ ᑕᒻᒪᖅᓯᒪᔪᖃᕐᓂᕋᒪ. ᒪᒃᐱᖅᑐᒐᖓ 5 

ᐃᓄᒃᑎᑑᖓᔪᓂ, ᖃᓪᓗᓈᑎᑑᖓᔪᓂᓗ. 

ᐊᐱᖅᑯᑎᒃᓴᖃᕐᕕᐅᒃᐸᑦ ᐃᓵᖕᓂᐊᖅᐳᓯ. 

ᐃᒪᐃᓕᖓᔪᖅ ᐱᓕᕆᕝᕕᒃ, ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᐃᓐᓇᕈᑎᓪᓗ ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᑲᑎᖦᖢᒋᑦ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

$1,512,000, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᓐᓇ ᓄᓇᕗᑦ ᑲᑐᔾᔨᖃᑎᒌᒃᑯᖏᓐᓂ ᐊᖏᕈᑎ 

ᓇᓗᓇᐃᖅᓯᒪᖕᒪᑦ. ᐅᓇᓕ ᐊᐱᖅᑯᑎᒋᕼᐊᒐᕋ 

ᐃᒡᓗᓕᕆᔨᐊᓛᑦ ᐃᒡᓗᓕᕆᔨᓄᑦ ᑐᕌᖓᖕᒪᑦ ᑖᓐᓇ. 

ᖃᐅᔨᒪᓪᓗᑕᓗ ᒪᓕᒐᓕᐅᖅᑎᐅᓪᓗᑕ ᐃᓚᖏᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ ᑎᒍᒻᒥᔭᐅᓪᓗᑎᒃ 

ᐊᒻᒪᓗ ᐃᓚᖏᑦ ᐃᒡᓗᓕᕆᔩᑦ ᓄᓇᓕᖕᓂ ᐃᒻᒥᒍᑦ 

ᑎᒥᐅᒋᓪᓗᑎᒃ. ᑕᒪᒃᑮᖕᓂᒃ ᑲᒪᒋᔭᖃᕐᒪᖔᑦ 

ᐊᐱᖅᑯᑎᒋᕼᐊᖅᐸᕋ? ᒪ`ᓇ, ᐃᒃᕼᐃᕙᐅᑕᖃᖅᑑᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖕᓄᑦ. ᐊᐱᕆᓚᐅᖅᓯᒪᖅᑰᕐᒥᔫᒐᓗᐊᖅ 

ᑭᖑᓪᓕᖅᐹᒥ ᑮᓇᐅᔭᖅ. ᐄ, ᑭᐅᔾᔪᑎᒐ ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ? ᑲᔪᓯᓗᖓ. 

ᐅᕙᓃᑦᑐᒍᑦ ᒪᒃᐱᖅᑐᒐᖓ 5. ᐃᒪᐃᓕᖓᔪᖅ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᐃᓐᓇᕈᑎᓪᓗ ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᓯᕗᓂᕐᖓᒍᑦ ᐊᖏᖅᑕᐅᓯᓐᖏᑦᑐᑦ. ᑲᑎᖦᖢᒋᑦ 

ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ, $1,512,000. 

ᑲᑎᖦᖢᒋᑦ ᐱᓕᕆᕝᕕᖕᒥᑦ ᓯᕗᓂᖓᒍᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ. $1,512,000. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒪᒃᐱᖅᑐᕋᖓ 2 

ᐅᑎᕐᕕᒋᓗᒍ. ᐃᒪᐃᓕᖓᔪᖅ, ᐃᓚᒋᐊᕈᑎᑦ 

ᓇᐃᓈᖅᓯᒪᔪᑦ ᓂᕈᐊᖅᑕᐅᓯᒪᔪᑦ. ᒪᒥᐊᓇᖅ, 

ᐃᓄᒃᑎᑑᖓᖏᑦ ᑐᑭᖃᑦᑎᐊᖏᓪᓚᕆᖕᒪᑕ. 

ᒪᒥᐊᓇᖅ, ᖃᓪᓗᓈᑎᑑᖓᔪᑦ ᐅᖃᓕᒫᕐᓂᐊᕋᒃᑭᑦ 

ᐃᓄᒃᑎᑑᖓᔪᑦ ᑐᑭᓯᐅᒪᓇᖏᒻᒪᑕ.  

 

(ᑐᓵᔨᑎᒍᑦ) ᓇᐃᓈᕆᐊᖅᓯᒪᔪᑦ ᓄᓇᕘ 

ᒐᕙᒪᒃᑯᖏᓐᓂᑦ ᑮᓇᐅᔭᒃᓴᐃᑦ ᒫᔅᓯ 31, 2018  

ᐃᓱᓕᕝᕕᖃᓛᕐᓗᓂ. ᓯᕗᓪᓕᖅᐹᖅ ᐊᐅᓚᑦᑎᒍᑏᑦ 

ᐋᖅᑭᐅᒪᒍᑏ, ᐊᐅᓚᑦᑎᒍᑏ ᐋᖅᑭᐅᒪᔾᔪᑏᑦ ᑮᓇᐅᔭᑦ 

ᑐᒃᓯᕌᖑᔪᑦ $7,409,000. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᓇᓂ 

ᐱᖁᔭᒃᓴᓕᕆᔾᔪᑎᓂᒃ ᓄᐊᑦᑎᕕᔅᓯᓐᓂᒃ ᑕᐃᒃᑯᐊ 

ᐱᑲᐃᓐᓇᖅᓯᐅᒃ, ᖃᑯᖅᑕᐃᑦ. ᑕᐃᓐᓇ ᑕᑯᓗᒍᓗ 

ᐱᖁᔭᒃᓴᖅ ᓈᓴᐅᑎᓕᒃ 44. 

ᐱᓯᒪᔭᐃᓐᓇᕆᖅᑰᕋᔅᓯᐅᒃ ᑖᓐᓇ ᐱᖁᔭᒃᓴᖅ 

ᓈᓴᐅᑎᓕ 44 ᑕᐃᑲᓂ ᓄᐊᒃᑎᕕᔅᓯᓐᓃᓪᓗᐊᖅᑐᖅ 

ᐱᖁᔭᒃᓴᓂᒃ ᓄᐊᒃᑎᕕᓐᓂᒃ. ᑲᔪᓯᔪᓐᓇᖅᓯᕗᖔ?  

 

ᑕᐅᑐᖅᑰᓕᕋᔅᓯᐅᒃ, ᒪᒥᐊᑉᐳᖓ ᐃᓄᒃᑎᑑᖓᔪᓂᒃ 

ᐱᓯᒪᖏᓐᓇᒪ ᖃᓪᓗᓈᑎᑑᖓᔪᓂᒃ 

ᐅᖃᓕᒫᕐᓂᐊᖅᑐᖓ ᐃᒪᐃᓕᖓᔪᓂᒃ. (ᑐᓵᔨᑎᒍᑦ) 

ᒪᓕᒐᒃᓴᖅ 44, ᑮᓇᐅᔭᓂᒃ ᐃᓚᒋᐊᖅᓯᔪᒪᔾᔪᑎ 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᒪᓕᒐᖅ, 

ᓈᓴᐅᑎᖓ 1, 2017-18. ᓈᓴᐅᑎᓕᒃ 

ᑎᑎᕋᖅᓯᒪᓂᖓ 1. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᓐᓂᑦᑎᓐᓂᒃ 

ᐃᓚᒋᐊᕈᑖ ᑕᑯᑲᐃᓐᓇᖅᓯᐅᒃ ᓈᓴᐅᑎᖓ 2, 

ᒪᒃᐱᖅᑐᕋᖓᓂᒃ 2. ᑖᓐᓇ ᐃᓚᒋᐊᕈᑎᖓ 

ᐃᒪᐃᓕᖓᔪᖅ, ᖃᓪᓗᓇᐅᔭᖅᖢᓂ 

ᐅᖃᓕᕐᒫᕐᓂᐊᖅᑕᕋ. (ᑐᓵᔨᑎᒍᑦ) ᐃᓚᒋᐊᕈᑏᑦ 

ᑮᓇᐅᔭᓕᕆᔾᔪᑏᑦ ᐊᕐᕌᒍᒧᑦ ᐃᓱᓕᕝᕕᓕᖕᒧᑦ ᒫᔅᓯ 

31, 2018, ᓂᕈᐊᖅ 1: ᐊᐅᓚᑦᑎᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ. ᑲᑎᑦᑐᒋᑦ ᑐᔅᓯᕌᖑᔪᑦ 

$7,409,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ. ᑕᕝᕗᖓ ᐱᖁᔭᒃᓴᒧᑦ, 

ᑎᑎᕋᖅᓯᒪᓂᖓ 4, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ, ᐊᖏᖃᑎᒌᒃᐱᑖ ᑖᓐᓇ 

ᐱᖁᔭᒃᓴᖅ 44 ᐃᓗᒃᑑᓪᓗᒍ ᐱᔭᕇᕐᓂᕋᖅᖢᒍ 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓰ 

ᒪᓕᒐᖅ ᒪᓕᒡᓗᒍ ᓈᓴᐅᑎᓕᒃ 62(2), ᑖᓐᓇ 

ᐱᖁᔭᒃᓴᖅ ᓈᓴᐅᑎᓕᒃ 44 ᒫᓐᓇᑲᐅᑎᒋᑦ 

ᑲᑎᒪᔾᔪᑎᒃᓴᓄᐊᕈᓐᓇᕐᓂᕋᓕᖅᖢᒍ ᐱᖓᔪᐊᓐᓂᓪᓗ 

ᐅᖃᓕᒫᖅᑕᐅᓂᐊᕐᓗᓂ ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᖅᑕ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, 

ᑖᔅᓱᒥᖓ ᐱᓕᕆᐊᖃᕇᕋᑦᑕ ᑖᔅᓱᒧᖓ ᐱᔭᕇᕈᑎᒥᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᒃ 

ᑲᑎᒪᔨᖁᑎᑎᓪᓗ ᐊᐱᖅᑯᑎᒋᕋᑖᖅᑕᓐᓄᑦ 

ᐊᐱᖅᑯᑎᒋᕋᑖᖅᑕᓯᓐᓄᑦ ᐃᑲᔪᖅᓱᐃᓂᖅᓯᓄᓪᓗ 

ᑖᔅᓱᒥᖓ ᒪᓕᒐᒃᓴᒥ ᐊᖏᖅᑐᓯ. 

ᐊᐱᖅᑯᑎᑦᑎᐊᕚᓗᖃᑦᑕᕋᑖᖅᑐᑦ.  

 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᓕᒫᒃᑲ ᖁᔭᓕᔪᒪᖕᒥᔭᒃᑲ 

ᐱᓕᕆᐊᖃᖅᐸᓚᐅᖅᑐᐃᑦ ᑖᒃᑯᓂᖓ 

ᐊᑐᐃᓐᓇᕈᖅᓴᐃᕙᓚᐅᖅᑐᑦ ᐸᐃᑉᐹᓂᒃ 

ᑲᓐᖑᓇᖅᑐᓕᕆᓂᕐᒥᓪᓗ ᑲᑎᒪᑎᓪᓗᑎᑦ 

ᓇᓗᓇᐃᖅᑐᐃᖃᑦᑕᓚᐅᖅᑐᑦ.  

 

ᑖᒃᑯᐊ ᒪᕐᕉᒃ ᒥᔅᑕ ᑦᓴᐅᓐ ᐊᒻᒪ ᑎᐊᕙᕗ 

ᐊᐃᑉᐸᕆᔪᓐᓇᕋᑖᕋᒃᑭᒃ ᑕᕝᕙᓂ ᐅᖃᕆᐊᖅᑐᕐᕕᖕᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᑲᑎᒪᕕᖕᒥᑦ ᓯᓚᑖᓄᐊᖅᑎᑲᐃᓐᓇᒃᑭᒃ.  

 

ᖁᔭᓐᓇᒦᒃ, ᐃᖅᓱᖅᑏ. ᑲᑎᒪᔩᑦ ᒫᓐᓇ 

ᖃᓄᐃᑦᑐᒪᕕᓯ? ᒥᔅᑕ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᓕᕆᒃᑭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ 

ᐅᓂᒃᑳᖁᔭᐅᓕᖅᖢᖓ. ᑖᓐᓇᓗ ᐱᖁᔨᕗᖔᕈᑦ 

ᓈᒻᒪᒃᖢᓂ ᓂᓪᓕᕐᕕᒋᔪᓐᓇᕋᓯᐅᒡᒃᓗ. 

ᐱᖁᔨᕗᖔᕈᑎᒥ ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 

ᒫᓐᓇ ᓂᑯᕕᓐᓂᐊᖅᐳᖓ ᐅᖃᖅᑎᒧᓪᓗ 

ᐅᓂᒃᑳᕐᓗᖓ. ᖁᔭᓐᓇᒦᒃ.  

 

ᐅᖃᖅᑎ: 20. ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᒥᔅᑐ 

ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᒥᒃ ᓈᓴᐅᑎᓕᖕᒥᒃ 44-ᒥᒃ. ᑖᓐᓇᓗ 

ᐱᖁᔭᒃᓴᖅ ᓈᓴᐅᑎᓕᒃ 44 ᒫᓐᓇᑲᐅᑎᒋ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖁᓕᖅᖢᑎᒍ ᐊᒻᒪ 

ᐅᖃᖅᑏ, ᐱᖁᔨᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑕ ᓴᕕᑲᑖᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

21. (ᑐᓵᔨᑎᒍᑦ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. (ᑐᓵᔨᑎᒎᕈᓐᓃᖅᑐᖅ) 22. ᑲᑎᒪᔾᔪᑎᒃᓴᑦ. 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᔪᒪᔪᖓ ᖃᐅᒃᐸᒧᑦ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᑲᑎᒪᓛᕐᒪᑕ 9:00−ᒧᐊᖅᐸᑦ 

ᓇᓄᒃ ᑲᑎᒪᕕᐊᓂ. 

 

ᑲᑎᒪᔾᔪᑎᒃᓴᐃᑦ ᔫᓂ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 



ᐱᖓᑦᓯᖅ, ᒪᐃ 31, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 27 

 ᒪᓕᒐᒃᓴᖅ 45 

 ᒪᓕᒐᒃᓴᖅ 46 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 44 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᕿᑎᖅᑰᓐᖑᕋᓱᓐᓂᖓᓂ, 

ᔫᓂ 1, 2017-ᒥ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 16:31ᒧᐊᖅᑎᓪᓗᒍ



 

 

 


